
Мар. Ж-
\  — \  Цилӓ сӓндӓлӹк вӹднӹш прользтарвдӓ, нквӓрзш <идӓ!

У СЭМЕ ТӸЛЗЭШ КОК ГӒНӒ ЛӒКШӸ, п о л ь и т ь и к ӹ  
ЭКОНОМИКӸ ДӒ СӸНЛӸ ЛЬИТЭРАТУРАН 

К Ы Р Ы К  М А Р Ы  ЖУРНАЛ

Лнгр.

Совэт торгэйӹмЗшӹм йӧндЗрэнЗ03  1932 г'
Совэт сойуз Совнарком дӓ ЦК 

ВКП(б), пачэлӓ-пачэлӓок кок поста- 
новльэньӹм лыктэвӹ: киндӹ йӓмдӹ- 
лӹмӓш дон киндӹм торгэйӹмӓш ги
тан , дӓ пай йӓмдӹлӹмӓш дон пай 
торгэйӹмӓш гишӓн. Труйыш хрэсӓнь- 
влӓлӓн, айыртэмӹнжок колхозньык- 
влӓлӓн, ти постановльэньӹвлӓ пишок 
шэргӓкӓн ылыт.

Шэргӓкӓн ылмышты кайэш.
Имэшшӹ дорцын, киндӹ шачды- 

ман и дорцын, киндӹ йӓмдӹлӹмӓш 
план пӱлӓ изиэмдӹмӹ. Тӹҥэ гӹнь, 
киндӹнӓ ик поратка шачы гӹнь, кин- 
дӹ йӓмдӹлӹмӓш пӓшӓнӓ тэнэ пиш 
куштылгы лиэш.

Киндӹ йӓмдӹлӹмӓш пӓшӓ пӹтӹ- 
мӹкӹ, сэмфондывлӓм ӹштӹмӹкӹ, 
колхозвлӓ дӓ колхозньыквлӓ кин- 
дӹштӹм пазарвлӓштӹ, ӹшкӹмӹштӹн 
лапкавлӓштӹ моло выжалэн кэрдӹт.

Ти постановльэньӹвлӓм малкн 
лыкмы?

Промышльэнный товарвлӓнӓ мӓн- 
мён кэчӹнь шукэм миӓт. Сола хозӓй- 
ствын продукцижӓт, пӓшӓвлӓжӹ 
тракты рвлӓ дон дӓ мол машинӓвлӓ 
дон ӹштӓлтмӓшэш когон ашнатат, 
шукэмок миӓт. Тидӹ гӹц пасна, сов- 
хозвлӓнӓ государствылан киндӹм ко
гон пуат, нӹнӹн киндӹштӹ со шу
кэмок миӓ.

Пай йӓмдӹлӹмӓш гишӓн постано- 
вльэньӹжӓт тӹ гишӓнок лыкмы, ала 
дон сола ло торгэйӹмӓш йажоэмжӹ 
манын ӹштӹмӹ. Пайдон торгэйӹмӓш 
когонок шӓрлӹжӹ манын, тэнэш ин 
кым кварталаш пай йӓмдӹлӹмӓш 
планым пэлэ нӓрӹ изиэмдӹмӹ. 

Правитьэльствын ти постановльэньӹ- 
Блёжӹм ӹндэ,ӹлӹмӓшӹшкӹ пырташ 

кэлэш. Постановльэньӹштӹжӹ тидӹ 
гишӓн тӧрӧк кэлэсӹмӹ: «Властьын
вӓрэлӓвлӓштӹш органвлӓжӹ колхоз- 
влӓлӓн дӓ колхозньыквлӓлӓн тиштӓ-

кэн (торгэйӹмӓш пӓшӓштбШньэ) пы- 
ток палшэн пушашлык ылыт» манмы.

Торгэйӓш ирӹкьш пумы гӹньӓт, 
спэкульӓнтвлӓлӓн, иктӹ гӹц нӓльш 
вэсӹвлӓлӓн выжалышвлӓлӓн торгэ- 
йӓш шӱдӹмӹ агыл. Спэкульӓнтвлӓ 
ваштарэш пыт кӹрэдӓлмӹлӓ.

Совэт торгэйӹмӓш пӓшӓштӹ ко- 
пэрацӹ пишок кого палшыквлӓм пу- 
эн к э р д э ш. Тиштӓкэн копэ- 
ративвлӓ амалышашлык агылэп. Ко- 
пэративвлӓ амалаш тьпгӓлӹт гӹнь, 
сола гӹц кандымы продуктывлӓ спэ- 
кульӓнтвлӓ кидӹшкӹ кэӓш тӹҥӓлӹт, 
тидӹжӹ пӓлӹмӓн. Пазарвлӓштӹ спэ- 
кульантвлӓ лӓктӓш тӹҥӓлмӓшӹжӹ 
копэратьиввлӓн ньималан йарыды- 
мыштым анжыкта.

Кырык мары районыштыш торгэ- 
йӹмӓш пӓшӓм анжалшаш. Ти пӓшӓ- 
штӹ мӓ эчэ амалэнӓ. Совэт торгэ- 
йӹмӓшӹм шӓрӓш кӹзӹт йактэ ньи- 
мат ӹштӹмӹ агыл. Цик алаштыш 
пазар вӓрӹн—лӹмжӹ вэлэ пазар вӓр. 
Сола гӹц толшы колхозвлӓлӓн им- 
ньиштӹмӓт шагалташ вӓр укэ. Тор- 
гэйӓшӹштӹ лапкавлӓм, лароквлӓм 
ӹштӹмӹ агыл. Иур моло тольы гӹнь, 
цилӓ таварым, цилӓ продуктым нӧр- 
тӓ, локтылэш. Алаштыш пазар вӓ- 
рӹм, тӧрӧкшок попышаш гӹнь пус- 
тир манаш лиэш. Мол ак ситэш, им- 
ньи йӱктӓшӓт вӓр укэ. Чӓй йӱӓшӓт 
вӓрӹм ат мо.

Мӹнь тиштӓкэн пазар вӓр ылмым 
ам тэргӹ. Пазар кэрэк кышак лижӹ 
гӹньӓт, пазар вӓрӹштӹ кэрэк ма-дӓ 
лароквлӓ, лапкавлӓ лиштӹ, имньи- 
влӓм шагалтым вӓр лижӹ. Сола гӹц 
пазаршкы толшывлӓ выжалаш—нӓ- 
лӓш вэлэ агыл, вэс пӓшӓвлӓ донат 
толыт; киношкат пырынэштӹ, газэт 
журна лымат лыднэштӹ, льэкцивлӓ- 
мӓт колнэштӹ моло.Тидӹвлӓмӓт па- 
зарышкы тслшывлӓлӓн ӹштӓш кэ-

лэш. Чӓй йӱмӹ, качмы вӓрвлӓмӓт 
мондаш ак кэл, нинӓт лиштӹ. Тӹнӓм 
вэлэ колхозвлӓ, колхозньыквлӓ, ӹш- 
кэт ӹлӹшӹ хрэсӓньвлӓ продуктывлӓш- 
тӹм *\ашкы сусун нӓҥэӓт.

Къ.ч -.озвлӓн торгэйӹмӓш пӓшӓштӹм 
организуйэн мышташ кэлэш. Мӓнмӓн 
шукыжок, колхозньыквлӓ пазарышкы 
цилӓн каштыт. Иктӓ коклы-кымлы 
мынын нӓльш-нӓлӹнӓт, кэчӹм эртӓ- 
рэн каштыт. Мӹнь шанымаштэм, ци- 
лӓлӓнок кашташ ак кэл. Колхоз гӹц 
кок-кым эдэм каштэш гӹньӓт ситӓ. 
Колхозньыквлӓ: мыныштым, ӱштӹм, 
шӹшэрӹшгӹм, вэсӹ-кымшымат ни-

нӹлӓн выжалаш пуэн кэрдӹт; нинӹ 
выжалэн толытат, оксажым вара 
выжалаш к о л т ы ш в л ӓ л ӓ н
пуат; выжалаш к а ш м ы ш т ы  
тӓрэш ик тӓҥӓ вуй гӹц 5-10 ко- 
пэкӹм пуаш лиэш. Тэҥэ ӹштӹмӓ- 
шэш пӓшӓ кэчӹ ак йам. Кого колхоз- 
влӓжӹ алаэш ӹшкэ льшэшьннтӹ йо- 
ри лапкам, ларокым урдэн кэрдӹт.

Кырык мары районыштына торгэ- 
йӹмӓш пӓшӓм кӹзӹток тӓрвӓтэн 
колташ кэлэш. Район организацивлӓ, 
учрэждьэньӹвлӓ ти пӓшӓэш мэлӹн 
лиштӹ.

Мировой спартакиадэш йӓмдӹ линӓ.
Вэс и, 1933 ин, 6 гӹц 18-шӹ ав

густ кэчӹ йактэ, Москваэш Мировой 
спартакиады лишӓшлык. Тидӹ пиш 
кого празнык лиэш. Тишкӹ, Совэт 
сойузыштыш 140 халыкын физкуль- 
турньиквлӓ гӹц пасна, цилӓ сӓндӓ- 
лӹкӹштӹш рсвочый физкультурньик 
органьизацивлӓн эдэмвлӓштӹ погы- 
нат. Цилӓжӹ 60-70 тӹжэм физкуль
турньик нӓрӹ Москваэш погынышаш- 
лык ылыт. Москвашкы погынымэш- 
кӹжӹ мол алавлӓштӹ спартакиады- 
влӓ лит.

Ти празньыкшы ма гишӓн лиэш? 
Ма лӹм дон ӹштӓлтэш?

Совэт сойузыштыш ровочый клас- 
сын, дӓ труйыш халыкын, Совэт 
власть 15 и ылмашты сӹнгэн мимӹ- 
влӓштӹм, ӹштэн шоктымвлӓштӹм 
анжыктымаш празнык тидӹ, миро
вой спартакиады, лиэш. Сӓндӓлӹк- 
нӓм индустриӓҥдӹмӓштӹ, сола хоз- 
ӓйствым социальизм сэмӹнь сӓрӓл 
колтымашты, культур рэвольуциштӹ 
дӓ Совэт сойузнам тышманвлӓ гӹц 
пэрэгӹмӓштӹ махань анзылтымаш- 
влӓм ӹштэннӓ, ти празныкышты ци- 
лӓ анжыктымыла.

Физкультуры пӓшӓн социальизм 
стройымаштыш анзылтымашвлӓжӹм 
—заводвлӓштӹ, фабриквлӓштӹ пӓшӓ 
ашындарымашым, культур пӓшӓ ан- 
зилтымашым, халык шу йажоэмдӹ- 
мӓштӹ дӓ вырсэш йӓмдӹлӓлтмӓш

пӓшӓвидьшӓштӹ ӹштэн шоктьшашвлӓм 
тиштӹ вашток анжыктэн шоктымыла.

Красный спортивный интьэрнацио- 
налын силавлӓжӹм, цилӓ сӓндӓлӹк 
вӹлнӹш спортсмэн - ровочыйвлӓн 
Совэт Сойуз вэрц шагалаш йӓмдӹ 
ылмашыштым, фашиствлӓ дон социал 
-фашиствлӓ ваштарэш рэшӹшӹ выр
сэш йӓмдӹ ылмыштым, сӓндалӹк 
вӹлнӹш капитализмӹм сӹмӹрэн шу- 
аш йӓмдӹ ылмыштым анжымаш праз
нык ти спартакиады лиэш; Совэт 
сӓндӓлӹкьпптӹш физкультурньиквлӓн 
ӹшкэ сӓндӓлӹкӹштӹм пэрэгӓш йӓм- 
дӹ ылмыштым, социальизмӹм стро- 
йэн шокташ йӓмдӹ ылмыштым ан
жымаш эчэ тидӹ ылэш.

Мировой спартакиадэш йӓмдӹлӓлт- 
мӓш п ӓ ш ӓ кого пӓшӓ ылэш 
Тишӓкэн кӹзӹток йӓмдӹлӓлтӓш тӹҥ- 
ӓлмӹлӓ. Йӓмдӹлӓлт шоаш манын тэ- 
хэнь пӓшӓвлӓм ӹштӹшӓшлык ылына.

Сэк пӹтӓриш пӓшӓжок—вӹц иӓш 
планым ситӓрӹмӓштӹ, социальизм 
стройымашты польитьик пӓшӓ ӹш- 
тӹмӓш ылэш. Цилӓ физкультурньи- 
кок сэк йажо ударньик лишӓшлык 
ылэш; кэрэк кышты лижӹ гӹньӓт 
—фабрикӹштӓт, заводыштат, Крас
ный армиштӓт, совхоз, колхозвлӓш- 
тӓт, учрэждьэньивлӓштӓт—физкуль
турньик йӓллӓн примэрӹм пушы ли- 
жӹ.



Вэс пӓшӓжӹ—мировой спартакиадэш 
10 мӹльион физкультурньикӹм орга- 
ньизуйэн шокташ, физкультурньиквлӓ 
рӓдӹшкӹ пырташ.

Кымшы пӓшӓ—Мировой спартак
иадэш комплэкс нормы здайышы 
физкультурньиквлӓм кок мӹльион 
йактэ шокташ.

Нӹлӹмшы пӓшӓжй—цилӓ школ- 
влӓшкок физкультуры компльэксӹм 
пырташ.

Ти пӓшӓвлӓм пыт ӹштӓш кэлэш, 
нинӹм кӹзӹток кычымыла. Ти пӓ- 
шӓм лач ик агитацидонок вэлэ, по- 
пэнок вэлэ ӹштӓш ак ли. Шамак 
паштэк пӓшӓжӓт лин мижӹ, пӓшӓжӓт 
ьшггӓлтшӹ. Каждый физкультурньи- 
кок ӹшкӹмжӹм Еэлэ агыл, молывлӓ- 
мӓт йӓмдӹлӹжӹ; ти пӓшӓм шӹнӹк- 
тэн ӹштӓш ак ли; тидӹм тымдэн, 
пӓшӓшкӹ аздарэн ӹштӓш кэлэш. Ни- 
нӹвлӓм мӓ кэрэк ма-дӓ ӹштэн шок- 
тэнӓ дӓ ӹштэн шоктышашлык ылы- 
на.

Кӹзӹт кырык мары районышгына 
Мировой спартакиадэш йӓмдӹлӓлт- 
мӓш дэкадник кэӓ. Ти дэкадын физ

культуры пӓшӓм мӓ пыток тӓрвӓтэн 
колтышашлык ылына. Мӓнмӓн райо- 
нэшнӓ «Г. Т. О.» (Готов к Труду и 
Обороне) нормым здайаш 2600 эдэ- 
мӹм пумы. Ти пӓшӓм ӹштэн шокташ 
вэлэ агыл, утыдоны ситӓрӹмӹлӓ. 
Комсомольцы, профсойуз органьиза- 
цивлӓ моло ти пӓшӓэш пыт пижшӓш- 
лык ылыт. Цик алаэшнӓ районный 
стадьион ӹштӓлтэш. Тидӹмӓт йӹлэ 
ӹштӓш кэлэш.

Тэнэ ийуль 15-шӹ кэчӹн област
ной спартакиады пачылтэш.

Мӓнмӓн физкультурниквлӓ ти пӓ- 
шӓвлӓм пыт кычышашлык ылыт. Ма
ры халык, импэриализм годым пӹ- 
зӹрньӹкӹштӹ ӹлэнӓт, льӓзӹрӓ ылэш, 
тыгыды ылэш. Комуньист партьы 
видӹмӓн Совэт власть вэлэ нинӹлӓн 
ирӹкӹм пуэн, шу пӓшӓштӹм йӧндӓ- 
рӓш цилӓ статьан палша.

Ти ирӹкӹм труйыш мары халык- 
лан тӓкэш йамдымыла ӹнжӹ ли. 
Физкультурыгач социализм стройы- 
машым ашындарэн кэрдшӹ шу ха- 
лыкым ӹштэнӓ, мировой спартакиа
дэш пыт йӓмдӹ линӓ.

Н. Игнатьэз.

МаскьП.Т
(ШАЙЫШТМАШ)

Ылӹмӓштӹ ма укэ. Йаратым ӹдӹр 
дон—млоэц лоштат йужнамжы шӹдӹ 
лӓктэш...

Тагачы Аньу вӹкӹ пиш когон шӹ- 
дэшкӹшӹм.

Кыцэ йӓ ат шӹдэшкӹ?
Ала ӧльицӓэш шагалын, кок цӓш- 

ӓт утла вычэн шалгыда доко, тӓ гӹ- 
ньӓт шӹдэшкӹнэдӓ. Кӱ вара, пуры 
ӹдӹр, ти цэвэр вадын гульӓйӹшӓш 
годым, такэш пӓшӓм ӹштэн каштэш?

Шӹдэшкӓшэмжӹ вӓр. Памӓтньӹк 
докыла анжалам,—Аньу укэ. Копэ- 
ратьив ӧльцӓшкӹлӓ сӓрнӓл анчэм, 
—ак кай. Иыл моҥырышкылаат ан- 
жал-анжал колтэм—йӓлвлӓ вэлэ ка- 
штыт. Кырык вӹкӹлӓжӹ гӹнь пишок 
шӹрэн анжылтам, шанымы ӹдӹрэм 
со укэ.

Ти кок цӓшӹштй тамазар пачаш 
полткэ вэлэ икӓнӓ ик . моҥырышкы

анжылтынам. Пач вэкӹлӓжӹ йараты- 
машэмӓт шӧрлӓш тӹҥӓльӹ. Шӹдӹ 
вэлэ шоэш.

— «Ужашэм вэлэ ылнэжӹ, ти ӹдӹрӹм 
йажонок пэлэштэм»! — манын шанэн 
пиштэнӓм.

Тэвэ, Лэньин памӓтньик дорцынла 
Аньу толэш. Мӹньӹм ужын колты- 
шат, сусун йӹрӓлтӹш, шӹрэ пӱвлӓ- 
жӹм кайыктэн шӹндэн.

Мӹньӹ пушэдӓ пушэ вэлэ шӹдэш- 
кэм. Иӹрӓлтӓш агыл, ӱшкӱжлӓ тур- 
нан вэлэ вӹкӹжӹ анжэн шӹндэнӓм.

Аньуэм цаклышат:
— Ма, тӹрвэдӹм авартэн шӹндэ- 

нӓт?—макэш.
Мӹкь йукымат ам лык.
— Шӹдэшкэ-эт?—манэш.
Мӹнь эчэӓт ам попы.
Аньу кидэм гӹц кычыш.
— Йӓ, ма йукат укэ?—манэш.
Вуйэм ӹрзӓл-ӹрзӓл пачкатанок по-

пэн пушым.

— Эх, намысдымы ӹдӹр!—манам. 
Хӓртӹмӹ ӹдӹр!—манам.—Ма вара 
мӹньӹм пишок ородэш ужат!— манам 
дӓ кидэмӓт кидшӹ гӹц шывшын на- 
льӹм.

Авьуэм шэклӓнэн колтыш. Макы 
пэлэдӹш цӹрэӓн тӹрвӹвлӓжӹ валэн 
кэвӹ. Кловой сӹнзӓвлӓжӹ вулны 
валган лин колтэвӹ.

— Ма гишӓн намысдымыжы ылам? 
—манын вашгалтмы йукдон йады.

— Ма гишӓнжӹ—ат пӓлӹ гӹцэ? 
—манам.

— Кыцэ вара пӓлэм?—манэш.
— Тэҥэчӹ вадэш мам попышьш? 

—манам.
— Ну?
— Кут цӓшӹн толаш шӱдӹшӹц 

вэт?
—  Н у?
— Малый вара шӹц тол?
— Ак ли гьшь, кыцэ толшаш?
— Ма, Осоавиахим кружокшы мьшь 

гӹцэмӓт шэргӓкӓн гыцэ? Тӹҥэ гьшь 
цэвэр кодток!..

— Тьшь, Хӧдӧр, такэшӹм попэт...
— Такэшӹм агыл...
— Йӹлмэдӹм вэлэ тӹгӓтэт... Выр- 

сы тӹҥӓлжӹ доко...
— Э-э, кыдым попа!
— Ужат йок вот...

Аньу БӸКӸ пиш КОГОН ШӸДЭШ- 
кӹшӹм. Прават! Цуратат ьшьз! Тиш- 
кэвэ йактэ когоньна лошты ньима 
худаат укэ ыльы вэт. Чотэ пурын 
ӹлӓлтэн колтышна. Вады йӹдэок ваш 
линӓ, икараш каштына. Коктынат 
кытырэнӓ, ваштылына, мадына. Ӹр- 
вэзӹ курым йӹрӓнэш ак шач вэт. 
Икӓнӓ вэлэ вэт лиэш, мӹндӹр жэрӓ- 
лӓ цэвэрӹн валгалт колта... Коктын 
вӓш линэӓт, айырлымнаат ак шо. 
Айырлаш шагалмыкынажат эчэ йӹлэ- 
ок ана караҥ. Ик кым-нӹл ашкылым 
караҥынаат, иктӹ вэсӹнӓ докыла мэ- 
лӹн сӓрнӓл шагалына.

— Кэмӓ, мам шалгэт,—манын 
мӹнь йӹрэн попэм ыльы.

Тӹдӹжӹ:
— Ышкэжӹ?—манэш.
— Мӹнь тӹнь кэмэдӹм анжалам, 

—манам.
— Мӹньӓт тӹнь кзмэдӹм анжал- 

нэм,—манэш.
Когоньланнаат погьикӓ. Ик маза- 

рык ваштыл шалгэнӓ...
Пурын ӹлӹмӓшнӓ ьшдэ пӹтӓ, та-

ма доко. Осоавиахим кружокышкы 
кашташ тӹҥӓлмӹжӹ годшэн тама 
ӓньӓт лин. Аньуэм шоэн вэлэ 
гульӓйӓш лӓктэш...

Тагачы вадэш коктын попышна 
—попышнаат, мӹнь шйдэшкӹмӓшэшэм' 
Аньуат шӹдэшкэн колтыш. Пач вэкӹ- 
лӓжӹ сотарымыла попа:

— Вырсэшӹжӹ тьшь йӓмдӹ ылат, 
виднӹ!—манэш.

Мӹньжӹ мыскылэн попэм.
— Йӓмдӹ!—манам.
— Йажон лӱлӓт?
— Йажон лӱлӓт...
— Газ гӹц пэрэгӹм маскым кыч- 

ылт анжэнӓт?
— Кычылт анжэнӓт...
— Тӹҥэ гӹнь йараш,—маньат, 

Аньуэм тӹрвӹжӹм вочык шывшыл 
шӹндӹш.

— Йарыдэ мам ӹштӓ...—манам.
Изиш лиӓт эчэ попа:
— Ӹндэжӹ лач ородак-силдӓкок 

ылатыш,—манэш.
— Тидат йара—манам.
— Вырсы ли гӹнь, ньималан йа- 

рыдымы лиӓт...
— Мӹнь вырсы гӹц кодымы ылам. 

Мӹньӹм вырсы ак уж...
— Ак уж ылтэ, ак уж!
Тамалын ӓньӓт, мӹньӹн шӹдэм

тӹр гачок кэн колты ш , Аньум когон- 
ок пэлэштӹшьш:

— Ыдӹр вуйэтдон МЬШЬЬШ ИТ ТЫ ВЕ
ДЫ ылнэжӹ!—маньым.

— Тӹҥэ манмашэшэм ӹдӹрэм 
кож-ж йакшаргэн кэш. Тӹрвӹжӹм 
пырыльат йукымат ӹш лык, сӓрнӓ- 
льӹ дӓ квартьирӹшкӹжӹ ашкэдӹ, 
шим шавыржы вэлэ йожалт коды...

Пурэмӓш манын, сэмӓлэн попаш 
шаналтэнӓм ыльат, пырахышым.

— «Иргодым ӹшкэок эчэ токэм 
толат!»—манын шаналтышьш дӓ 
«ат тол гӹньӓт, ам мӓгӹрӹ!»—ма
ньым.

** *
Учрэждьэньӹштӹ пӓшӓ мӱгӹрӓ вэ

лэ ӹштӓлтэш. Сола гӹц моло толшы 
эдэмвлӓ кыткы гань шолыт. Стӧл до- 
кэтмиэн-миэн, тамавлӓмӓт йадыштыт, 
попат. Ик эдэмок, ик штйажымок 
кок кӓнӓ пачаш-пачаш сӓрӓл йадэии

Пиш шытыр пӓшӓ.
Тӹвэш, окньа донышы машинист- 

кӹм нӓлшӓш. Цоткэ вэлэ пэцӓтлӓ. 
Пэцӓтльш йукшым ик мазарык ко-



лыштмыкэт, сэдӹрӓэш шӓвӓлтӹм пӹр- 
цӹм тамазар цӹвӹ чӹҥӓт, машанэт...

Тагачы гӹнь пишок цэвэр кэчӹ. 
Пӧрт кӧргьнптӹ шӹнзӹмӓт ак шо. 
Иоҥаташты, айарышты пӓшӓм ӹштӹ- 
мӹ шоэш. Солашкы кэмӹ шоэш, кол- 
хозышкы.

Кэчӹвӓл тӓ шон ыльы, тӓ укэ 
ыльы, тӹдӹжӹмок ам пӓлӹ. Тэвэ аэ
роплан тургым йук шакташ тӹҥӓльӹ. 
Нинӹ кэчӹньок мӓнмӓн алана вашт 
Азан дон Угарман лом чоҥэштӹлӹ- 
тӓт, вӓрэм гӹцӓт шӹм тӓрвӓнӹ. 
Ма, ужтэлам гыцэ? Молывлӓӓт ӹш 
тӓрвӓнэп, окньашкыла вэлэ анжальэ- 
вӹ. Лач ик машинисткӹнӓ вэлэ, сары 
ӱпӓн вуйжым йолт пачын шумы ок- 
ньа вашт виктӓлтьпи.

Мам вара, масак лйэш моло ма
нын иктӓт анаат шаналты...

Молынам аэроплан тургым йук йӹ- 
лэ цӓрнӓ ыльы. Ти гӓнӓкшӹ, выртэш 
цӓрнӹмӹлӓ чучат, эчэӓт шакташ тӹ- 
ҥӓльӹ.

Ма вара?
Алана йӹр сӓрнӓлэш тама доко. 

Цӹтэн шӹм кэрт, йӓлӹм анжэн-ан- 
жэн, мӹньӓт окньа докы мишӹм. Ан- 
жышым-анжышым, аэроплан ак кай, 
йукшым вэлэ колам. Вэрӓ лӹмӓн ма- 
шинисткӹ вара анжыктыш.

— Тӹвэ, тӹвэ,—мэнэш.
Пишок кӱшнӹ чоҥэштӹлэш. Лач 

шьчгӓлӓ вэлэ чучэш. Тэвэ, цӹвӹ вӓ- 
рӓшлӓок, ӱлӹкӹлӓ валаш тӹҥӓльӹ. 
Мӓ, анжышвлӓэт, лӱдйн колтэннӓ. 
Ышмам вэлэ кӓрэн шьшдэннӓ, оро- 
лэн шӹндэннӓ, ик йукымат ана лык. 
Цилӓнӓнок ик шанымаш: «Ындэ кэн 
вазэшӓт, шӹрпӹн шӓлӓнӓ»—манына.

Аэроплан лачокшымок пыдыргы- 
шыла чучэш. Мотор йукшат ак т а к 
ты.

Валыш-валышат, аэроплан пасэн 
сӓрнӓлт кэш. Моторжы эчэӓт рово- 
тайаш тӹҥӓльӹ. Ындэжӹ лап гӹц, 
томавлӓ гӹц изиш вэлэ кӱшӹцӹрӓк, 
ровотайымы томана турэрӓкок чоҥэ- 
штэн эртэн кэш.

Тэвэ, ик мазар выотышты, лӱлмӹ 
йуквлӓ шакташ тьнгӓльэвӹ. Пӹтӓри 
шоэн, варажы шӹрэнок лӱлӹт. Мӓ 
иктӹ-вэсӹнӓм вэлэ анжылтына, ньи- 
мат ана пӓлӹ. Кыдывлӓнӓжӹ ӧльицӓ- 
шкӹ кыргыж лӓктэвӹ. Шукат ӹш ли, 
тама ӓньӓт, пичӓлвлӓ дон лӱлмӹ гань 
агыл, пиш когон пыдэшт кэш.

— Тр-р-рах!—вэлэ шактыш.
Цилӓ пӧртнӓ рӹшкӓлт кэш вӓк.

Пичӓлвлӓ сэдок лӱлӹт. Пульэмот 
строчымы эчэ шакташ тӹҥӓльӹ. ӧ л ь- 
ицӓштӹ халык, пожар годшы гань, 
икӓнӓ-ик вэкӹ кыргышталэш. Саслат 
охлат, мӓгӹрӓт.

Мӹнь шэклӓнэн колтышым. Цчлӓн, 
пӓшӓнӓм шуэн-шуэн, тӱгӹ кыргыжна.

Мӹнь, ольицӓшкӹ лӓктӹн шага- 
льымат, йӓлӹм ик мазарык анжылтам, 
шайаштым пӹлӹшӹшкэм оптэм.

— Ма вара?—манын йадым.
— Вырсы!..—маныт.
— Ньэприйатьэль бомбывлӓм кӹш- 

кӓ...—маныт.
— Газан бомбым кӹшкӓт!—маныт.
— Эчэ:
— Тр-р-рах!—шактэн колтыш.
Зэмльӓжӹ тӹшӓкэн:
— Тыр-р-р!—цӹтӹрӓлт кэш.
Ала мычкы пыракын-шӹкшӹн вэлэ 

шагальы. Цилӓ вэцӹн йукланымаш 
шакта. Ма-ма укэ! Халык сэпнӹшӹ 
гань кыргышталэш, шолэш. Лапка- 
влӓштӹ торгэйӹшӹвлӓ лапкаштым 
питӹрӓт, талашат, шӹлӹт, кыргы- 
жыт. Имньиэшкӹн имньи ойэн, лӱд- 
шӹ имньиэт, «хыр-хор!» вэлэ шакта, 
И ы л тӹрӹшкӹ м ы р ы к т ы ш. 
Иыл тӹрӹштӹжӹ, ошмаштэт, нӱштӹ- 
лшӹ эдэмвлӓ кӓнэн, айарэш кальалт 
киӓт ылын. Лӱлмӹ йукэшэт, бомбы- 
влӓ пыдэштмӹ йукэшэт лӱдӹн кол- 
татат, кыдышты выргэмӹштӹмӓт чи- 
эн поспэйдэлыт, цӓрӓнок токыштыла 
кыргыжыт, саслат, кидӹштӹдон та- 
мам равэдӹт моло...

Тагышкы пырэн кэшӓш, иктӓт ньи- 
мамат ак пӓлэп. Мӹньӓт, тӓ токэм 
кыргыжшаш, тӓ Аньуэм докы кэшӓш.

Мам вара, трӱкӹштэт ӧрьш колты- 
шы гань лин колтэнӓм.

Кынамжы шӹдэшкӓлӓт моло гӹньӓг 
йаратымэдэм сойаратымок ылэш. Ань
уэм вӹкӹ шӹдэшкэнам ыльы гӹньӓг, 
тӹ шӹдэм тагынам шӧрлэн. Ма, тидӹ 
шӹдэшкӹмӓш гыцэ? Икӓнӓ иктӹш- 
тьш йаратышывлӓн шӹдӹштӹ—мад- 
маш вэлэ ылэш вэт...

Сэдӹндонок, Аньуэм ӹлӹм вӓрӹш- 
КЬ1 мӹнь кыргыжым. Ь1жӓл вэт. Кэрэк 
ма дӓ тидӹм ытараш кэлэ. Ытараш 
акли гӹньок, хыть икараш колышаш.

Ылӹм вӓрӹшкӹ миэн шагальым, 
сыравач кэчӓ. Томашты ик эдэмӓт 
укэ. Цӹвӹвлӓ вэлэ кыдэтлӓт. Сӹгӹ-

рӓш цацэм дӓ кырык вӹкӹлӓ чӹнъ 
кыргыжмашэш, шӱлӹшэм нӓлэш, ньи- 
мат попэн, саслэн ам кэрдт, Ана вӓ- 
рэш:

— А-а-а!..—манмэм вэлэ шакта.
Тэвэ эчз:
— Тр-р-рах!—шактэн колтыш.
Ма чорт вара? Лачокшымок вэт 

вырсы тӓрвӓнэн. Кӱвлӓ вӓл мӓ ваш- 
тарэшнӓ шагалыныт? Иапоньы тӓр- 
вӓнэн? Польшы рӱжгӓ?Румыньы тӹр- 
гэштӹлэш? Иылана худаш! Госуда- 
рствы граньицӓ гьщ тӹжэм кило- 
мэтрӓт утла вӓрӹштӹ ылынатт, мӓ 
йактэнӓ вырсы толын шоэш манын 
атат шаны вэт...

Ти гӓнӓкшӹ мӹнь ылмэм дорцын 
мӹндӹрнӓт агыл пыдзшт кэш. Ок- 
ньавлӓ:

— Тьыҥ-тьоҥ!—вэлэ шактэн кол- 
тэвӹ. Ольицӓшкӹ кыргыж лӓктӹм. 
Иуквлӓ сэдок шактат:

— Газ! Газ! Газ!—маныт.
Кого падыштыш шолаш пырышы 

ныгыды лэм гань ольцӓ шолэш, йук- 
лана. Кырык вӹлэцӹн пазар вӓрӹш- 
кӹ, лапышкыжы анжалмыкыжы пра- 
ват тӹҥэлӓ вэлэ чучэш. Мӹнь шал- 
гымэм гӹц ӧрдӹштӹрӓк, самой токо 
пыдэшт кэшӹ бомбы турэ, шӹкш ша
гальы. Халык кыргыжмыжы сэмӹнь- 
ок вилэш, кэн-кэн вазэш. Кэн вац- 
мыкышты ик мазар чымэдӓлӹт, сас- 
лат, кид-йалыштым йыч-йоч ӹштэн 
ӹштэн колтат. Лач газ гӹц пэрэгӓлт- 
мӹ маскым чишӹ эдэмвлӓ вэлэ йал 
вӹлнок каштыт, кӱшнӹ чоҥэштӹлшӹ 
аэропланым лӱлӹт...

Кырык вӹлӓн шагалынамат, оро- 
дыш кэшӹ гань ылам. Пиш когон 
лӱдӹн шӹнзӹнӓм. Цӹтӹрэм вэлэ. Ик 
статьанжы мӹлӓнэм лӱдӹш омынла 
вэлэ чучын колта, кӹрӓтӹштӹ ылмы- 
ла акат чуч...

Шӱлӹшӹм нӓлӹн шоктышымат, 
кыцэ кэртмӹн сӹгӹрӓш тӹҥӓльӹм:

— Ана-а-а!—манам.
— Аньу-у-у!—манам.
— То-о-лай!..—манам.
Аньу ньигыштат укэ. Йукэмжӓт 

мольшлӓн йукэш мӱдӓлтэш. Аэроплан 
сэдок чоҥэштӹлэш. Лӱлмӹ йуквлӓ 
изишӓт ак цӓрнэп. Эдэмвлӓ колэнок 
колат. Сагаэмок пичӓл кидӓн, маскан 
эдэмвлӓ эргэн-эртэн кэӓт. Нэртӹм 
картузывлӓштӹжӹ, шӧртньӓлгӹ бук-

вавлӓдон: «Осоавиахимовэц МАО» 
манын сирӹмӹ.

«Эх, маскэт лимӓ!»—манын ойхы- 
рэн шаналтэн колтышым.

Кэрэк кӱнжӓт колымы ак шо. Кы- 
ды эдэмжы попа гӹньӓт: «Эх, тагы- 
цэок колынэм ылнэжӹ» манэш гӹ- 
ньӓт, тӹ эдэмӓт такэшӹм вэлэ ра- 
вэдэш. Колаш тӹҥӓлмӹкӹжӹ, тӹдӓт 
ӹнзжӹ колы. Мӹньжӹ гӹнь, ӹлӓш 
вэлэ тӹҥӓлӹнӓмӓт, пушэ колым ак 
шо. Кыцэ вара, йӓ, прамой ӹлӹдэок 
колымыла?

Тэвэ, аэроплан эчэӓт мӹнь дурээм 
ли. Эчэӓт газан бомбыжым иктӹм 
муш гӹнь, мӹнь йашток колэм. Мар- 
дэж постол агыл ылгэцӹ, пэрви шу- 
шы бомбывлӓн газыштым мардэж 
вэс вэкӹ ак намал ылгэцӹ, мӹнь та- 
гынам колэм ыльы.

А шуш вэт! Мӹнь гӹцэм мӹндӹр- 
нӓт агыл, бомбыжы пыдэшт кэш. 
Шӹкшӹн, пыракын вэлэ шагальы. 
Сӓндӓлӹкшӓт кымык сӓрнӓлт кэмӹ- 
лӓок чучы. Пыдэштмӹ йукэшэт пӹ- 
лӹштэм тьоҥэ вэлэ такта, ньимамат 
колын ам кэрдт. Иэлаэм пишок худа. 
Ик кок-кым минутышты, газэт шӱлӹ- 
шӹшкэм пырэн кэмӹкӹ, мӹнь колэн 
кэйэм...

Ороды ышэм сэдок ровотайа. Мам 
вара ӹштӹмӹлӓ? Кышкы кэмӹлӓ? 
Кыргыжаш, шӹлӓш шанашат укэ. 
Колымаш гӹц соикток ам ытлы. Укэ.. 
Укэ... Утла когонок лӱдӹн колтыма- 
шэш ышма кӧргэмӓт кошкэн кэмӹ- 
лӓ чучы.

Ужам: флотски форман эдэм тагы- 
шэц ӓньӓт толын шагальы. Пичӓл ки- 
дӓн. Мӹлӓнэм вазаш шӱдӓ.

— Вац!—манэш.
Мӹньӹм пушнэжӹ? Мӹнь токыжы 

кыргыж мишӹм. Арышы гань лин 
колтышым.

— Ма?!—манам.
— Вац!—манэш. Ӹшкэжӹ, винтов- 

кыжым шагалтальат, картузыжым 
важложы дон пӹзӹрӓльӓт, маскым 
чиӓш тӹҥӓльӹ.

— «Мӹньӹм пуштмэшкэт, ӹшкӹ- 
мэдӹм эчэ мӹнь пуштам!»—манын 
ороды вуйэмдон шаналтальымат, ӹш- 
кэӓт шӹм цаклы, лач звэрлӓок вӹ- 
кӹжӹ тӹргэштӹшӹм...

Манамыш, лач ороды гань ылам. 
Сэпнэнӓм. Кэчӓлтмӹ эдэмэмӹн пичӓл

кидӓнтлмныыжым ӓшӹшкэмӓӓ/тэлам 
Ик статьанжы, колышашлык эдэмлӓн 
соикток—хыть пулька гӹц колы, хыть 
газэш пӹц кэ. Соикток ик чорт!

Эдэм вӹкӹ кэчӓлтмэм годым:
— «Соикток ти маскым мӹнь чи- 

эм!» манам.
Коктын крэдӓлӓш тӹҥӓлнӓ. Мас- 

нэш кэчӓлтӹнӓм, шывшам. Ньимадо- 
кат ак колты. Когоньнанат ик кид- 
нӓжӹ маскым кычэн шӹндэнӹт. Йӓр- 
сӹш киднӓвлӓжӹ дон иктӹ вэсӹнӓм 
чӱктэн-чӱктэн колтэнӓ, кышэц попаза 
шинӓ. Нэр-луэшнӓӓт тӹкнӓ, пӹлӹш 
тӹҥэшӓт вӓрэштэш, ӧрдӹж луэшӓт 
попаза. Йажон кыскына. Винтовкы- 
жы ӧрдӹштӹ киӓ. Шиэдӓлнӓ-шиэдӓл- 
нӓӓт, маскынамат шуэн колтышна, 
сӹҥэдӓлмӹлӓ кычышна. Кэн вацна, 
пӓрдӓлӓш тӹҥӓлнӓ...

Ӓньӓт мазар вэрэмӓ кӹрэдӓлӹннӓ, 
пӓрдӓлӹннӓ. Коктынат шӱлэштӹлӹнӓ 
вэлэ. Мӹньӹн лицӓэм вӹр вэлэ. Ты* 
гырэм—йалававлӓ вэлэ кзчӓт, кыш- 
кэдӓлт шӹнзӹн. Кэчӓлтмӹ эдэмэмӹ- 
нӓт йуҥ-штурм форман ыжар тыгыр 
шокшыжы кышкэдӓлт лӓктӹн...

Моч гӹц кэмэшкӹнӓ шиэдӓлӹннӓ. 
Вара мӓнмӓм тӓгӱвлӓ ӓньӓт тывылэ- 
нӹт. Анжэнӓ: мӓ йӹрнӓ халык погы- 
нэн шагалын. Аэроплан йук ак т а к 
ты, лӱлмӹ йук цӓрнэн. Погынэн ша- 
галшывлӓэт, мӓнмӓм анжэн-анжэн, шӱ- 
мӹштӹм кычэн ижӹ ваштылыт.

Мӹнь ньимамат ам пӓлӹ... Лач
омынла вэлэ чучэш...

♦ **
Осоавиахим кружокышкы каштым- 

эмдон, вырсы пӓшӓм шотэш пиштӹ- 
дӹмэмдон, пиш кого намысыш пыры
шым. Мам вара, ньимагань вырсат 
укэ ылын. Так, маньэвӹрӹм вэлэ 
ӹш энӹт ылын...

Иара эчэ маньэвр вэлэ ылын. Лач 
вырсыок ылын ылгэцӹ, пэл алажок 
колэн пӹтӓ ылын. Тэҥэжӹ линӓт кэр- 
дэш ылын вэт. Вырсы тӓрвӓнӹмӹ- 
кӹ, ньэприйатьэльын аэропланвлӓжӹ 
тӹжэмӓк пэлӓк, кок тӹжэм киломэтр

нӓрӹкӹм, граньицӓнӓм ванжмыкы 
шты, мӓнмӓн сӓндӓлӹкнӓ кӧргӹшкӹ 
чоҥэштэн пырэн кэрдӹт вэт. «Мӓ 
докына вырсы толын ак шо» манаш 
ньигынамат ак йары. Вырсы цилӓ вӓ- 
рэ лин кэрдэш..

Кого маньэвр лимӹ вэс кэчэшӹ- 
жок Аньуэм докы мӹнь мишӹм. 
Мӹнь вӹкэм анжал шӹндӹшӓт, пиш 
когон ваштыл колтыш.

— Ма вара, сьшзӓэтшӹ моло кӓкӓ- 
ргэн шӹнзӹн?—манэш.

Мӹнь когон намысланышым.
— Так,—манам.
— Г азы гӹц пэрэгӓлтмӹ маскэт кэ- 

рӓл ли ма?—манэш дӓ йӹрӓлтӹш.
— Ит мыскылы... Мӹньӓт вэт кру- 

жокышкыда пырэм,—манам.
Тӹҥэ манмашэшэм Аньу пиш когон 

сусу лин колтыш.
— Лачо-ок?—манэш.
— Лачокок,—манам.
Шӹрэ пӱвлӓжӹм йӹрэн кайыктэн 

шьшдэнӓт, сагаэмок пӹзӹрнэн шьш- 
зӹ. Мӹнь вэкэмлӓ мэлӹн сӓрнӓл 
шагальат:

— Сӹнзӓэдӹм кымалты,—манэш.
— Малын?—манам.
— Кымалты доко, йӓ...—
Иӹрэн-йӹрэнок кымалтышым.
— Кэлэсӹмэшкэм ит пач,—маньы 

дӓ кок кидшӹ донат шӱэм гӹц элтӓ- 
лэн шӹндӹшӓт:

— Цоп!—шывшал шӹндӹш д ӓ :~  
ӹндэ пачок,—манэш.

Мӹнь ӧрӹн колтэнӓм. Анжаш вэлэ 
линӓм. Ньимам манаш.

— Осоавиахим кружокышкы пы- 
рымашэшэт тидӹ награды,—манэш, 
ьшжэжӹ гӹнь сэдок йӹрӓ.

Йӹр?т, агыт гӹньӓт, тэхэнь «на- 
градыжым» кӹзӹт йактэ ужтэлам 
ыльы. Кэрэк тидбг агыл ылгэцӓт, осо
авиахим кружокышкыжы, вырсы пӓ- 
шӓм тымэньӓш манын, соикток сирӹк- 
тэм ыльы...

Кӹзӹт тэвэш, осоавиахим пӓшӓш- 
тӹ иктьш гӹцӓт пачэш ам код...



Ильйӓноз Н.

Кьщызы дон тӓрзӹ.
1920-шы и.
Шошым цилӓ сӓндӓлӹк ыжарга. 

Кырык нэрвлӓӓт посто ганьы лин 
шьшцӹнӹт.

Нырышты ыржа азым выльгыжал- 
тэш. Шӹргӹштӹ пэчкӹш пэчкӓ, пэ- 
лэдӹш пэлэдэш. Сӓндӓлӹк утлаок цэ- 
вэрэмэш. Ти жэпӹнок солаштыш нэ- 
зэр марывлӓн ойхышты кушкэш. Кин- 
дӹ пӹтӓ, шукыжын эчэ роколмаштат 
укэ.

Шуҥӓ йӓл солашты тылык Цыпа- 
ньи ганьы нэзэрӹн ӹлӹшӹжӓт укэ. 
Марыжы вырсэш йамынат, Цыпаньи- 
лӓн утлаок ӹлӓшӹжӹ йасы ли. 10 
иӓш эргӹжӹ дон дӓ 12 иӓш ӹдӹржӹ 
дон тылыкэш киэн коды. Изи пӧрт- 
ӹштӓт тӹрӹнь валаш тӹҥӓльш. 
Кӹлӓтӹштӓт укэ, сэньӹкэш вэлэ пур- 
лык опташышты хаҥадон изи кӹдэ- 
жӹм ӹштӹмӹ дӓ ӹшкэок пӓлэдӓ, нэ- 
зэрӹн пурлыкшат тӹнӓрок. Мэфоди- 
жӹ со ыражын пылвуйан йалашдон 
каштэш, тыгыр пулшыжы лыньык, 
тумыш ара вэлэ. Мол акситэш, эртӹш 
ин тӓлгӱдӹштӓт колэн кэш. Ӹндэжӹ 
кок шарыкышты дӓ кым цӹвӹштӹ 
вэлэ кодын...

Качкаш укэ. Ырвэзӹвлӓ пиш сы- 
лык ылыт. Цыпаньи, ирокок Таза 
Иван докы намозы лыкташ кэн кол- 
таат, кэчӹ мычкы токыжат ак кузы, 
пӓшӓм ӹштӓ. Мэфоди дон Лисавэтшӹ- 
лӓн шокшы турим шолтэн кодаат, 
сыкыр пӹрцӹ пырылтэок, туридонок 
коктын кэчӹ мычкы ӹлӓт.

Шож ӱдӓшӓт жэп лишӹлэмэш, выр- 
лыкымат йӓмдӹлӓш кэлэш. Цыпаньин 
ик пӹрцӹ вырлыкшат укэ.Намысланэн, 
шэклӓнэнок Таза Иван кулак докы 
вырлык кӹчӓш кэш.

Пӧртӹш пырэн шагалмыкыжы, 
Цыпаньи сӱклыкэшок шӹнцӹ. Таза 
Иван, чӓйӹм йӱн шӹнцӹмӓштӹжӹ, 
Цыпаньи вӹкӹ анчальат:

— Ма кэлэш?—манын тӧрӧк йады 
дӓ, ышмашкы пиштӹмӹ сакыржым 
лудыргэн пырын колтыш. Ӹшкэжӹ 
Цыпаньи вӹлкӹ цургэ анчэн шьш- 
дэн, кэлэсӹмӹжӹм выча.

Цыпаньи, вуйжым кымыкрак ци- 
кӓльӓт:

— Иван, йымы гань лиӓй ылнэжӹ, 
вырлыкэм укэ, ӹндэ ӱдӹдэ кодам, 
шожым кӱсӹн пуай...—Цыпаньи сылы- 
кын йады.

— Кӱсӹн пуаш киндэмжӹ у кэш, 
—манын Таза Иван мыскылымыла
ПЭЛЭШТӸШ.

Нзиш шӹнцӓлӓльӓт:
— Мам, Цыпаньи, кӱслэн каштат? 

Аҥӓэтшӹм мӹлӓнэм тӓрэш пу!—ма
нын Таза Иван йады.

— Ох! Тӓрэшӹжӹ гьшь пишок 
ӹнэм пу ылнэжӹ. Вэсижӹ вара мам 
качмыла?—Цыпаньи маньат, тумайал 
шӹнцӹш.

— Кышты вал вырлыкшым момы- 
ла? Мэфодин кӱмӓтьӓжӹ имньим 
ӱдӓш пуэм маньы, ылнэжӹ,—манэш.

— Кышты вара кӹзӹт шожым мо- 
ат? Аҥӓэтшӹмок тӓрэш пуок, Лиса- 
вэтэтшьш мьшь токэм кандэм. |А з а  
анжышат укэ,—Таза Иванэт манэш.

—Вырлыкым моаш ак ли гьшь, 
тӓрэшок пуаш вӓрэштэш видны,—Цы
паньи сылыкын пэлэштӹш.

Лачокшымат Цыпаньилӓн ӓҥӓжьш 
тӓрэш пуаш вӓрэштӹ, ньигыштакэ- 
нӓт варлыкым ӱдӓш мон ӹш кэрдт. 
Шож ӱдэн пӹтӹмӹкӹ, Лисазэтшӹ- 
мӓт Таза Иван докы колтыш.

Киндӹ укэ, ӹлӓш йасы. Цыпаньи 
дон Мэфодилӓн ьшдэ ик корны вэлэ 
коды. Коктын, мэшӓкӹм сӓкэвӓт, 
кӹчӓш лӓктӹн кэвӹ. Кок шарыкыш
ты дон цӹвӹштӹм кугузаштылан ан- 
чаш кодэвӹ.

* **
Ылӹмӓш со анцыкыла кэӓ. Ик 

кэчӹ эртӓ, вэсӹ, годат эртӓ, Цыпа- 
ньилӓн тоны ӹлӓш манын тумайаш- 
ат укэ. Киндӹ укэ, кыцэ ӹлэт, кок 
шарык дон цӹвӹвлӓжӹмӓт выжалэн 
кодыш.

Ливавэтӹнӓт ӹлӹмӓшӹжӹ Таза 
Иван доны йажоок агыл. Пиш кос- 
танын, пачкатан тидӹм пэлэштӓт. 
Качкын-качтэ, шужыш мӹшкӹрдон 
йасыланэн ӹлӓ. Луат кок иӓш ӧфи 
гань цэвэр кӓпшӹм пӓшӓ дон муш 
пырак лоэш лаксыртат.

Шукы гӓнӓк Лисавэт ӹшкэ ӹлӹ- 
мӓшӹжӹм шаныкалэн, ӓтьӓжӹн пэр- 
вишӹ сэмӓлэн, ӹвӹртэн попымыжым 
ӓшӹндӓрэн, йывырт вӓрӹштӹ, шӹ- 
дӹр ганьы изи цэвэр сӹнзӓжӹ гӹц 
начкы сӹнцӓвӹдшӹм йоктарэн.

8



Лисавэт ӹшкэ тӓҥвлӓжӹ докы 
мадашат лӓктӹн ак кэрдт, Таза г1ван 
вӓтӹ Марфа тӧрӧк транца йукшыдон 
льӓргӓш, саслаш тӹҥӓлэш.

Мэфоди дон ӓвӓжӹ, кӹчӓш лӓктӹн 
кэнӹт гӹнь, ик и эртэн.

1921 и. Ӹлӓш пишок нэлӹ, киндӹ 
шачыш худа, кӹцӹзӹлӓн ак пуэп.

Цыпаньи ти жэпӹн кого йасыш 
шо. Тэтьӓвлӓжӹ вэрц шаныкалэн, 
качкын-качтэ ӹлӹмӓшэш, ойхырэн, 
кижэнок сола мыч кашмашты Мэфо- 
дин ӓвӓжӹ колыш. Мэфоди тылыкэш 
киэн коды.

Ӓвӓжӹ колымыкы, Мэфодилӓн ньи- 
гыш кэӓш, ороды ганьы лин колтыш, 
ойхы тэмдӓ. Ик солаш миӓӓт, Ко.чэн 
сӓрнӓ:

— Христа ради, пуры эдэмӹм 
сарвалэн каштам ылнэжӹ,—манэш.

Нэзэрвлӓжӹ:
— Ышкэ качтэ ӹлэнӓ,—маныт.
Кыдыжы, пайаныраквлӓжӹ:
— Тӓ ганьдавлӓ шукы улы, кы- 

шэц пуэн ситӓрэт!—маныт.
Кыды пайанжы капкажымаг тыкӹ- 

лэн шӹндӓ, токыжы акат пырты.
1921 ин лачокшьтмок ӹлӓш пишок 

йасы ыльы. Киндӹ шачыш укэӓт 
шукыжыланок, нэзэрвлӓлӓн, Мэфо- 
дилӓ кӹчэн кашташ вӓрэштӹ.

Пайанвлӓ вэлэ сусун ӹлэвӹ. Нэ- 
зэрвлӓн вӹлнӹш кок г.ачаш тыгыр- 
ыштымат ик сыкыр лаштыкла моло 
нӓлӹнӹт.

Мэфоди кэчӹ мычкышты кым со- 
лашкы моло шоэш, ньимат пушы 
укэ. Лач кыды пуры марыжы вэлэ, 
изи ӹрвэзӹм ӹжӓлӓйэн, ик турим 
моло пуат...

Шошым лым шылымылаок Мэфо- 
дин изи кӓпшӹ, качкын-качтэ ӹлӹ- 
мӓшэш шыла. Вады лиэшӓт, амалаш 
йадышт каштэш.

Иктӹн докы пыра:
— Амалаш пыртэт вӓл?—манын 

йадэш.
— Сэмьйӓнӓ кого, пӧртнӓжӓт изи, 

вӓр укэ,—маныт.
Уланвлӓжӹ:
— Тӓ ганьдавлӓм пырты вэлэ, 

шолыштат кэдӓ,—маныт.
Сола вуй йактэ йадышт кэш, их- 

тӓт пыртышы укэ. Мэфодилӓн изи 
кӓпшӹдон кого кымда сӓндӓлӹкӹш- 
тӹ ӹлӓш пишок кӓньӹсӹрӹн чучын 
колтыш. Сола вуй кӓтӓштӹш изи

тома докы миэн шагальат, мӓгӹрӓл 
колтыш.

Ӹндэ тидӓт ӹш пырты гьшь, кыш- 
кы кэшӓш? Кӱн докы пырышаш? 
Йашток кӹлмэн колымыла. Эх, ӹлӹ- 
мӓшӹжӓт!..

Тӱнӹ ӱштӹ. Изи йур лыжгэ йу- 
рэш. Мэфодин шӱкшӹ ланцыра пин- 
чӓкшӹ вашт витӓ.

— Шольа, пырай, мам кӹлмэн 
шалгэт!—манмы йукым Мэфоди ко- 
лын колтыш, дӓ тӧрӧк окньашкыла 
анчал шӹндӹш.

Окньа вашт лудикӓрӓк пандашан, 
шоҥы мары Мэфодим токыжыла пар- 
ньадон ыдыра.

Мэфоди выртэш сусу лин колтыш, 
кыргыжмы гань пӧртӹшкӹ пырэн кэш.

Т ьотьа Мэфодим тусарымыларак 
анчальат:

— Кыштышы вара ылат?—манын 
йады.

— Шӱҥӓ йӓл...
— Кӱн ылау?
— Сомок Йакон...
— Атьӓтшӹ улы?
— Атьӓм укэ, вырсэш йамын, ӓвӓм- 

жӓт... манын колтышат, выртэш сусу 
лимӓшӹжӹ эчэ йамын кэш. Сӹнцӓ- 
влӓжӹ вӹдӹжгӓш тӹҥӓльэвӹ.

— Шужэнӓт сӓй?.. —акшак тьотьа 
эчэ йады.

— Пиш когон шужэнӓм...—Мэфоди 
ложнан кэлэсӹш.

— Кыцэ лӹмэтшӹ?—ӱжӹн пырты
шы пу йалан Иогор эчэ йадыштэш.

— Мэфоди...
— Ульикӓ, тури ЛЭМЭТӸМ ЛЫ КТЫ Л' 

дай пуай,—манын Иогор тьотьа вӓ- 
тӹж&лӓн кэлзсӹш. Вӓтӹжӹ Мэфо- 
дилӓн роколма лэмьш лыктын пуш.

Мӹшкӹр тэмӹмӹкӹжӹ, Мэфоди 
гӹц шукы эчэ Йогор йадышты.

— Мэфоди, выргэм ыргаш тымэнь- 
шӓш,—тьотьа манэш.

Ти шамакэшӹжӹ лӹпӹ ӹлӹжмӹ- 
лӓок, Мэфоди сусун попалтэн колтыш.

— Пиш когон тьшэньнэм ылнэжӹ, 
—манэш.

Йогор тьотьа Мэфодим сагажы 
ыргаш кодаш ли. Ик иӓк пэлӓк пар- 
валэн, кижэн, шужэн кашмыкыжы
Мэфодилӓнӓт вӓр ли...

* **
Йыд эртӓ—сотэмэш, вады эртӓ— 

йыд лиэш. Ӹлӹмӓшӓт тэҥэлӓнок ваш- 
талтэш.

Шӱҥӓ йӓл солашкыжы Мэфоди 
иктӓ кым и митэӓт, Лисавэт ӓкӓжӹн 
Таза Иван доныш ӹлӹмӓшӹжӹм пи- 
шок пӓлэн нӓлнэжӹ.

Шож ӱдӹм анцыц, кукшы кэчьш, 
ыргэн шӹнцӹмӓштӹжӹ Мэфоди Ли
савэт ӓкӓжӹм ужаш кэӓш пыток ту- 
майэн колтыш. Йогор тьотьажы вӹл- 
кӹ анчальат:

— Тьотьа, икӓнӓк токына кэндӓл 
толнэм ылнэжӹ. Колтэт вӓл?—ма-

* нын йады.
Йогор, ^Мэфоди вӹлкӹ вуйжым 

лӱлтӓл анчальат:
— Колтэм, колтэм, ам цӓрӹ. Со- 

лашкыда мимӹкэтшӹ, кӱн докы вӓл 
пырэт?—маньы.

— Тӓҥвлӓэм докы,—маныт, Мэ
фоди токыжы кэӓш йӓмдӹлӓлтӓш 
тӹҥӓльӹ...

Корнышкы лӓкмӹкӹжӹ, Мэфоди 
пиш чӹнь ашкэдӓш тӹҥӓлэш. Тӹҥэ 
гӹньӓт токыжы пиш мӹндӹрӓт, вэс 
кэчэш кэчӹвӓл гытлаэш вэлэ миэн 
шо.

Казоный тӹр дон ашкэдэш. Изи 
мардэжэш лыпшалтмашэш шапки 
ӹлӹштӓш йук ловы-ловы шакта, кэк- 
влӓ мырат. Солавлӓ шьшзӓт, пӧрт лэ- 
вашвлӓштӹ кайыт. Солашты шайыл- 
ны, кымда нырышты, намозы шӓлӓ- 
тэн шалгышы ӹдӹрӓмӓшӹм Мэфоди 
ужы.

Карэм гач нырышкы ванчымыжы 
годым, карэмӹштӹ шарык кӹтӧм 
ужын колтыш.

— Мэфоди, толэш! манмы йукым 
колын колтышат, кырык лапаташкы- 
ла анчал колтыш.

— А-а, Йогор!—вэлэ маньы, Мэфо
ди тишэи гач ньимат попэнӓт ӹш кэрт. 
Йогор докыла ашкэд миш дӓ кид- 
шӹм цаткыдын кормэштэн шӹндӹш.

Кым и уштымы тӓҥӹм ужмы- 
кыжы, кыцэ сусу ат ли, йӓ? Мэфоди 
кӹчӓш кэмэшкӹжӹ, Йогор дон кок- 
тын шукы иквӓрэш сӓрнӹлӹнӹт, ма- 
дыныт. Кӹзӹтӓт, коктын иквӓрэш 
лиэвӓт, кырык тӹрэш шӹнцэвӹ.

— Ма, Мэфоди, пиш кого лин 
шӹнцӹнӓтӹш, кӹчэн кашмаштэт куш- 
мыла видкӹ,—манын Кыйыр Йогор 
шутьа ӹштӹмӹлӓ попа.

— Луцкы и шон колтэн вэт. Айыр- 
лэннӓ гьшь кым и шон,—маньат: 
Тьшьжӹ, ыжат, ӱпӹм моло кыйыртэн

шӹндэнӓт, солаштына ӹлӹмӓшэт йа
жо ̂ виднӹ!—Мэфоди манэш.

Йогор пиш попаш мастар, сусу 
эдэм ылэшӓт, шужэн гӹньӓт, тэмьш 
гӹньӓт, ойхыжым пишок ак пӓлдӹр- 
тӹ.

— Йажо, тэвэш ат уж ма, кырык 
нэр мычкы йылэн каштам маньы дӓ, 
Мэфоди вӹлкӹ анчэн анчэн:

— Ӓвӓштӹ кышакэн кодын?—ма- 
нзш.

— Эх! Йогор, шукы пуры-худам 
ужынам,—маньат,ӹлӹмӓжӹжӹ гишӓн,. 
ӓвӓжӹ гӹц тылык кодмыжы гишӓн 
цилӓ шайышт пуш.

Коктын шайышт шӹнцӹмӓштӹштӹ, 
кужын шӱлӓлтӹшӓт, Таза Иван 
доныш Лисавэт ӓкӓжӹн ӹлӹмӓшӹжӹ 
гишӓн Мэфоди йадышташ тӹҥӓльӹ.

Лисавэт йасыланэн, орланэн ӹлӹ- 
мӹжӹм Иогор цилӓ ыҥылдарэн, ша
йышт пуш...

Коктын шукы шӹнцэн колтэнӹт. 
Мэфоди пиш когон Таза Тван вӹл- 
кӹ шӹдэшкэн шӹнзӹ.

— Ти вадны амалаш токына ми- 
ок ьшьэ,—Йогор маньы.

— Иара,—маньат, Мэфоди йал 
вӹлкӹ кӹньӹл шагальы. Сӓндӓлӹкӹм 
йӹр вӓш анчал колтыш. Анцылныжы 
карэмӹштӹ шарыквлӓ лавыжыт, вӹд 
ӹрдӹ мычкы ӱэвлӓ шалгэн кэӓт. 
Пӹлгомышты ик пӹл трапаат ; укэ. 
Утла когон кэчӹ ӹрӹктӓ.

— Эй! Иогор, толок, шарыквлӓэ— 
дӹм ӓрӓлток,—манын шоҥы кӹтӧзӹ 
Йогорым мӹндӹрнӹ сӹгӹрӓльӹ. Йо
гор шарык ӓрӓш кыргыжы, Мэфоди- 
ӓт карэм гач ванчышат, ныр мычкы 
солашкыла ашкэдӹ.

Кэчӹ вады вэкӹ сӓрнӓлт кэн гӹ- 
ньӓт, пиш шокшын паньэжэш.

Ныр покшалны, изи йал корныдон 
Мэфоди ашкэдэш. Анцылныжы на
мозы шӓлӓтэн шалгышы ӹдӹрӓмӓш 
докы мишӓш годым, пыток тӹшлӓш 
тӹҥӓльӹ.

— Кӱ вӓл? Лисавэт ӓкӓмок агыл 
вӓл?—Манын Мэфоди анчэн шӹндэн. 
Ӓкӓжӹм цаклэн колтышат, кыргыж- 
мы ганьок ашкэд миш.

— Намозым шӓлӓтэт видны,—ма
нын Мэфоди пэлэштӹшӓт, кым и год- 
шэн ужтым ӓҥӓжьш анчэ шьшдэн.

Лисавэт намозы шӓлӓтӹмӓшэш 
пӱжӓлт шьшцӹн. Савыц лӹвӓцӹнжӹ

парсын йалава гань сары ӱпвлӓжӹ 
жэрӓ валган шӹргӹ мынывлӓшкӹжӹ 
кэчӓлтӹнӹт. Нэр мычкыжы пужвӹд- 
влӓжӹ изи шэр гань лӓктӹн шӹнцӹ- 
нӹт. Трӱкӹштӹ цаклэн ӹш кэрдт, 
Мэфоди вӹлкӹ туран анчэн шӹндэн. 
Мэфодижӹ, токыжок мишӓт, кидьш 
кычыш.

— Хытырэт, Лисавэт ӓки, маньы.
— Эх! Мэфоди ылат,—Лисавэтӹн 

кидшӹ гьщ шэньӹкшӓт кэн вазы. 
Цилӓ йасыланэн ӹлӹмӓшӹжӹ ик 
выртышток ӓшӹндӓрӓлт кэш. Запон 
пачыжыдон сӹнцӓжйм кычэн шӹн- 
дӹш, намозы ара сага пырэн вазат, 
кк йук лыктэок нышлэн- нышлэн мӓ- 
гӹрӓш тӹҥӓльӹ.

Мӹндӹрцӹн цэвэрӹн анчышы кэ- 
чӹ Лисавэтьш ойхыжым шӧрӓш ма
нын, макы гань иэвэр лицӓщкӹжӹ 
анчал шьшдэнӓт:—ит мӓгӹрӹ, тӹлӓ- 
нэтӓт иктӓ гӓнӓк цэвэр, йажо ӹлӹ- 
мӓш толэш, ти кулак, тышман кид 
лӹвӓцӹн караҥат,—манмыла чучэш.

Ныр покшалныш изи лӹпкӓтӓ мар- 
дэжӓт Лисавэтӹн сары ӱпшӹм ӹфӹ- 
лӓлэш:—Мам мӓгӹрэт, шольыц то- 
лыныш,— манын, сэмӓлэн попымыла 
чучэш.

Ныр покшалны иктӓт ак кай. Ӓкӓ- 
жӹ анцылан шагалынат, ӓкӓжӹ гӹц 
шамакым Мэфоди вычэн шалга. 
Шалгыш-шалгышат, вычэн ӹш шок- 
ты. Кым и ӧрдӹштӹ йасыланэн каш- 
мыжым ӓшӹндӓрэн колтышат, кок 
сьшцӓжӹ гӹц сӹнпӓвӹдшӹ йогэн 
лӓктӹ.

Вӹр йӱшӹ пайанвлӓн пиш когон 
йасыландарымашэшӹштӹ нэзэр ты- 
лык тьэтьӓвлӓн сӹнцӓвӹдӹштӹ, ныр 
кымдыкэш шӓрлэн шомылаок, ро- 
кышкы качын йогыш. Ти сӹнцӓвӹд- 
шӹ—кэзэрвлӓн курым йасыланэн, 
касланэн шӹцшӹ ойхышты ливӓ, 
йога.

Мэфоди, шукырак анчэн шалгыш- 
ат, оҥыштыжы тылсалым пижмӹлӓ- 
ок чучын колтыш.

— Лисавэт! Ӓки! Лисавэт, кӹньӹ- 
лӹмӓ, мам киэт!—манын сӹгӹрӓ.

Лисавэт, вуйжым лӱктӓлӓӓт, ольэн 
пэлэштӹш:

— Кышкы ьшдэжӹ миэн пырэт? 
Кӱн докы? Эх, ӹлӹмӓшӹжӓт!..—ма- 
ньат эчэ мӓгӹрӓш тӹҥӓльӹ.

— Кӹньӹлӹмӓ йӓ, солашкына ӓл 
доко, мӹнь кыш гӹньӓт кэйэм,—ма

нын Мэфоди ӓкӓжӹм ӹжӓлӓйэн сӹ- 
гӹрӓ.

— Кышты ӹлэн каштынат? Ӓвӓ- 
мэтшӹ кышакэн кодын?—Лисавэт 
пыт йадышташ тӹҥӓльӹ.

Эчэӓт ӓкӓжӹ тыргыжланаш ӹнчӹ 
тӹҥӓл манын Мзфоди ти йадмашэш 
ньимат ӹш кэлэсӹ, вэс шайавлӓм 
вэлэ попаш тӹҥӓльӹ. Коктын Таза 
Иванын ӓмпичӹ йактэ попэн кэмь\- 
кӹштӹ, Мэфоди ик шамакым вэлэ 
кэлэсӹш.

— Шукы ит мотайы, кыцэӓт Кы- 
йыр Иогорвлӓ докы валы, попаш 
шайа шукы улы,—маньы дӓ ӓмпичӹ 
вуйдон Иогорвлӓ докы Мэфоди ва- 
лыш...

Лисавэт, Таза Иван докы пырымы- 
кыжы, пиш ойханла сӓрнӓӓт, Иван 
вӓтӹ Марфаэт цаклыш.

— Ма,—манэш—ик йукат укэ?! 
Мӓгӹрэнок шӹндӹдэлат вара? Кӹ- 
цӹзӹ! Намозэтшӹм шӓлӓтэн пӹтӓ' 
рӹшӹц?

Лисавэт ик йукымат ак лык. Кой- 
кашты, пэроскым пижӹктэнӓт Ива
нын эргӹжӹ Порфи шывшын киӓ, 
Лисӓвэт вӹлкӹ туран анчал-анчал 
колта

Марфа арышы ганьы со сасла:
— Пӹтӓрӹдэлат вэт?! Кэлтӹмӓш! 

Качкаш ам пукшы!.. Иалахай пи!.. 
Килт кашы!

Мам ӹш попы. Лисавэт ик йукы
мат ӹш лык, тӱгӹ лӓктӹн кэш. Ама- 
са лӓкмӹжӹ годым вэлэ:

— Кыш кэт?—манмы чӹнь сӹгӹ- 
рӓлмӹ Порфинӹн йукым кольы.

Ӧльицӓш лӓкмӹжӹм ужаг, Марфа 
окньа вашт сасла:

— Эх, тӓйви, тӓйви! Ит тол! ти- 
вадны токэм ам пырты! Кэлтӹмӓш.

Шукы эчэ попыш, вырсыш. Мар-  ̂
фа попыдым XVда шайажы сӓндӓлӹк 
вӹлӓнӓт ньигыды лыкэшӓт кодмыла 
ӹш чуч.

Лисавэт ньимамат ӹш колышт, Кы- 
йыр Исгорвлӓ докыла ашкэдӹ. Мар- 
фан тьоргыжмы йукшы вэлэ шактэн 
коды. Улӹкӹлӓ валымыжы годым 
Плаги тӓҥжӹм ужат, Кыйыр Иогор- 
влӓ докы ӱжэш, Мэфоди толмыжы ги- 
шӓн шайыштэш.

Кэчӹ сола шайык вала. ӧльицӓ: 
мыч шарыквлӓ кыдалыштыт. Иогор- 
влӓн кудывичӹштӹ, пӧрт сага шьш-

цӹшӹ скамйаэш шӹцмӹкӹштӹ, ӧр- 
дӹштӹ кӹчэн кашмыжы гишӓн, ӓвӓ- 
жӹ гӹц тылык кодмыжы гишӓн, ыр
гаш тымэньмӹжӹ гишӓн цилӓ тӓҥ- 
влӓжӹлӓн Мэфоди шайышт пуш. Ли- 
савэт ӓкӓжьш Таза Иван доныш 
ӹлӹмӓшӹжӹмӓт цилӓ йадышт пӓлэн 
дӓльӹ.

Вады тырын, Таза Иванын кырык 
тӹрӹштӹш кого садыштыжы шӹж- 
вӹквлӓ ӹвӹртэн мырат. Ышкэ со- 
лаштыжок тымдышы Сэргэ Кыйыр 
Иогорвлӓ докы миш дӓ анцыкыла 
ӹлӹмӓш гишӓн шукы шайышты. 
Ышкэжӓт, Сэргэ, нэзэр логӹц лӓк- 
шӹ ылэшӓт, пыток попыш. Манэш:

— Ӹндэ, ӹрвэзӹ тӓҥвлӓ, ойхыраш 
ак кэл. Алавлӓштӹ цилӓ вӓрэ пайан- 
влӓм караҥдэнӹт, ровочый халы ч хо- 
за лин. Солаштат тӓлӓндӓ тымэньӓш 
кэлэш. Тымэньӹн, цилӓ ӹлӹмӓшӹм 
пӓлэн нӓлӹн, у ӹлӹмӓшӹм ӹштӓш, 
вӹр йӱшӹ кулаквлӓм йашток йамдэн 
пӹтӓрӓш, пыт кӹрэдӓлӓш кэлэш,— 
манын, кулаквл? вӹлкӹ шӹдэшкӹ- 
мӹлӓ Сэргэ шайышт пуш.

Ти вадын шукы попэвӹ. Вӹр йӱ- 
шӹвлӓ ваштарэш пыток крэдӓлӓш, 
вурсы ганьы пиҥӹдӹ силам цымы- 
раш лиэвӹ.

Тымдышы Сэргэ Лисавэтлӓнӓт 
пыт тымэньӓш, погынымашвлӓшкӹ 
йывырт кашташ шӱдӹш. Пылагилӓн 
кньигӓвлӓ вӹлэцьш Лисавэтӹм тым- 
даш пыт шӱдӹш.

Шӧжгэ вэлэ йыд лиэш. Лисавэт, 
вӓржӹ гӹц кӹньӹльӓт, кэӓш тӓрвӓ- 
нӹш. Пӧртьпихӹ пырымыкыжы, Та
за Иван арышы ганьы Лисавэтӹм 
саслаш, вырсаш тӹҥӓльӹ.

— Кӱн докы кашгыц? Кӱ тӹлӓнэт 
солашкы кэӓш шӱдэн? Ти вадны 
качкаш ам пукшьт! Тӓйви! килткашы. 
Эчэ иктӓ гӓнӓ мӹнь гӹцэм йатэок 
кэйэт гӹнь пӧртшӹ гӹцӹнӓт шин 
лыктам, кыцэ мыштэт тӹҥэ ӹлӹ!— 
манэш:

— Ӓй, ӹшкэ шольаэм толмыкат, 
попалташат лӓктӓш ак ли ма? Шукок 
ам ӹлӹ йок, шин лыктэок лӓктӓм. 
Ровотайэн ам кэрт ма?—йӓҥӹшкӹжӹ 
йасы шоат, Лисавэт шӹдэшкэн пэ- 
лэштӹш.

— Кышкы?! лӓктӓш! Ых! кэлтӹмӓш 
игӹ! цӓрӓ кальа! Кӹзӹт йактэ ӓтьӓт 
шотэш вэт тӹньӹм анчэнӓм. Мьшь 
агыл ылгэцӹ, качдэ колэт ыльы—Та

за Иван сӹнцӓм вэлэ йылатэн шӹн- 
дэн сасла.

Вӓтӹжӹ гьшь попашат укэ, шамак- 
влӓжӹм цӹвӓт чӹҥэн ак пӹтӓрӹ, пар- 
ньажымаг ордаэшӹжӹ цӹтӹртӓл-цӹ- 
тӹртӓл колта,—Лисавэтӹм вырса.

Лисавэт ӹш тырхы.
— Когон пукшэн шӹндэндӓ,—ма

нэш. Пилӓндӓӓт мӹнь гӹцэм йажон 
пукшэдӓ. Пӓшӓ ӹштӓшӹжӹ гӹнь— 
мӹньӹ вэлэ. Ышкэжӹ ньимат ада 
ӹштӹ. Эргӹдӓ кӓпэш шон гӹньӓт, 
шага паштэкӓт эчэ каштын анчыдэ, 
со сола мыртнок сӓрнӓ... Мӹньӹ, 
Мэфоди шӱдӹшӓт шайа шайышташ 
ик вады кэндӓльшӓм гӹньӓт, ары- 
шыла саслэдӓ,—Лисавэт лӱдтэок по
пыш.

— Ит саслы! Бац амалаш!—ма- 
ньат, Таза Иван тамам шаныкалаш 
тӹҥӓльӹ. Ышым нӓлшӹ нэзэр халык 
кулаквлӓлӓн тӹкӹм пумаш, ышышкы- 
жы пыраш тӹҥӓльӹ, ӱштӹ вӹд оп- 
талмылаок моҥырышкыжы витӓ.

Лачокшымат, Таза Иван доны Ли
савэт шукы йасыланэн, качтэӓт шу
кы шьшцэн. 1920 и дон 1923 и лош- 
ты ӹрвэзӹ кӓпшӹм нэлӹ пӓшӓэш 
когон пыдыр! эн.

Ындэ ситӓ, кулаквлӓлӓн мындыр- 
ланаш агыл. Ровочыйвлӓ, шимэр ха
лык вуй лиэш.

* **
Мэфоди Иогор тьотьа доны ыргаш 

йажон тымэньэш. Ыргым лоштыжок, 
йӓосӹм жэпьш, тымдышы докы шко- 
лышкы каштэш, лыдаш-сирӓш ты
мэньэш.

Шӱҥӓ-йӓл солаштат, тымдышы 
Сэргэ видӹмӹ дон, у ӹльшӓш вэрц 
крэдӓлӓш, солаштыш ӹрвэзӹ халык 
иктӹш ушнэн, вӹр йӱшӹзлӓм йаш
ток йамдаш ик ышдон пыт крэдӓлӓш 
тӹҥӓльэвӹ.

Ик и эртӓ, вэсӹ. Солаштыш со- 
вэт власть палшымыдон, нэзэр ха- 
лыкын ӹлӹмӓшӹжӹ кэчӹнь ваштал- 
тэш, тӧрлӓнӓ. Цилӓ вӓрэок копэра- 
тиввлӓ пачылтыт, шукэмӹт, кулаквлӓн, 
торговойвлӓн кого паришӹштӹм йам- 
дат.

Лисавэтӓт Таза Иван гӹц кого- 
нок ак важыл. Иӓрсӹмжӹ йӹдэ со 
кньигӓм лыдэш, тымэньэш.

Таза Иван ти гишӓн пиш когон 
шӹдэшкӓ дӓ, вӹкок ак пӓлдӹртӹ. 
Ындэ нэзэрӹн шӓмӓн ӹшкӓлӓ, пэр-



вишэтлӓ, кыцэ мыштэт тӹҥэ алта- 
лаш, мыскылаш ак ли.

Шамак толшэш, Лисавэтӹм кӹзӹт 
торцынжы поктэн лыкмыкыжы, ты- 
рынок ак эртӹ. Изижӹ годшэн пӓшӓ 
ӹштӹм тӓржӹм кӹчӓлӓш тӹҥӓльӹ 
гьшь, пэл пурлыкшымок нӓҥэӓ. Сэ- 
дӹндонок, ӹндэ Иван когонок пэлэш- 
тӓш пырахыш.

Комуньист партьы видӹмдон, пал- 
щэн шалгьшыдон у кадр, у сила 
вурсы ганьы пиҥӹдӹ кушкэш. Шуҥӓ- 
йӓл солаштат, тымдышы Сэргэ ви- 
дӹмӹ дон, комсомол ушэм пачылты. 
У пӓшӓ вэрц, колхоз ӓштӹмӓш вэрц 
комсомол ушэм пыт крэдӓлӓш тӹҥӓ- 
льы.

Лисавэтӓт лыдын-сирэн мышта, со 
кньигӓм лыдэш. Кыдым ак пӓлӹ 
гьшь, Пылаги тӓҥжӹ тымдалта, ан- 
жыкта.

Мэфодиӓт комсомолышты шалга. 
Тоштын йасыланэн ӹлӹмӹжӹм ӓшӹш 
нӓлӹн. У ӹлӹмӓшӹм ӹштӓш кӹрэ- 
дӓлӓш комсомо\ыш пырыш. Изижӹ 
годым тымэнь кэртзӓт, нькма гӹцӓт 
когон Мэфоди тымэньӓш шаныш. 
Учитьӹл докы кашташ тӹҥӓлмӹжӹ 
годшэн, Мэфоди кого анцылтышым, 
пӓлӹмӓшӹм нӓлӹн. Сэдӹндснок, со- 
лаэшӹштӹ колхозым ӹштэм кодэнӓт, 
алашкы тымэньӓш кэӓш шана дӓ 
Лисавэт ӓкӓжьшӓт Таза Иван дор- 
цын йӹлэрӓк караҥдынэжӹ. Солаш- 
кышты толын кэмӹ годшэн, шукы 
жэп эртэн. Ӹндэ тьотажы гӹц караҥ- 
ынок, тошты солашкыжы, Ш^чта-йа- 
лӹшкӹжӹ Мэфоди толэш.

Ма кэрӓл хӓдӹржӹм мэшӓкэш оп- 
тэн, токыжы тидӹ ашкэдэш. Корны 
мыч сэдок шанэн толэш.

— Ах, кыцэ вӓл, солаэшнӓ шӹжӹ 
йактэ колхозым хыть мадӓ ӹштӓшок 
кэлэш ылнэжӹ. Вара ӹшкэжӹ шӹ- 
жӹм тымэньӓш кэн колтышаш ылнэ- 
жӹ,—манын корны мычкы Мэфоди 
шанэн толэш.

Ашкэдэш-ашкэдэшӓт эчэ:
— Хыть ма дӓ тымэньӓш кэлэш, 

мандалэш.
Корны мычкы Мэфоди шукы ша

нэн тольы. Шанымашыжы со иктӹ- 
шкок миӓ.—„тымзньӓш“ дӓ—„колхоз 
ӹштӓш*.

Тэҥэ литэжӓт ак кэрдт. Манмӓн 
кок корны вэлэ улы. „Ик корныжы, 
колхсзвлӓм ӹштэн-ӹштэн, Социал

изм ӹш кэӓш. Вэсӹжӹ—кулак кид 
лӹвӓкӹ вӓрэштӓш, кулаквлӓлӓн со
циализм ӹштӹмӓшнӓм локтылаш пал- 
шымаш“.

Укэ. Тӹ корнышкыжы Мэфоди 
нпигынамат ак кэ. Сӹнцӓвӹдэш нӱш- 
тӹлшӹ кӓпшӹ, ышыжы социальизм 
корнышкы Мэфодим шывшыт.

Мэфоди солашкыжы толмыкы, кол
хоз ӹштӓш пыток шанэвӹ. Комсо- 
мольцвлӓ, партьийэц Сэргэ йори 
погынымашым ӹ ш т э е ӹ .  Ти погыны^ 
машыштыжы гӧшь кулаквлӓ дон пиш 
пыт кӹрэдӓлӓш вӓрэштӹ.

Мам вара, кулаквлӓэт анцыцок кы- 
ды нэзэр марыжым ӹшкэ вэкӹштӹ 
сӓрэн шӹндэнӹт. Сэргэ колхоз ги- 
шӓн попаш тӹҥӓльӹ дӓ, ти сӓоэн 
шьшдӹмвлӓэт шайа лошкыыж пырат, 
попашыжат ирӹкӹм ак пуэп.

Тӹҥэ гӹньӓт, партьийэц Сэргэ 
шукы попыш, кулаквлӓн шамыштым 
цилӓ вӹлкӹ лыкты. Шайажы пӹтӹ- 
мӹкӹ, сэдӹрӓштӹ ладнан тавакым 
шывшын кишӹ Мирон мышкынды- 
ЖЫМ кӱшкӹ лӱкгэн шӹндэнӓт, ЦӦ1ТӸр- 
тӓ. Иалава ганьы шӱкшӹ пинчӓк 
шокшыжы вэлэ ӹрзӓлт кэӓ.

— Кӱ, чорт колхозыш пыра?! Иа~ 
лахай вэлэ вэт, пӓшӓ ӹшгӓш ӧркӓ- 
нӓӓт, колхозым ӹштьшэжӹ! Кыдыжы- 
лан шӱэт кӹрмэш ровотайаш, йужшы 
пӓшӓ ӹштӹдэок качкаш тӹҥӓлӹт! 
Тыҥэ вэт марывлӓ?—Миронэт манэш.

Шукыжок:
— Тӹҥэ! тӹҥэ! Лачок, лачок...— 

маныт.
— Тэ*гэ агыл!!!—манын стӧл огол 

доран кӹньӹл шагальат, Мэфоди 
чӹнь сӹгӹрӓл колтыш дӓ попаш тӹҥӓ- 
льӹ. Попымжы сэмьшь кулаквлӓ вӹ- 
кӹ шӹдӹжӹ шоэш дӓ парньажым 
цӹтӹртӓл-цӹтӹртӓл колта вӓк.

— Вуйстык Миронын шайажы—ма
нэш, мыралтымашыжы кулаквлӓлӓн 
палшымаш ылэш.*Тэхэнь шанымаш—  
ньималан йардымаш шанымаш ылэш,. 
кулак ӓльӓк ылэш. Колхозышты ик 
эдэмӓт йӓл взрц пӓшӓм ӹштӓш ак 
тӹҥӓл, ик!ӓт шу эдэм, пӓшӓм ӹштӹ- 
дэок, сыкырым ак кач. Вуйстык Ми
рон гань нэзэрвлӓлӓн колхоз ӹштӹ- 
мӓш пӓшӓштӹ анцыл рӓдӹштӹ лиӓш 
кэлзш. Вӹр йӱшӹ кулаквлӓм йамдэн, 
ӹльшӓш сӹннӓм йӧнӓлтӓш кэлэш. Кӱ 
пыра, сирӹктӹдӓ!—маньат, Мэфоди 
шамакшым пӹтӓрӹш.

Шукы ыҥылдарымаш ли гьшьӓт,
лач ӹрдӹ, ьшьӓн эдэмвлӓ: комсомо-
лэц сэмньӓвлӓ, Лисавэт дон Мэфоди
дӓ эчэ учитьӹл Сэргэ сирӹктэвӹ.
Шӱҥӓ-йалэш социальизм сэмӓн ӹлӹ-
мӓш, тӹҥӓлтӹш ли...

* **
Шӱҥӓ-йӓлэш колхозым ӹштьшӹ- 

кӹ, Мэфоди алашкы тымэньӓш кэн 
колтыш. Солаштыш увэрвлӓм токы- 
жы толыдалмы йӹдэ вэлэ шоэн кол- 
лэш.

Лисавэт колхозыш пырымым кот- 
мыкыжы, Таза Иван пиш кого ма- 
сакым шагалтыш. Когарньа кэчьшь 
ала гӹцТаза Иван йӱкшӹ тольы. 
Пӧртӹшкӹ пырымыкыжы, тӧрӧк Ли
савэт тэрмэн арышыла кэчӓлтӓт, таш- 
каш, шиӓш тӹҥӓльӹ, остаткажым тӱ- 
гӹ шин лыкты.

Лисавэт, мӓгӹрэн-мӓгӹрэн, сарай 
шайыкы ӓмпичӹшкӹ лӓктӹн кэш, 
Таза Иванын арышыла урмыжмы 
йукшы вэлэ кудвичӹштӹ шактэн коды.

Сарай шайылны кишӹ тум пичӹ 
мӓҥӹвлӓ вӹлӓн шьшцӹнӓт, Лисавэт 
мӓгӹрэн шьшцӓ. Йыд лин колтэн, 
пӹлгомышты шӹдӹрвлӓ вэлэ цолгы- 
жыт. Сарай сага шалгышы ӱэ лӹп- 
кӓтӓ мардэжэш шыжгыжэш. Тӓгӱн 
ӓньӓт солашты изи пи льӓпкэн опта. 
Кармонь йук шакта. Сарай шайыл
ны шӹнцэнок ак йары, Лисавэт, 
кӹньӹльӓт, Плаги тӓҥжӹ докы ама- 
лаш кэш.

Таза Иван, арлэнӓт, вэс статьан 
шанаш тӹҥӓльӹ. Лисавэтӹм изижӹ 
годшэн тӓрзӹ шотэш урдымыжы ги- 
шӓн торгэйӹмӓшӹжӹ гишӓн кол- 
хозньыквлӓ пӹзӹрӓлӓш сӧрӓт- 
ӹшкӓлӓ. Сэдӹндон, Лисавэт кӹчӓ- 
лӓш Таза Иван ирокок солашкы вӓ- 
тӹжӹм колтыш.

Иван вӓтӹ Марфа тӧрӧк Пылаги- 
влӓ докы ашкэдӹ. Лисавэтьш ужмы- 
кыжы, пиш пурын попалтэн колта,

ньигынамат вырсалтэнӓт ак мышты, 
пишок пуры машанэт.

Лисавэт дон Марфа кузымыкыш- 
ты, Таза Иванэт тэхэнь мырым мы- 
ралтэн пуш:

— Лисавэт, тьшь—манэш,—вадт- 
нышым шотыш ит нӓл, мӹньӹ йук
шы ылынам... Кэлэсэмӓ йӓ, малын 
колхозышкыжы пырэнӓт?— манэш.

— Кэлэшӓт, пырышым,—Лисавэд- 
шӹ маньы.

— Ӧй-ой, Лисавэт, малын кол
хозыш пырэнӓт? Ороды. Лӓкок... 
Пиш йӹвӹжӓн Марфаэт хытыра. Мам 
ӹш попэп, кыды статьан колхоз гӹц 
лыкташ ӹш путайэп, соикток ньи- 
мат ӹштэн ӹш кэрдтэп. Лисавэт ку
рым мыч Таза Иван доны орланэн 
ӹлӹмӹжӹм ньигынамат ак монды, 
сэмӓлэн попымашэшӹштӹ шӹдӹжӹ 
вэлэ шоэш.

Ти статьан ак лиӓт, Таза Иван 
эчэ вэс ӓльӓкӹм тумайэн лыктын, 
Лисавэтьш Порфижӹлӓн вӓтӹ лыкэш 
нӓлӹн пуаш шана.

Лисавэт ти шанымашэшӹжӹ утла
ок когон шӹдэшкӹш. Вэс кэчэшок, 
кыдыр-мадыржым погалтальат, Таза 
Иван дорцын воксэшок лӓктӹ. Ир- 
годэшӹжок шольажы Мэфоди сага 
алашкы тымэньӓш кэн колтыш.

Лач Совэт власть вэлэ тэхэнь ба, 
траквлӓлӓн ирӹкӹм пуэн кэрдэш- 
курым мычкы пайанвлӓн кид нӹмӓл- 
нӹ орланэн ӹлӹшӹвлӓлӓн у цэвэр 
ӹлӹмӓшӹм кандэн...

Шӱҥӓ-йал солашты колхоз шӓрлӓ, 
кушкэш. Ти жэпӹнок кулаквлӓ кол
хоз ваштарэш пыт кӹрэдӓлӹт. Кол- 
хозын машинӓ виндӹвлӓм тайат, ныр 
пичӹвлӓм пыдыртат, мам-мам ак пу
тайэп.

Таза Иван Шӱҥӓ-йӓл сола гӹцшӓт 
караҥдымы. Нэзэрвлӓн пӱжвӹддон 
ӹшть'шӹ ӹлӹшӹжьш колхоз правлэ- 
ньӹш пумы...

ш

Кос-Гур.

Ыдӹрӓмӓшлӓн
Курым мычкаш эксӹкэт, 
Шӱмэтп ваьиток витӓрбгш, 
Пьщкэмӹштэт ыхӹмэт 
Анзы к кэӓш ӓптӹртьии.

Шитгкӓ тӹрэш, ухватэьи 
Цэпхӹм ганьы ӹхӹшӹц 
Пӧрт куды ло пӓшӓэш,
Ыш нӓлтэок мэрцӹшӹи,.

Кугижӓэт виктӓрӹш, 
Вуйын-панын. мыскыхыш 
Тымэньмэдӹм вэт цӓрӹш, 
Тошты вхастъэт пиш кыхыш...

Тошты пӹтӹш, сӹмӹрхӹш, 
Прохъэтарий хоза (ы)хэш. 
Партъы видӹм Октьӓврь 
Айар ганьы вазахэш.

Тӹньӓт, мӹньӓт тгартьы йӹр, 
И к ушэмӹш ушнышна.
Тошты России, йӹрӹм йӹр 
Вӹр йоктарэн крэдӓхнӓ.

Вӹр йоктарэн крэдӓхӹн, 
Вхастъым кидӹш кычышна. 
Лэньин знамӹм хӱктӓхӹн 
Партъы паштэк ашкэднӓ.

Тошты вхастъым йах хӹвӓк 
Курымэшок ташкышна,

Вас. Патр

Нэзэр.
(Повзсть. Пакьмажы)

ОКТЬӒВР РЭВОАЬУЦӸ.

1\Лшӹ глава.
(Мӓ гытлаштышнав/ӓ 

лимӓшӹм сирӹмӓш).
Вырсы тӹҥӓлмӹ годшэн кок и 

эртэн кэш. Солана гӹц вырсэш 
луат ик эдэм ньима увзртэок йамэвӹ, 
13 эдэм шушыргыш. Шушыргэн ТОЛ" 
шывлӓштӓт тонышты шукок ӹлэн ак 
кэртэп, изиш тӧрлӓнӓльшӓт гьшь 
мӹҥэшок вырсышкы поктыл кэӓт.

Ташкэн, хывшэн шин кӹшкэн 
Пачым вуйыш сӓрӹшнӓ...

Ыдӹрӓмӓш тгатырэт 
Пӓшӓ йукдон мӱгӹрӓ,
Пӓшӓ ӹштэн мыштымэт 
Сӓндӓхӹкьш йӧндӓрӓ.

Промфинпханым ситӓрӓш  
Бригадышкы ушнэнӓт,
Пӓшӓм пбгсӹн пӹтӓрӓш, 
Тӓнӓштӓрӓш пижӹнӓт.

Завод, фабрик пӓшӓштӓт  
Патырханэт пӓшӓхэт,
Совхоз, коххоз пӓшӓштӓт  
Кэрдмӓшэдӹм анжыктэт.

Вьщ иӓшхык пӓшӓшкӓт 
Пыт ударны пижӹнӓт, 
Промфинпхан тэ чӹмӓштӓт  
Пӱэргӹ дон тӧр хинӓт.

Партъы видэн ьиахгымдон 
Эчэ ик виш ушнэнӓ,
Патыр сихан винӓдон 
Кушмаш нэхъш сӹнэнӓ...

Вӹу иӓшьш нӹх иштӹ 
Ик и анзыц тэмэнӓ 
Кокшы вӹу и жэп хошты 
Кхасдым хахыкьш*) (ӹ)штэнӓ.

*) О бш эствьш ,

Акшак, китӹмӹ, шьшцӓдьшӹвлӓм вэ
лэ торанышты кодат.

Вырсы гач мӓнмӓн солана гӹцок 
тинӓрӹ эдэм йамыныт, шушыргэнӹт. 
Россий мычкыжы мӓнмӓн солана га- 
ньыжы мазары?! Росср 1Й мычкы вы р
сы гач мазар эдэм йамыныт? Ма 
эдэм шушыргэн? Ма шГнцӓвӹд то- 
раь  кодшывлӓн йогэн?

Кӱн вэрц? Малан? Кӱлӓн пиш 
» когон тэҥэ ьырсы кэлэш ылын? 

Солавлӓштӹ труйышы халык вырсы 
тӹҥӓлмӹ андак, вырсы тӹҥӓлмӓш 
гишӓн ньимат пӓлӹдэ...

Шукы лимӹкӹ ижӹ, вырсы тӓрвӓ- 
нӹмӓш гишӓн тӧр шайавлӓм фронт



гӹц шушыргэн толтлы салтаквлӓ 
солавлӓшкӹ кандэнӹт. Нинӹвлӓ гӹц 
вэлэ, труйышы халык тӧр шайавлӓм 
колын...

—Фабрикант, помэшӹквлӓлӓн, ку- 
пэцвлӓлӓн вырсы кэлэш. Нинӹн 
ӓдӹр цикӓшӹштӹ вӓр укэ... Труйыш 
халык нӓлӹн сӹҥӓш оксажы укэ. 
Рынок кэлэш. Кого прибульым нӓл- 
нэштӹ... Ровочый, хрэсӓньвлӓ пай- 
анвлӓн ныживайымаш вэрц вырсышты 
кӹрэдӓлӹт, йамыт. Кугижӓ халыкым 
алталэн шалга. Армиштӹ ньэмӹц 
начальньыквлӓ ылыт, России армижӹ- 
лӓн худам вэлэ шанат—манын фронт 
гӹц шушыргэн толшы салтаквлӓ 
попат ыльы.

—Вырсы цӓрнӹмӹкӓт пуры ӹлӹмӓш 
ак тол... Купэц, помэшӹк, завод 
хозавлӓ пэрвишӹлӓок халык вӹрӹм 
йӱӓш тӹҥӓлӹт—маныт.

Тэгэнь шайавлӓ йӹрвӓшок, йӹвӹрт 
шӓрлэн шоныт, йӹрвӓшок ти гишӓн 
попат ыльы. Кидтӹмӹ-йалтымывлӓ, 
кантужалтшы клухой салтаквлӓ, здо- 
ровашты йамдымэшкӹ курымэш шу- 
шыргэнӹтӓт,-нинӹм алталашэт, кыды- 
жылан кугижӓ хрэстӹм пуэн... Кыды- 
жы, курымэш слӧпӧй кодыныт гӹнь- 
ӓт, ньимамат плучайыдэлыт...

Вырсэш шушыргэн, колэн йамшы 
цилӓ салтакланок шапки хрэстӓт 
попазыдэ. Ик мыгилӓэш, ик шапки 
хрэстӹ лӹвӓкӹ вӹслӹн, шӱдӹн сал- 
таквлӓмтайэнӹт...

Солаэш торан кодшывлӓштӓт, выр
сы анцыл годшы гьщӓт пиш когон 
нэзэрьшӹнӹт.

Кӓҥӹж вэрэмӓн ныр вӹлкӹ анчал 
колтэтӓт, пэл ныржок ӱдӹдэ киӓлтӓ. 
Ӱдьш киндӹжӓт муйан, писӓн, шӹп- 
кӓн йарэ кузэн шагалы^ киндӹ пӹр- 
цӹжӓт шоэн вэлэ кайэш...Ныр вӹлэц 
киндӹм шукы халыкшок погэн нӓл- 
мӹкӓт, ныр покшалны ӹшкэт ӓҥӓ- 
влӓ хозам тӹрэдӓш вычэн шалгат.

Кӹтӧвлӓм анчал мимӹкӹ, шарык 
полкым анчал колтымыкок, лыдын 
нӓлӓш лиэш. Вольыквлӓ пиш шукы 
кӧтӹргэнӹт. Солашты кӹцӹзӹзлӓ 
кэчьшь шукэмӹт дӓ шукэмӹт, вэлэ.

Карп ӹзӓм шалдон шошымок кэн 
гӹньӓт, кӹзӹтӓт ньи ьшжэжӹ укэ, 
ньи ньимагань увэрӹмӓт колаш ак 
ли.

Вӹдйшжӹ валэн молы кэтэ вӓл? 
Малан ак тол? Малан ак тол? кыш

кэн? кыш кэн?—манын топлот ӓвӓм 
дон ӓтьӓм Карпым ойхырат...

Нэзэр эдэмӹнӓт, кэрэк кыцэ пиш 
худан ӹлӓт гӹнӓт, ӹшкэ тьэтьӓ 
йӓлӹн гӹц соикток йажо,соикток пиш 
ужмы, попымы шоэш...

Шӹжӓт эртэн кэш. Вэрэмӓ шартьал 
анцыл пост шалга. Тӱнӹ пиш ӱштӹ, 
кыды кэчӹжӹ оравивлӓ вӹсэн кэмӹ- 
лӓок колэн вазыт. Поран, йож-топг>’л- 
от. Кыды марыжы, окньа кӧсӓк сага 
рэгэньӹвлӓм шӹжӹм шӹшкӹлдӓлӓш 
мондэнӹтӓт, окньа кӧсӓк тэрвэн 
шокшы лӓкмӓшэш ош пандашан тьо- 
тьа гань ӧрӹшвлӓ нӓльш шӹндэнӓт. 
Ирок моло тэгэнь ӧршӹм анчэн 
эртӹм годым, пӧрт шӱлэн шынцӓ 
машанэт, окньа кӧсӓк лӹвӓц шокшы 
лӓктэш...

Сэргэ кугузам правльэнтьӓшкӹ 
каштын дӓ, мол сирӹмӓшвлӓ йарэлӓ, 
ӓтьӓмӹн лӹмсшӓт сирмӓшӹм кандэн.

Тӱнӹ пиш когон поранан гьшьӓт, 
ӓтьӓм шӱкшӹ мӹжӓрӹм чишӓт;

— Мишук, ӓлок Иван Иван докы си- 
рӹмӓш лыдыкташ кэнӓ—манэш.

Сирӹмӓшӹжӹ Карп дорц ылэш.
Карп тэҥэ сирӓ:

,,Атьи, пуры кэчӹ лижӹ! Цилӓ- 
лӓн пиш кого шӓшлӓ. Здорова 
ылам. Мьшь гишӓнэм идӓ ойхы- 
ры. Мӹнь заводышты пӓшӓм 
ӹштэм. Мишукым тымэньӓш 
колтыда. Цэвэр. Йаратым эргэт 
Карп“.

— Карп дорц сиоӹмӓш? Магань 
заводышты вара?—манын ӓтьӓм Иван 
Иван гӹц йады.

— Тӹдӹм ньимат сирӹдэ—манэш.
— «Мишукым тымэньӓш колчыда 

-манын Карп ӹзӓмӹн сирмӓшӹжӹм 
шанэн—Мам вара чиэн кэшӓш? Кӱ 
кӹзӹт ижӹ тымэньӓш приньимайа» 
манын—шанэм.

1917 и шон шагальы... «Крэшэн- 
тьӓ» эртӹмьжӹ, ӓвӓм ньэвольаок 
мӹньӹм цэркӹшкӹ нӓҥэш. Кӓҥӹжӹм 
цэркӹшкӹ молынам каштыкалэм ыльы. 
Корны мычкы ӹрвэзӹвлӓ дон мадын 
кэӓш пиш йажо, цэркӹшкӹ мимӹкӹжӹ 
просвирӹм служыктэн лыкмыкы вэлэ 
вычэнӓ. Цэркӹ окньа анцыкы просви- 
влӓм лыктын пиштӓтӓт, кым, нӹл 
просвирьш, йӓл уштым тапыр кӹшӓ- 
нӹшкӹ шырал пиштэтӓт, мӹшкӹр 
тэмӓш сомсэм ситӓ. Цэркӹшкӹ каш" 

там гӹньӓт, йымыжы тӓ улы, тӓ укэ

ньимат ам пӓлӹ, шукы рӓдӹ йажо 
иконвлӓ анцылны, нужда гьщ лӓктӓш 
сарвалэнӓм гӹньӓт, йӓҥ вашт ыдылы- 
нам гӹньӓт—нужда гӹц мӓ ньигыцэ- 
ӓт лӓктӹн ана кэрт. Изи ышышкэм 
тидӹвлӓм шаналтэмӓт:

— «Йымы укэ вэкӓт, тӓ улы гӹнь- 
ӓт, нэзэрвлӓм ньима шотэшӓт ак пи- 
штӹ, пайанвлӓлӓн вэлэ, цилӓ пуа»—ма
нын шанэм.

Лачокок, иконвлӓм анчэмӓт, иктӓт 
'шӱкшӹ мӹжӓрӓн, шӱкшӹ йыдалан 

«йымывлӓ» укэ, цилӓ йакшар выргэ- 
мӓнвлӓ ылыт. Йужы пиш когон ко- 
сирвлӓ.

— «Йымывлӓ цилӓн пайан йых 
гӹц ылытат, тэхэнь йажо выргэмӓн 
ылыт*—шанэм...

Тагачы цэркӹштӹ халык шаҥ.
Шушыр салтаквлӓ, шоҥы тьотьа- 

влӓ, • ӹрвзӹвлӓ, цэркӹ кӧргӹштӹ 
вургымла вэлнӹ шалгат. Шалагай 
б э л н ӹ  папавлӓ, салтак вӓтӹвлӓ, ӹдӹр- 
влӓ. Ь1дӹрвлӓ пэрвишӹлӓ ньимат 
ак косирӓйэп.

— Кэрэк косирӓйэт, агыт гӹньӓт, 
соикток анчалшы, нӓлшӹ укэ—манын 
шанымыла вэлэ чучэш...

Поп служэн пйтӓрӹшӓт, хрэстӹ 
шывшалыктым анцыц,—халык анцык 
лӓктӹн шагалын попэн пуш:

— Шӱмбэлвлӓ, шыжарвлӓ! Росси- 
йӹн пиш кого ойхы! Миколай прэс
тол гӹц караҥын... Шарык кӹтӧн 
кӹтӧзӹ йамын... Кӱ вара ӹндэ халы- 
кым видэн шалга? Мӱлӓндӹ вӹлнӹш 
кугижӓ вӓр гӹц караҥын. Мам вара 
ӹштэнӓ?—маньы дӓ шӹнцӓвӹдшӹ 
цыргэ йогаш тӹҥӓльӹ. Шӹнцӓ вӹд- 
шӹм попэт ӹштӹлӓльӓт:—мӓ вӹлкӹ- 
нӓ тышманвлӓ толыт, мӓнмӓм ньима 
шотэшӓт агыл тэмэдэн колтат. Мам 
ӹштӹмӹлӓ? Мам ӹштӹмӹлӓ? Ньэмӹц- 
влӓ дон ик капльы вӹр кодымэшкӹ 
кӹрэдӓлӓш кэлэш... Ньэмӹцвлӓ дон 
крэдӓлӓш ньил!ат ӹжӓлӓйӓш ак кэл... 
маньы дӓ шукы эчэ поп кытырыш.

Попын шайа колышт- колышт, 
пӓлӹдӹмӹ папавлӓ, тьотьтавлӓ йу- 
кын, нэркӹ циц мӓгйрӓш тӹҥӓльэвӹ. 
Шушыргэн толшы салтаквлӓ вэлэ 
йукат укэ шалгалтат...

Ти поп халыкым алталынэжӹ 
ылын.

Кугижӓм лыктын колтымыкы мам
ӹштӹмыла, большввиквлӓ вэлэ тӧр 
корным видэнӹт.

Кугижӓ прэстол гӹц караҥмы увэр 
пиш когон йӹлэ шӓрлэн кэш.

Марывлӓм кугижӓн польицэйскивлӓ 
пиш когон лӱдӹктэн тымдэнӹтӓт, 
кугижӓ прэстол гӹц караҥмым йывырт 
лӱдӹн-лӱдӹн солашты тьотьавлӓ,
папавлӓ шайыштыт.

Шушыргэн толшы салтаквлӓ вэлэ 
ньимат ак шэклӓнэп. Леӹксэн
ӓтьӓжӹ, пэл кидтэ шушыргэн толы- 
нат, кугижӓм цилӓ халык анцылнок 
вырса.

— Кэлтӹмӓш! халыкым тишкэвэ 
нэзэрзмдэн шоктэнӓт, прэстол гӹцӓт 
караҥы виднӹ... Тагынам шӹрӓнӓш 
кэлэш ылын!—манэш.

Кугижӓм лыктын колтымыкы, ха
лык лошты магань шон шайавлӓ лӓк- 
тӓш тӹҥӓльӓвӹ:

— Помэшӹквлӓн зэмльӓм хрэсӓ- 
ньӹвлӓлӓн пайылат,—маныт.

— Учрэдьитьэльнӹй собраньым 
погымыкы, халык йылам цилӓ пӓлэн 
дӓктӓш лиэш,—манынат попат.

— Вырсым кӹзӹток цӓрӓш ак ли, 
ньэмьшвлӓм шин пӹтӓрӓш кэлэш,— 
манын кытырышывлӓӓт ылыт.

— Вырсы халыкым пурышкы 
ак шокты. Вырсы шалга гӹнь, ньи- 
гынамат, нэзэр гӹц лӓктӓш ак ли, 
—маншывлӓӓт ылыт.

— Бырсы цӓрнӹшӓшлык,—маныт.
— Ньэмӹцвлӓӓт, рсвочый дон 

хрэсӓнььшлӓштӹ, мӓ ганьнаок ылыт, 
—манын кыдывлӓжӹ шайыштыт.

— Кугижӓ вӓрэш врэмэннӹй пра- 
витьэльствӹ Кэрэнски шӹнцӹн. Халы
кым тидӹ вурга манын кыдыжы ӹньӓ- 
нӓт.

Дӓ мол шайавлӓӓт пиш шукы улы. 
Солашты ӹлӹшӹ пӹцкэмӹш, пӓлӹ- 
дӹм халыкэт тӓгӱм колыштшаш, та- 
магань шайалан ӹньӓнӹшӓш, ньимат 
пӓлэн ак кэрт.

Солаштына шӹрэрӓкӹнок скотвлӓ 
лит. Скотвлӓшкӹ йажо выргэмӓн 
сьшцӓлыкан эдэмвлӓ толыт.

— Ситӓ, кугижӓ халыкым шукы ал* 
талэншукы пӹзӹртэн. Шукы вӹрӹм 
йӱн, ӹндэ халык ӹшка хоза ылэш— 
манын шьшцӓлыкан эдэмвлӓ попат.

Скотышты шӹнцӹшӹвлӓ:
—* Кынам вара вырсы цӓрнй?— 

манын йадыт.
— Ньэмьшвлӓм сӓҥӹмэшкӹ выр- 

сьш цар£ш ак ли,—ман эдэм
КВЛЭСЙ. 1

—■ Помэшьжвлӓн мӱлӓндьш, казнан 
льэсӹм роаш лиэш? —манын мары- 
влӓ эчэ йадыт.

— Шэргӓкӓн хрэсӓньвлӓ... мӱлӓндӹ, 
шӹргӹ пӓшӓм кӹзӹт ньимат шайыш- 
таш ак ли, ти гишӓн халыквлӓ гӹц 
погымы учрэдьитьэльнӹй собраньы 
рэшӓ... Тишкэвэ йактэ тырхалалда, 
манэш...

— Кугижӓ халыкым алталэн, Кэ- 
рэнскижӹ халыкым вурча—манын 
Ондрикӓн Иван солаштына со попа. 
Ондрикӓн Иван, пайан эдэм ылэш 
гӹньӓт, кугижӓм ак йараты.

Пайанвлӓштӹ, нэзэрвлӓштӹ, куги- 
жӓ лыктын колтымылан пиш когон 
сус ылыт гӹньӓт, порӓдкӓ вашталт- 
маш ньимат ак кай.

Хрэсӓньвлӓ гӹц кугижӓ годшылаок 
налогым погат. Вырсы царнӹмӹм 
ыҥылашат ак ли. Кэрэнский хрэсӓнь- 
влӓн ӹлӹмӓшӹм куштылташ сӧрӓ 
вэлэ. Тагынам пуры житьӓ толэш, 
ньимат пӓлӓш ак ли.

Правльэнтьӓштӹ, кугижӓ годшы 
ганьок пайан эдэмвлӓ шӹнцӓт. Нэзэр 
эдэмвлӓ кугижӓм вырсэнок ньимат 
ӹштэн ак кэртэп...

Вӓкш хоза Осип, казна пӓшӓ 
гӹц тагьщэ караҥынат, торгэйӓш 
тӹҥӓльӹ. Тьэлӓҥӹвлӓм, квартылвлӓм 
нӓлӹн казналан льэсӹм шагалта.

Вӓкш хоза Осиплӓн кугижӓӓт, 
Кэрэнскиӓт соикток; тидӹ халыкым 
алталаш, кӹшӓнӹшкӹжӹ окса опташ 
пӓлӓ. Польитьик пӓшӓ гӹц ӧрдӹштӹ 
шалгат:

— Мӹлӓм соикток... ӹлӓш лижӹ, 
манын попа. Учрэдьитьэльнӹй со
браньы лимӹм тидӹ ак вычы.

— Помэшӹквлӓн мӱлӓндьш, казнан 
льэсӹм пайлаш кэлэш—манын халык 
попа!ат, Вӓкш хоза Осип сусу вэлэ 
ылэш:

—- Казнан алыквлӓштӹ шукы улы, 
алыквлӓмӓт пайылаш кэлнэжӹ—макын 
попа...

Ондрикӓн Иван вӓкш хоза Осип 
гань агыл. Влостной старшинӓэш 
вацмы годшэнжӹ, кӱшкӹлӓ кузаш, 
когоэш вазаш тидӹ шана.

Учрэдьитьэлнӹй собраньы—тидӹн 
шанымашыжы ылэш.

— Рӱжгӓш ак кэл, халык учрэдьи- 
тьэлнӹй собраньышкы погынаат, ӹш- 
кэок мир пӓшӓм рэшӓ, магань кычык 
диэш, тӹдӹмӓт тиштӹ шанат—манын

Ондрикӓн Иван халыклан со попа.
Ӱштӹ, мардэжӓн, йожан, лыман 

тэл-эртэн кэш. Вӹд шуэт йарэ, шо- 
шымат шокшы кэчӹвлӓм, айаран
цэвэр жэпӹм кандэн шагалтыш.

Имэштӹ, анцыли, вӹц и, лу и пэр- 
ви кыцэ шошым толын, кыцэ сирэм- 
влӓ ыжаргэнӹт, пэлэдӹшвлӓ пэлэдӹ- 
нӹт, пӱшӓҥӹвлӓ пэчкэнӹт,—тэнэӓт 
шошым тэҥэок тольы. Кэквлӓӓт,
пэрвишӹлӓок сусун мырат. Сӓндӓлӹк- 
ӹнӓт (природынат) ньима вашталма- 
шат укэ, цилӓ тошты сэмӹноок.

Взсэлӓ, йажо жаргы, пэлэдӹшӓн 
шошым толын гьшьӓт, нэзэр труйы- 
шы халык ньимат сусу агыл, ньима 
вэсэлӓжӓт укэ.

Мам вэсэлӓйэт? Малан сусу лиӓт? 
Ыльшӓшӹжӹ ньимат вашталтэш. Ку- 

гижӓм тэлӹмок лыктын колтэнӹт
гӹньӓт, вырсат шалга, салтаквлӓм
кугижӓ улы годшылаок токышты ак 
колтэп.

Кугижӓ годшы гӹц ньимат ваштал- 
тэ, нэзэр эдэмвлӓ кугижӓ годшылаок 
пиш ну ждан, йасын, кӹрэдӓл ӹлӓт. 
Нинӹлӓн иктӓт палшышы укэ. Окса 
вэлэ вашталтьш, пэрвиш 3, 5, 10
тӓҥӓвлӓ вӓрэш 40, 20 тӓҥӓн оксавлӓ 
лӓктьшӹт.

Кыралаш жэп шон шагалынат, 
казнан пуста мӱлӓндьш марывлӓ 
Ватага роша доны кыралаш тӹҥӓл- 
мӹкӹ:
’ — Пуста киӓ гӹньӓт, казна мӱлӓн- 

дӹм кыралаш ак ли, тӹкӓлмӹлӓ 
агыл манын пайарнывлӓ марывлӓм 
поктыл кодтэнӹт.

Кугижӓм лыктын колтэнӹт манмы 
увэрэш халык сусу лин ь:льы, кӹзӹт 
халык мӹҥэшок вуйым сӓкэн, ойхы- 
рэн каштэш,

— Кольи, ньигынамат вырсы ак 
цӓрнь1? Кольи вӓл ньигынамат пра- 
мой житьӓ ак тол? манын йӹрвӓшок 
марьшлӓн шайам кол^ш лиэш,

Атьӓм кышкыжмышкы каштынат, 
тэгвнь увэрвлӓм ӓвӓмлӓн шайыштэш.

— Кэрэнский кугижӓ ганьок, халык 
ӹлӹмӓшӹм тӧрлӓш ньимат ак шаны, 
пайанвлӓ вэрц зэлэ шалга. Ньэмӹц- 
влӓм шин пӹтӓрьшэшкӹ вырсым 
цӓрӓш ак сӧрӹ—манэш. Иоласал 
пазарышты халык тидӹм вэлэ шайыш
тэш. '

— Тӹлэц пасна, нэмӹцвлӓм сӹҥаш 
куат лижӹ манын, шукэш агыл, халык



гӹц киндӹм погаш тӹҥӓлӹт... Моно- 
поли лиэш—манын халык пиш кы- 
тыра.

— Эчэ мам вара шайыштыт?—ма
нын ӓвӓмжӹ йадэш.

— Пиш шукы шайа улы, цилӓжок 
колын шокташат ак ли... Тамагань 
большэвик-комуньиствлӓ улы —манын 
попат эчэ.

— Эх! госпыйи, тамамвлӓӓт лӓктӹт 
ӹшкӓлӓ—манын ӓвӓм ӓтьӓмьш шайа 
гӹц лӱдэш.

Ӓтьӓм газарвлӓ йӹдэ кашташ 
тӹҥӓлӹн. Пазарышты йэлажы укэ 
гӹньӓт, халык шайам пиш когон ко- 
лышташ тӹҥӓлӹн.

Пазар гӹц толэшӓт:
— Мишукэм,—манэш, —матросын 

шайажы „кугижӓм лыктын колтэнӓ" — 
манмыжы шон. Кугижӓм лыктын 
колтэнӹт. Матрос попэн ыльы: 
„ровочыйвлӓ кӹньӹлӓш тӹҥӓлмӹкӹ, 
тӓ, хрэсӓньвлӓ палшыда" — манын 
ыльы. Ровочыйвлӓжӹ кынам вӓл кӹ- 
ньӹлӹт? Цуратат, ровочыйвлӓ Кэрэ- 
нский ваштарэш шагалмы увэрвлӓм 
колмыкы, пазарышты нэзэрвлӓм ик 
араш погэн, матросын шайажым ша
йышт пуэм... —маньы.

Кэрэнский годымат, кӱгижӓ годшы 
ганьок, кулаквлӓ йӧнӹм мот.

Мӓ кытлаштына Кэнэнскийлӓн пал- 
шаш Пӹзӹкныр цэркӹ пиш когон 
палшэн. Цэркӹ йӹр кулак мырызы- 
влӓ, кулаквлӓ, социал рэвольӱцио- 
ньэр йыхвлӓ пиш йажон цат ушнэн 
шӹнзӹнӹт ыльы. Кэрэнкийлӓн пал- 
шым пӓшӓм Нурминский йӓкӹн цилӓ 
вуйлалтэн шалгэн. Тидок йӹржӹ мо- 
лымат погэн. )

Халык лошты манэш-манэш ша
йа вэлэ монопольи гишӓн пӹтӓрли 
каштэш ыльы.

Ийунь пӹтӓрлиш числа кытлашты, 
Кэрэнскийӹн салтаквлӓштӹ солашкы 
толын пырэвӓт, хрэсӓньвлӓн киндӹм 
йыксыр цилӓ оптэн кэӓш тӹҥӓльэвӹ.

Мӓнмӓн солашкы 9 салтак толын 
пырэвӹ. Коктытжын — мэдӓльӹштӹ, 
иктӹн—хрэстӹ оҥышты улы. Ци- 
лӓштӹн пулш вӹлнӹштӹ --погокьвлӓ. 
Начальньыкшы пиш костан. Шокшы 
гӹньӓт, пэрчӓткӓм чиэн.

Вӓкш хоза Осин докы ӹлӓш ша- 
гальэвӹ... Ондрикӓн Иван вӓтӹвлӓлӓн 
мыкым, ӱм салтаквлӓлӓи пукшаш на- 
малтыш...

— Салтаквлӓлӓн йажо качкышым 
пукшаш кэлэш, нинӹ халык вэрц 
шукы страдайэнӹт—манэш...

Салтаквлӓ кудан йӹдэ кашташ 
тӹҥӓльэвӹ.

Соты кэчӹн, йыдым хрэсӓньзлӓ 
остатка киндӹштӹм Пӹзӹкныр мы- 
газэй кӹлӓтышкӹ шывшташ тӹҥӓ- 
льэвӹ. Шывштыдэ ак ли. Кэрэнский 
шӱдӓ. Кӱ салтаквлӓн, отрӓдлӓн пук- 
шэн, ӓрӓкӓм йӱктэн, тидӹн киндӹм 
кодэнӹт. Кӱ йӱктӹдэ, пукшыдэ, тӹ- 
дӹнӹм ик пӹрцӹ кодмэшкь! салтак- 
влӓ погэн кэнӹт.

Вӓкш Хоза Осип доны отрад шал- 
гэнӓт, Осип пукшэн, йӱктэн, сэдьш- 
донок Осипӹн киндӹ улы гӹньӓт, 
15 пудым вэлэ нӓҥэӓш линӹт.

Кэрэнскин монопольы отрӓдшӹ па- 
йанвлӓм жӓлӓйэн шалгэн, нэзэрвлӓн 
улы-укэштӹмок кышкэдӹн.

Отрӓд кэн колтымыкы, солашты 
марывлӓ тэҥэ попат ыльы:

— Карак каракын шьшцӓмньигына- 
мат ак чӹҥӹ—маныт.

Тидӹжӹ лачок, Кэрэнский пайан 
эдэмелём ньимат овижӓйӹдэ, нэзэр 
эдэмлӓн вэлэ цилӓ йасыжы тӹкнэн.

Салтаквлӓ^ арми гӹц толыкалаш 
тӹҥӓльэвӹ. Иужшы ужаш толыт, йуж- 
пшы—шӹльш. Толшывлӓ шукыжок 
ичӓлдонок толыт.

— Пичӓлӓт кэрӓл лиэш. Кэрэнский- 
лӓн большы ана служы, манмы ша- 
йавлаӓт шукы шакташ тӹҥӓльэвӹ.

— Шӹлшӹ салтаквлӓм лӱӓш кэ- 
кэлэш—манын Кэрэнский приказым 
фронтышты пуэн гӹньӓт, салтаквлӓм 
кычэн цӓрӓш пиш йасы. Окопвлӓ 
мычкы, вырсы гач цилӓ йасок тӹк- 
нэнӓт, пульы тӹкнӹмэшкӹ салтаквлӓ 
цилӓ сэмӹнь арми гӹц шӹлӓш цацат. 
Кэрэнскин арми когон лышкыдэмшон.

Живой кодшы салтаквлӓштӹ йӹлэ- 
рӓк токышты толаш цацат...
Ӓҥӹр вуй Иван кавальэриштӹ слу- 
жэнӓ", имньигэ токыжы шӹльш тол
ын...

Ыржа тӹрэдмӹ анцыц, мэл салгак- 
влӓлӓок, солашкына Кужы ИгнӓтЬиӓт 
толын пырыш. Ышкэжӹ кычэн кэмӹ 
годшы гань агыл, Игнӓтьим пӓлӓшӓт 
ак ли. Шушыргыш кидшӹ тӧрлӓнэн, 
ӹшкэя;ӹ, мардэжэш, айарэш йылэн 
шӹэзӹн. Оҥыштыжы йакшар лэмтӓм 
сӓкӓлтэн. Пулш вӹлньзжӹ мол салта- 
кын гань погон укэ.



Игнӓтьи—шайаштыжы, ашкэдӹш- 
тӹжӹ пэрви мыльыракл ачучэш ыльы. 
Кӹзӹт, ашкэдӹштӹжӓт, шайшатыжат 
шэклӓнӹдьшӹлӓ чучэш. Пӓлӹмӓшӹ- 
жӓт пэрвишӹ дорц шукыла кайэш.

Вадэш, йур эртэн кэнӓт, сӓндӓлӹк 
вэс выргэмьш чиэн машанэт. Иурэт 
пыракым сирэмвлӓ вӹлэц мышкын 
колтэнӓт, пишок анчаш йажо. Йур 
паштэк шӱлӓшӓт куштылгы, шокшы 
агыл. Марыжы, вӓтӹвлӓштӹ, фронт 
гьщ толшы салтаквлӓштӹ, ӱэлӓ карэ- 
мӹшкӹ, сирвмӹшкӹ погынэнӹт. Сал- 
таквлӓ фронтышты, окопышты ӹлӹ- 
мӓш гишӓн попат. Шукынжок киндӹ 
поспэйӹмӹ, у киндӹ гишӓн кытырат.

Йӓл погынымашышкы Игнӓтьиӓт 
миш, ик гимнастьоркыдонок ылэш, 
йалэшӹжӹ шарга кэмӹм чиэн.

Салтаквлӓ, Игнатьим ужын колтэ- 
вӓт здоровайат. Игнатьим кычэн кэ- 
мьш колшывлӓштӹ ваштылыт:

— Ондрикӓн Иванэт кӓнӹктӓш 
колтзн кыцэ?—маныт.

— Кӓндӓрӓш колтымыжы доны 
мӹлӓм Ондрикӓн Иван пурым вэлэ 
ӹштэн. Ти „пуры“ вӓрэшӹжӹ мӓӓт 
Ондрикӓн Иван йыхвлӓм „вурчэна 
пуэнӓ—манын Игнӓтьи ваштыл&ш.

— Ти кэлтӹмӓш мутьыктымым ша- 
йышт пуэмЕ, манын Игнӓтьилӓн по
пат.

— Мам шайыштат, шайышташ йэ- 
лажат кого агыл... Кугижӓ ваштарэш 
мам шсн колмэмвлӓм шайыштынам 
ыльы, вара, вэс кэчэш, мӹньӹм шы- 
рэнӓт кэвӹ.

— Варажы?— йадыт.
— Ма варажы... Тьӱрмӓшкӹ пспа- 

зышым. Халаштыш „ородак-силдӓк* 
чиновньиквла мӹньӹм пиш лӱдӹш эдэ- 
мок ылам— машанэнӹт, мьшьӹм Ха- 
зан тьӱрмӓшкӹ колтэвӹ... Тьӱрмӓ- 
штӹ большэвиквлӓ сага попазэнӓм.

— Большэвик, большэвик, маныт, 
нинӹштӹ кӱвлӓ вара ылыт?—манын 
атьӓм йадэш.

— Большэвиквлӓ пайан эдэмвлӓм 
ниш когон ак йаратэп. Цилӓ власть- 
ым нинӹ оовочый дон труйышы хрэ- 
сӓньвлӓ кидӹшкӹ пунэштӹ. Болынэ- 
виквлӓ мӹньӹм пиш шукы тымдэ- 
нӹт...

Изиш шалгальалзт, Игнӓтьи:
— Мӹнь йшкэӓт большэвик ӹн- 

дэ ылам—манэш дӓ вара шайышт 
пуш.

— Мам, манэш, мӓ ӹштӓш сӧрэнӓ? 
Кӱ вэрц большэвиквлӓ кӹрэдӓлӹт? 
Помэшӹквлӓн, мынастирвлӓн мӱлӓи- 
дӹм шывшын нӓлӹн труйыш хрэсӓнь- 
лӓн ровотайаш пуаш сӧрэнӓ. Фабрик 
Заводвлӓм хозавлӓ гӹц шывшын нӓ- 
лӹн ровочыйвлӓлӓн пуаш оӧрэнӓ. 
Врэмэнный правитьэльствӹ вӓрэш 
ровочый, хрэсӓнь, салтаквлӓ гӹц со- 
вэтвлӓм ӹштӓш. Ровочый дон тру
йыш хрэсӓнь иквӓрэш хоза лишӓш- 
лык ылыт. Ньэмӹцвлӓ дон вырсым 
цӓрӓш, вырсым пайанвлӓ ваштарэш 
шагалташ сӧрзнӓ. Рсссий мычкы шу
кы вӓрэок халык большэвиквлӓ паш
тэк кэӓ. Помэшьжвлӓн мӱлӓндӹм 
шывшын нӓлӹн Совэтвлӓм ӹштӓ. 
Анцыкыжым нуждан ӹлӹшӹ иктӓт 
лишӓшлык агыл. Большэвиквлӓн вуй- 
лалтышыжы Лэньин ылэш; тидӹ па- 
йанвлӓ ваштарэш, кугижӓ вашгарэш 
курымжы кӹрэдӓлӹн. Труйышывлӓ 
вэрц курымжы шалгэн. Лэньин рово
чый, труйыш халыквлӓ вэрц курым
жы кӹрэдӓлӹн, тьӱрмӓштӓт кугижӓ 
тидӹм шӹнцӹктэн... Кӹзӹт Кэрэн- 
ский Лэньннӹм кычаш, пушташ та- 
мазар тӹжэм тӓҥӓм пунэжӹ ылнэжӹ... 
Лэньин Комуньист партьым ушнык- 
тэн, большэвиквлӓм тӧр корны дон 
курымжы видэн шалгэн, кугижӓ ка- 
раҥдаш, труйыш халыклан пуры, йа- 
жон ӹлӹмӓш вэрц тымда... Сӓндӓлӹк 
вӹлнӹ Лэньин гань кого ышаа, к_:- 
гон шанэн мыштышы эчэ иктӓт укэ 
ылын... Лэньин тымдымым пӓлэн 
шокташ кэлэш. Цилӓ труйышы ха- 
лыквлӓлӓн большэвиквлӓ паштэк кэ- 
ӓш кзлэш.—Кэрэнскин агэнтвлӓштӹ 
йӹрвӓшок улы, Пӹзӹркырэш тӹвэ 
продкомым ӹштэн шӹндэнӹт. Кэрэн- 
ским, тидӹн лакэйвлӓштӹм, цилӓ шин 
шӓлӓтӹмӹлӓ...—Шукы эчэ Игнӓтьи 
попэн... Шукы шайажым кӹзӹтӓт эчэ 
ӓшӹндӓрэм...

Игнӓтьи солаштыкг шукок ӹш ӹлӹ. 
Ондрикӓн Иван кычэн кэ.эох, ӹш- 
кэок тагышкы кэн колтыш.

Тэн'элй солашкына пӹтӓрлиш кого 
увэр, большэвиквлӓ гишӓн, Лэньин 
гишӓн тольы...

Пӹзӹкныр продкомым Нурмински 
йакӹн вуйлалта, ййржӹ Йэршов Иэ- 
фим, (Пӹзӹкныр), Пэлгит Вайсу 
(Кожланӓҥӹр) дй молывлӓлӓт Кэрэн
скин лакэйвлӓ вогъшэнӹтӓт, хрэсӓнь

шӱдӹҥӹшкӹ кузэн шӹнзӹнӹт. Хрэ- 
сӓньвлӓ гӹц погым киндӹм, кыцэлӓ 
мыштат, тӹҥэ шӓпкӓлэвӹ. Кӱ ти эд- 
эмвлӓ докы миэн мыштэн, нинӹлӓн 
продкомыштыш ровотньиквлӓ ик во- 
зым, коктымат пуэнӹт. Нэзэр эдэм- 
влӓлӓнжӹ ньима киндӓт попазыдэ...

Шӹжэш ко к мыгазэй лар пында- 
ШЭ1Д вэлэ киндӹ киэн кодын. Кыш 
кэн? Мам ӹштэнӹт? Хрэсӓньвлӓ гьхц 
погым киндӹдон мам ӹштьшӹ прод- 
комышты ровотайышывлӓ вэлэ пӓлӓт.

Большэвик партьы видӹмӹ дон, 
Октьӓвӹр тӹлзӹн, Пэтроградышты, 
Москвашты дӓ мол кого халавлӓш- 
тӓт, ровочыйвлӓ—прольэтар рэвольу- 
цим ӹштэвӹ. Цилӓ власть совэтвлӓн 
кидӹшкӹ ванчыш.

Октьӓвӹр рэвольуци коэ пиш йӹ- 
лэ, валгьшцышлаок цилӓ Россий мыч
кы шӓрлэн кэш. Нойӓвӹр тӹлзӹн 
мӓнмӓн Пӹзӹкныр районышкат то
лын шо.

Труйышы халыкын кэго шӹдӹжӹ 
кугижӓ вӹлкӹ, помэшӹквлӓ вӹлкӹ, 
цялӓ пайанвлӓ вӹлкӹ, вырсы шал- 
гыктэн халык мутьымашкы пиш ко
го ыльы. Мол вӓрэ помэшӹквлӓ ул- 
ат, хрэсӓньвлӓ, шӹдӹштӹм шӓрӓш 
манын, помэшӹк ӱмэнтьӓвлӓм йыла- 
таш, пыдырташ, халык лошкы пайы- 
лаш тӹҥӓльшӹт.

Мӓ гытлаштына помэшӹквлӓ укэ; 
халык пиш когон шӹдэшкэы тӓрвӓ- 
нэн шӹнцӹн.

Кышкы шӹдӹм цикӹшӓш? Кыцэ 
пэрви мутьым хором пыртышаш? 
Казна льэсьш роаш лиэш ылнэжӹ 
дӓ Иылжы шӹнцӹн шоктыдэ.

Анархи сэмӹнь шанэн шӹдэшкӹ- 
шь1 хрэсӓньӹ халык шӹдӹм вӹлкӹ 
лыкташ йӧнӹм мо...

— Пӹзьжнырышты продком улы 
вара?! Тидӹм шин шӓлӓтӹмӹлӓ!.. 
Хрэсӓнь киндӹм погаш тӹҥӓлшӹ- 
влӓм... Хрэсӓнь кравышывлӓм пушт- 
мыла!..

Пӹзӹкнырыштыш продкомым пы
дырташ мӓ гытлаштынаш хрэсӓнь- 
влӓ, пайанжы, нокшал хрэсӓньвлӓш- 
тӹ, нэзэрвлӓ цилӓ ик эдэм гань тӓр- 
вӓнэвӹ...

Пакан эдэмвлӓньш киндӹштӹ шу- 
кат, мол хрэсӓнььш гьщ шукырак 
киндӹм нӓҥэнӹтӓт, продком вӹкӹ 
нинӹ пиш когон ш ӹдэшкэнӹт. Нз- 
зэрӹн КИНДӸШТЬ! шукынок укэ, та-

мам нӓлӓт, тӹҥэ гӹньӓт мазар ылын, 
тӹдьшӓт нӓҥэнӹт.

Продкомым пыдыртым годым, улан- 
раквлӓ—продком чльэйвлӓнӹм ӓдӹр- 
влӓштӹмӓт шукырак кравэнӹт.

Арньӓ кыт мычкы, пиш когон шӹ- 
дэшкӹш халык, пирӹ полкы ганьы, 
продкомым пыдыртыш. Нинӹм ньи- 
магань партьат видӹдэ, ниньш хрэ- 
сӓньӹ ШӸДЬ1 тишкэвэ шоктэн. Прод- 
комышты шалгышвлӓн имэнтьӓштӹ 
кого агыл гӹньӓт, ньима кодтэок 
цилӓ выжалэн пӹтӓрэвӹ, оксажым 
халыклан пайылат. Кӱ тирӹн миэн 
шукырак пуат, кӱ йалын миэн—тӹ- 
дӹлӓн чӹдӹрӓк. Продкомын магань 
пумагавлӓштӹ ылыныт, погэы кэн, 
Тьотьан сола правльэньтӓ анцылны 
цилӓ йылатэн колтэнӹт.

Продкомышты пӓшӓ ӹштӹшвлӓм 
халык пушташок сӧрӓт ыльы. Пуш- 
ташыжок иктӹмӓт пуштын ӹш кэрт- 
эп. Шиӓш гӹнь кыдыжым пиш ко
гон шинӹт. Пӹзӹкныр Ершов Ефкм- 
лӓн, Саран сола Кузьмалан вэлэ пиш 
кргонжок тӹкнэн. Нинӹ шӹлӹн пос- 
пэйдэлыт. Нурминский Иӓкьш—Вӓкш- 
лап вӓкш хоза Шварц Пэтӹр Васи- 
льӹч дорц шӹлӹн. (Кӹзӹтӓт попыш- 
ты служа). Кожланӓҥӹр Пэлкид ьаӓ- 
су тӹнӓмок Сибирӹшкӹ шӹлӹн—кӹ- 
зӹтӓт тӹштӹ ӹлӓ. Мӓ лоштына Ок- 
тьӓвр рэвольуци тэҥэлӓ тӹҥӓлӓлтӹ... 
Хрэсӓньӹн пӹтӓрлиш шӹдӹм Дӹлкӹ 
лыкмаш вэлэ тидӹ ыльы, лач пря
мой класс ло рэзольуци (пайанвлӓ 
дон нэзэрвлӓ лошты) варарак ижӹ 
тӹҥӓлӓлтӹ.

Иыл шӹцмӹкӹ, казна льэсӹм ро
аш тӹҥӓльэвӹ... Курым годшы Ва
тага рошаат кӧтӹргӓш ть-ҥӓльӹ... 
Льэс ромаштат пайанвлӓ роэн-роэн, 
шукы шывштэнӹт. Нэзэрвлӓн имньи 
укэӓт казна льэсӹм кыдыжы олта- 
шат кандэн кэртэлыт...

Солашкына шӹрэрӓкӹнок газэтвлӓ 
толаш тӹҥӓльэвӹ. Газэтвлӓштӹ пиш 
когон шукы увэр. Цилӓжӹмок лыды- 
нат шокташ ак ли. Тымэнь шокты- 
дым хрэсӓньвла, салтакэш каштыныт 
гӹньӓт, газэтвлӓм газэт хӓлӓок лы- 
даш тымзнь шоктыдэлыт... Вырсы 
увэрвлӓм анчат... Большэвиквлӓ ги- 
шӓн Кужы Игнӓтьи шайышт кодьш 
годшэн, большэвиквлӓ гишӓн лыды- 
калат.. Газэтвлӓштӓт пэрвиш гань- 
влӓ агыл. Пэрви „Земские ведомое*



ти“ толэш ыльы. Кӹзӹт „Правда" 
„Извести орган рабочих, солдатск
их и крестьянских депутатов'4 манын 
.сирӹмӹ...

Йӓрсӹм йӹдэ, иквӓрэш погынымы- 
кы молы, большэвиквлӓ гишӓн спо- 
рат, кыдыжы (нэзэрӓквлӓштӹ) хва- 
льат, кыдыжы (пайанраквлӓштӹ) ха- 
йат...

Тазэтэш, мол увэрвлӓ дон иквӓрэш, 
(вырсы цӓрӓш) мир гишӓн болынэ- 
виквлӓн шанымаш (дьэкрэт) тольы.

Фронт гӹц толшывлӓ, цилӓ газэт 
колыштшывлӓ, мир гишӓн ксльэвӓт 
большэвиквлӓм пкш когон хывальат:

— Большэвиквлӓ вэлэ халыклан 
пурым шанат...—маныт.

— Лэньин, тэвэ, лачок халык вэрц, 
нэзэрвлӓ вэрц ылэш. Тидӹ агыл ыл- 
гэцӹ, халыклан йаммыла...—Большэ- 
виквлӓ, вырсы цӓрӓш Дьэкрэтӹмӓт 
лыктыныт...—попат.

— Большэвиквлӓн шайам колыш- 
таш кэлэш, нинӹ тӧр, корныдон 
труйышвлӓм нӓҥэӓт...—маныт мо/ю 
эчэ.

Вэс КЭЧЭШ БЭС газэт тольы. Ти 
газэтӹштӹ м5улӓндӹ гишӓн дьэктрэт 
сирӹмӹ.

Газэт колыштшывлӓ, нэзэрвлӓ, кӱн 
мӱлӓндӹ пэл туша, кӱн сэмьйӓ 6-7 
эдэм, ньигынамат качкаш киндӹ ак 
ситӹ, пыт тӓрвӓнэн кэвӹ.

Мӱлӓндӹм йэдак сэмӹнь пайылаш, 
труйышывлӓлӓн цилӓлӓн мӱлӓндӹм 
иктӧр пумаш увэр солавлӓштӹ пиш 
йӹлэ шӓрлэн кэш...

Лэньинӹн дьэкрэт гишӓн йори по- 
гынымаш ли. Скот Льӹксэвлӓ докы 
погынэн. Льӹксэн ӓтьӓжӹ мӱлӓндӹ 
дьэкрэт гишӓн газэтӹм лыдэш. Ско- 
тышкы пиш когон шукын погынэ- 
нӹт. Вӓкш хоза Осипӓт, Ондрикӓн 
Иванат толыныт. (Окдрикӓн Иван 
правльэнтьӓштӹ пӓшӓм со ӹштӓ.)

Дьэкрэт лыдмым пиш когон ко- 
лыштыт. Ньима йукат ак шакты. 
Ш&п. Скотат ат машаны. Дьэкрэтӹм 
лыдын пӹтӓрэвӓт, ик мазары йук 
лыктэок шьшзэвӹ. Вара, Ондрикӓн 
Ивак анцыкы лӓктӓт, попа:

— Мӱлӓндӹм йодак сэмӹнь пайы
лаш шанашат укэ, мӓлӓннӓ ньимаган 
пумагамат колтыдэлыт, ти гишӓн 
ньимат ана шӹнпӹ—манэш.

— Кӱ мӹньӹн мӱлӓндӹшкӹ намо- 
зым лыктын?.. Кӱ пышкыдэмдэн?

Кӱ мӹлӓнэм мӱлӓндӹм, льэсӹм пу- 
эн? Иктӓт нӓлӹн ак кэртэп—манын 
Оядрикӓн Иван шайышташ тӹҥӓльӹ..

— Дьэкрэтьш такэш ак сирэп* 
тьшь Миколай годшы, Кэрэнский год
шы тошты мырым со мырэт—манын 
Льӹксэ ӓтьӓжӹ Ондрикӓн Иванлан 
кэлэсэн пуш...

Ти шайа паштэк, тырын шӹнцӹш 
скотэт мӱкшвлӓ гань {тӓрвӓнэн 
кэш. Маныт:

— Э-э-э, тӹнь халык шӱм ньӹгэн 
тымэньӹнӓт...

— Иӓл пэл туша мӱлӓндӹ дон 
ӹлэнӹт, тьшьжӹн пэл ныр.

— Шошым гӹцок мӱлӓндэдӹм па- 
йылэн шуэнӓ...

— Ондрикӓн Иванын карэмӹм ир- 
годым роаш тӹҥӓлшӓш—манмы шайа 
шайыц шактэн колтыш.

— Шӹргӹм роаш ак кэл—мӱлӓн- 
дӹм вэт пайылэннӓ—манын Льӹксэн 
ӓтьӓжӹ кэлэсӹш.

Рӱжгэвӹ. Саслэвӹ. Нэзэрвлӓ пайан- 
влӓ дон пиш когон, курымат тэҥэ 
вырсэдӓлтӹмлӓ выреэдӓльэвӹ. Остат 
каэш тэгэнь постановльэнӹм лыктэ- 
вӹ:

„Ондрикӓн Иван гӹц, Вӓкш хоза 
Осип гӹц уты мӹлӓндӹм шывшын 
нӓлӹн, шошым пайылаш. Ондрикӓн 
Иванын карэмӹм роаш ак кэл, во- 
льык колташ кэрӓл лиэш...“

Ти скот 1 Ӹц вара, прольэтар рэ- 
вольуци коэжӹ солашкына йажонок 
пырэн шо... Клас ло кӹрэдӓлмӓш 
пыт тӹҥӓлӓлтӹ.

Арньӓштӹ Ондрикӓн Иваным влос^ 
тной гӹц лыктын колтэвӹ... Солаэш- 
нӓ ала гӹц толшы комуньист комбэ- 
дӹм ӹштэн кодыш. Комбэд вуй- 
лалтышэш Льӹксэ ӓтьӓжӹм айырэ- 
вӹ. Сирӹшэш Иван Иваным...

Рэвольуци коэш сола лач падлаок 
шолэш. Шолмыжы лошты комуньист 
партьы видӹмӹдон у корным моэш..^

1918 и эчэ шукы у увэрвлӓм кан- 
дыш. Пӹтӓрлиш кого увэржӹ—Карп 
дорц сирӹмӓш тольы.

„Пуры кэчӹ лкжӹ, ӓтьи.
Тагынамок сирмӓшӹм сирӓш ца- 

цэнӓм дӓ йӓрсӓш ак ли. Пиш кого 
пӓшӓвлӓ улы. Заводыштына хоза- 
влӓм цилӓ октьӓвр тӹлзӹнок поҥын 
лыктынна. Кӹзӹт хозавлӓ шотэш ци- 
лӓ /ровочыйвлӓ пӓшӓм ӹштӓт. Кэчӹнь 
митиҥвлӓ лит. Заводышкы толмы

годшэнэм пиш когон шукы пӓлэнӓм. 
Кӹзӹт комуньист (большэвик) пар- 
тьыш кы сирӹктэнӓм. Большэвиквлӓн 
программыштым пӓльшӹкэт, ӓтьи, 
тӹньӓт, шоҥы ылат гьшьӓт, сирӹк- 
тӹнэт. Российӹштьшӓ октьӓвӹр тӹлзӹ 
годшэн прольэтариатын дьиктатуры 
ылэш.Прольэтариатлан нэзэр хрэсӓнь- 
влӓ палшат. Комуньиствлӓ цилӓ сӓн- 
дӓлӹк вӹлнӹ коммуньизмьш ӹштӓш 
шанат. Коммуньизм годым иктӓт 
пайан нужда лишӓшлык агыл. Цилӓ 
иктӧр лишӓшлык. Коммуньизмьш 
ӹштэн шоктэш кӹрэдӓлтэ ак ли. 
Прэльэтариат властьым токо вэлэ 
кидӹшкӹжӹ нӓлӹн. Шукы, и йӹдэ, 
кэчьшь тышманвлӓ дон кӹрэдӓлӓш 
вӓрэштэш... Российӹштӹ коммуньист 
партьы социальизмьш ӹштӓш шана. 
Пыт кӹрэдӓлӹн, тышманвлӓм сӹҥэн 
со^ иалӓизӹмӹм ьпптэн шокта. Куги- 
жӓм, Кэрэнским караҥдэннӓ гӹньӓт, 
тьшшанвлӓ эчэ шукы улы. Нинӹ дон 
кӹрэдӓлӓш мӓ кӹзӹт ровочый отрӓд- 
влӓм ӹштэнӓ. Мӹньӓт отрӓдӹшкӹ 
сирӹктэнӓм...

Мӓ доннаат тышманвлӓ улы. Он- 
дрикӓн Иван, вӓкш хоза Осип, Мат- 
вэн Стьопан. Нинӹ дсн кӹрэдӓлӓш 
кэлэш. Нэзэрвлӓлӓн иккараш ушны- 
мыла. Комбэдӹм пыт пиҥӹдэмдӹмӹ- 
лӓ... Солаштына ӹрвэзӹрӓк эдэмвлӓ- 
лӓн, ӓтьи, кэлэсӹ: буржуйвлӓ ваш
тарэш кӹрэдӓлӓш Красный гвардьыш- 
кы сирӹктӹштӹ... Цилӓлӓн пиш кого 
шӓлӓ. Сирӹмӓшьш идӓ сирӹ. Тагыш- 
ты лиӓм, ам пӓлӹ... Цэвэр.

Иаратым эргӹц Карп.“
— Да-а! у корнышкы ванчаш, у 

сэмьшь ӹлӓш тӹҥӓлӓш, социальизьш 
стройаш, тышманвлӓ дон кӹрэдӓлтэ 
ак ли—манын ӓтьӓм попалтыш...

СОВЭТ ВЛАСТЬ ВЭРЦ.
У-шӹ глава.

1918 и. Шошым. Сӓндӓлӹк тапла- 
нэн. Солаштына вӓтӹвлӓ йӹрвӓшок 
мьшьэрӹмӓт шин пӹтӓрэнӹт. Шарык, 
ышкалвлӓм тонна лэвичӹштӹ шалгык- 
тымыла агыл, нырьгшток, Лидӹву- 
йышты мӹшкӹрӹм тэмӓт. Кэчӹвлӓ 
пиш йажо, айаранвлӓ шалгат. Ӱштӹ 
тэл паштэкэт тӱнӹ пиш вольа, пиш 
вэсэлӓ. Пӱшӓҥӹвлӓ ӹлӹштӓшӹм лык- 
таш тӹҥӓлӹнӹт, йыдэт, кэчэт кэк 
йук вэлэ, сэдок мырат, сэдок саслат.

Ломбы, вишньопка, олмаву сады-

влӓ ошы, розывый пэлэдӹш выргэ
мьш чиэн шагальшыт. Сады, ӓмпи- 
чӹштӹ шудывлй пэлэт шагалмыкы, 
ӓмпичӹшкӹ пырэтзт, нэрӹшкӹ икӓ- 
нӓшток тӹжэм тотлы пыш пыра, лан
дыш пыш, ломпы, вишньопка, олма
ву пэлэдӹш пыш. Цилӓ шудывлӓок 
пӱшӓҥӹвлӓок, пэлэдӹшвлӓ ӹшкэ пы- 
шыштым шӓрӓт. Пэлэдӹт.

— Труйышы эдэм! тӹлӓт тидӹ, 
тӹнь мӓнмӓм шьшдэнӓт, куштэнӓт, 
вӹдӹм кӹшкэнӓт, ӱвшӹц, мӓ гань- 
наок вэсэлӓ ли, мӓ ганьнаок пэлэ- 
дӹш гань ли, манмыла вэлэ чучыт.

Пэлэдӹшвлӓ, пӱшӓҥӹвлӓ, шуды, 
кэквлӓ шошым пиш вэсэлӓлӓн чучыт 
гӹньӓт, пыт анчэн шанэн мимӹкӹжӹ 
тэгэнь взсэлӓок агылэп. Пэлэдӹшӹм, 
шудым шукш качкын колта. Шукш 
ваштарэш природышты шуды ӹшкэок 
кӹрэдӓлэш, шудывургыжым йӹлэрӓк 
пиҥӹдэмдӓш цаца. Вишньопка, лом
пы, олмаву пэлэдӹшвлӓмӓт ӱштй нӓ- 
лӹн колтэн кэрдэш. 1 ӹнӓм вара ньи- 
магань вишньопкаат, ньимагань ол- 
маат ак ли. Ломбы кӹцкӹ вӓрэш 
ӱштӹ пӹзӹртэн колтымы „шапы ко- 
мэш тышкым гань паткагыльвлӓ“ вэлэ 
кэчӓш тӹҥӓлӹт. Кэьӹм гӹньӓт кур- 
ныжат, вӓрӓшӓт зорайа. Природышты 
цилӓн ӹшкэ ӹлӹмӓш вэрцӹнӹштӹ 
ӹшкэ кӹрэдӓлӹт. Цилӓнок ӹшкэ вэр- 
цӹнӹштӹ шалгат, сэмьйӓм, кӹцкӹм 
войынэштӹ. Иктӹнӓт вэсӹлӓн ӹшкӹ-
мӹм зорайыктымышты ак шо...

* **
Кугижӓм лыктын колтымы гӹнь 

ик иӓг утла вэрэмӓ эртэн кэш.
Шукы солана марывлӓок, салтак 

гӹц толыныт гь'шь их и нӓрӹ жэп 
шон колтыш, кыдыжы солаштына 
ӹлӓт гӹнь, пэл и вэлэ шон. Кыдыжы 
эртӹш тэлӹмок мӹҥэш красный гвар- 
дьишкӹ кэнӹт. Тонна ӹлӹшӹвлӓш- 
тӹ эртӹш тэлӹм пум шывштэвӹ. 
Изиш уланырак срэдньӓквлӓштӹ ка- 
зьӧнной гӹц пӧрт, кӹлӓт, куды пура^ 
лыкым, сарайлык льэсӹм шывштэ- 
нӹт.

Кыралаш тӹҥӓлмэшкӹ, кӹзӹт со
лаштына пуравлӓм чаҥат. Ирок гьщ 
вады йактэ солаштына со тавар йук 
валэ. Мам ат чаҥы—вырсы гач ци- 
лӓ шӱкшэм, сӹмӹрлэн шон.

Кӱшӹл лыкыштыла пилым йук 
шакта. Нинӹ пӧрт лэвӓшэш, сэдӹрӓ- 
лӓн, потолыклан хаҥам йӓмдӹлӓт.

Мӓнмӓн лыкышты Максим ӓтьӓжӓ 
нӹл мӓҥӓн рушла капкам ӹштӓ. 
Солавлӓ воктэн тэгэнь ӹлӹмӓш кэӓ.

Тӹлэц пасна, шукэш агыл кыра
лаш лӓкмӹлӓӓт, скотвлӓ йӹдэ Онды- 
рикӓн Иванын нырым пайылымы ги- 
шӓн саслат, сорэдӓлӹт. Пайанраквлӓ 
Ондрикӓн Иванын мӱлӓндӹм цилӓлӓн 
иктӧр пайылынэштӹ. Нэзэрвлӓштӹ 
пӹтӓрли сэк чӹдӹ тушанвлӓлӓн ти 
мӱлӓндӹм пайылаш кэлэш манын 
хытырат. Новый год годшэн ти ги- 
шӓн со саслат, саслэнок эртӓ.

Макси ӓтьӓжӹн капка анцылны 
молнамат кӓҥӹжӹм скот погына 
ыльы. Кӹзӹтӓт тишӓкок скот погы- 
ныш. Пӓшӓ ӹштӹмӓш гишӓн, магань 
шон сола увэрвлӓ гишӓн хытырэн 
шӹнцӓт. Скот тамалан погынэн, пыт- 
шок иктӓт о ак пӓлэп. Скотым Тӹ- 
рӹнь Шӱ Иӓким погыктэн. Солаш- 
тына тидӹ совэт ылэш. Тошты ста- 
тьанжы гӹнь—старсты. Тидӹ тагачы 
правльэнтьӓшкӹ каштын. Тамагань 
увэрӹм кандэн, марывлӓ пыт колышт- 
нэштӹ.

Максивлӓ дорц пӧртнӓ мӹндӹр 
агыл дӓ, мӹньӓт скотышкы миэнӓм.

Скот цилӓнок погынэн шоктышат, 
Иӓкимӹмӓ со вычат.

Изиш лит, Иӓкимӓт кӱшӹцӹнлӓ 
тольы. Марывлӓӓт, Иӓккмӓт йукымат 
ак лыкэп. Коҥыла лӹвӓцӹнжӹ йук лык- 
тэок, пумагам лыкты дӓ скотыштыш 
марывлӓлӓн шӓргӓл пуш. Пумагаш- 
тыжы кого йакшар сирмӓщвлӓ ка- 
йыт. Сирӹмӓш лишнок Иван Иван 
шалга:

— Иӓ, Иван лыдыма, мам сирӹмӹ 
— манын Ӧрдӹштӹ шьшцӹшӹ мары- 
влӓ саслат.

Иван кычыш дӓ кого пумагам лы- 
даш тӹҥӓльӹ:

— Сӓндӓлӹкна ваштарэш, буржуй- 
влӓ толыт. Рэвольуци ӹштэн, вӹрӹм 
йоктарэн налмӹ социальистьичэски 
кугижӓншӹнӓм пэрвиш помэшьк, фа- 
брикантвлӓ мӹҥэшок шывшын нӓл- 
нэштӹ. Ровочый дон хрэсӓньвлӓм, 
кугижӓ ваштарэш, пайанвлӓ вашта
рэш шагалмашэш вӹр лоэш йамды- 
нэштӹ, лӱэн, сӓкӓлтэн пэрвишӹлӓок 
пӹтӓрӹнэштӹ. Буржуйвлӓ мӹҥэшок 
сӹҥӹмӹкӹштӹ ровочый дон хрэ- 
сӓньлӓн пиш когон нэлӹ, кабала жи
тьё толэш. Буржуйвлӓм кандаш ак 
кэл. Буржуйвлӓлӓн тьжӹм пуаш кэ

лэш. Октьӓбр рэвольуциштӹ шин нӓл 
мӹ власть вэрц ровочыйвлӓ, труйышы 
хрэсӓньвлӓ ик эдэм гань, оҥышты 
дон шагалшашлык ылыт.

Ти шайавлӓэш Иван Иван шагалал 
колтыш.

Колышт шӹнцӹш марывлӓ, пӹгӓр- 
ли йукат укэ шӹнцӓт. Вара, попаш 
тӹҥӓльэвӹ. Маныт:

— Ма, эчэ вырсы тьнгӓльӹ гыцэ?
— Кӱ вара эчэ мӓ ваштарэшнӓ 

толэш.
— Кӱ, кэлтӹмӓш, мӓлӓннӓ изишӓт 

тырын ӹлӓш ирӹкӹм ак пу вара?
— Лыдыма йори. Пакылажы эчэ 

мам сирӹмӹ, йори колышталшаш,— 
маныт.

Пван, иктӹм анчальы, вэсӹм анча- 
льат, мӹҥэшок лыдаш тӹҥӓльӹ:

— Май, 16-шы кэчӹн, 1918 ин, 
Совнаркомын пынцалмы сэмӹнь ро
вочый дон хрэсӓньӹн Иакшар ар- 
мишкӹ, мобильизаци тӹҥӓлӓлтэш,— 
манын лыдын пӹтӓрӹш.

— Махань годашвлӓм вара нӓҥэ- 
ӓшӹжӹ тӹҥӓльгг?—манын Сэргэ ку- 
гузам йады.

— Игэчӹ шотшым, магань числа 
гӹц нӓҥэӓш тӹҥӓлӹт, тиштӹ ньимат 
кэлэсӹмӹ агыл,—Иван ̂  маньы.

Тишӓк Тӹрӹнь Шӱ Иӓким кӹньӹл 
шагальат:

— Кӱ, манэш, мобльизацишкӹ по- 
пазышашлык, тӹдӹлӓн манэш, по- 
вэсткӹвлӓ улы. Иргодым Тьотьан 
сола правльэнтьӓшкӹ кэмӹлӓ, ма- 
ньат, повэсткӹвлӓм шӓлӓтӓш тӹҥӓ- 
льӹ.

Повэскӹ плучайьгиы эдэмвлӓштӹ 
вашталт кэмӹлӓок чучэвӹ. Кыдыжы 
вуйым сӓкэн колтэвӹ. Кыдыжым ньи
мат пӓлӓшӓт ак ли. Кыдыжы выр- 
сыш нӓҥэмӹлӓн сусу вэлэ ылыт.

Трихӹнӹм нӓлшӓш тэвэ: тоныжы 
ӓтьӓжӹ, ӓвӓжӹ, 15 иӓш шольажы 
улы. Кок ышкал, кок имньи. Пӧр- 
тӹштӹ йажо гӹньӓт, тэл гач ик пӧрт 
пуралык льэсӹм шывштэн шӹндӹш. 
Уӓрньӓ годым вэлэ ӹдӹрӹм нӓлӹн. 
Вӓтӹ—ӹрвэзӹ, тоныжат йажон ӹлӓ. 
Трихӹнэт тӧрӧк вуйым сӓкӓлтэн кол
тыш.

Ортьэм эчэ нӓлшӓш. Тонышты— 
ӓтьӓжӹ вэлэ. Авӓжӹ Ортьэ вырсыш- 
ты ылмы годым колэн. Имньи укэ. 
Киндӓт ак ситӹ. Пэрвиӓт пиш когон 
нэзэрьш ӹлэнӹт. Киндӹ курымат си-

тӹдэ. Повэсткӹм Ортьэлӓн пуэвӓт, 
тидӹ тӧрӧк:

— Кӱ, манэш, мӓ ваштарэшнӓ то- 
лаш шана? Октьӓвр рэвольуци го
дым поҥын колтымына ситӹдэ вид
ны. Кэлтӹмӓшвлӓлӓн эчэ кэлэш. Кэ- 
нӓ, пичӓлӹм кычылташ йажон тымэ- 
ньӹннӓ.

Порфильиӓт скотышкы толын, Ти- 
дӹн пӧртшӓт укэ, ӓҥӓ йӹрӓнжӓт 
ӱдьшӹ агыл, пуста киа.

Фронт гӹц толын гӹнь кым тӹл- 
зӹрӓк вэлэ шоэш. Вырсы йактэжӹ 
ровотньыкышты шукы киэн каштын. 
Тылык кушкын. Кӹзӹт гӹньӓт, фронт 
гӹц толмы годшэн, пу шывштэн, 
пуравлӓм чаҥэн вэлэ вуйжым пукша. 
Скотышты, мобильизаци увэрӹм 
колын колтышат, попа:
—Мьшь Тьотьан солашкыжат ам кэ. 
Иргодым, котомкаэмвлӓм нӓлӓмӓт, 
тӧрӧк алашкы ашкэдӓм.Добровольцзш 
кэм. Кужы Игнӓтьи икэчок ӱжӹ вэт. 
Малан шӹм кэ? Ородына мӓнмӓм 
тишкэвэ шокта ач. Кӱ мӓнмӓм тӹ- 
кӓлӓш цаца, мӓ нӹнӹлӓн анчыктэнӓ. 
Красный гвардьы силан ыльы, Крас
ный армижӹ эчэ силанрак лиэш,— 
маньы.

Скот шӓлӓнӓш тӹҥӓльӹ. Марывлӓн 
шайаштат пӹтэн кэш машанэт. Цилӓн 
ышышты:—Вырсышкы кэмӹлӓ. Бур- 
жуйвлӓ ваштарэш крэдӓлмӹлӓ. Кӹр- 
эдӓлтэ тырын ӹлӓш ак ли...

Пэкэт сарай вэлнӹлӓ кэчӹ шӹн- 
цэш. Тагачьс, кэчӹ мычкок, пиш айа- 
ран гӹньӓт, кэчӹ пӹл лӹвӓкӹ шӹн- 
цэш. Иалвлӓштӹдон пӹлӹм йак- 
шартэн шьшдэн. Пӹлгомышты йак- 
шаргын, розывыйын вэлэ кайэш. 
Кэчӹ шӹцмӹ гӹц изиш йыдвэл вэ- 
цьшрӓк пиш когон шим пӹл мызыр- 
ланэн, мызырланэн куза. Ти пӹлӹ- 
нӹмӓт ик покажым кэчӹ йакшартэн 
шӹндэн. Пӹл кушкэш дӓ кушкэш 
вэлэ, шӓрлӓ, когоэмс ш, мызырлана, 
лудын, шимӹн, вэлэ кайэш. Кэчӹмӓт 
мӱдэн колтыш... Эчэ изиш лиӓт, 
ваштыр гань йур пырыш.

Иур шошым пиш кэлэш. Лым 
шорым мышкын колта. Пӱшӓҥӹвлӓ- 
лӓн, шудывлӓлӓн кушкаш палша. 
Шукэш агыл, кыралашат тӹҥӓлӓш 
йажо лиэш...

* *
*Тьотьан сола. Солажы кырыкышты 

ылэш. Гэльш, кӱшӹл вуй гӹцок изи

тирӹн щӹцмӹкӹ, кӹвэр йактэ, сола 
вашт валаш лиэш.

,,Правльэнтьӓ“к V зӹтшӹ статьанжы— 
совэт. Мобилизаци гишӓн хрэсӓньэт- 
влӓ повэсткӹм плучайэнӹтӓт, пиш 
шукын толыныт. Пӧртӹштӹ, пӧртан- 
цылны, ӧльицӓштӹ, куды, кӹлӓт 
ӹмӹлвлӓштӹ йӹрвӓш эдэм вэлэ.

Вэрэмӓ лу цӓш нӓрӹ. Шошымшы 
кэчэт пыт хӹрӹктӓ. Кӹвэр торцын- 
ла, тӓ кым эдэм, тӓ нӹл эдэм, шӱӓ- 
шӱӓ кычэн мырым мырэн толыт. 
Нинӹ йӱкшьшлӓ ылыт. Шӹндӹшӹ 
марывлӓ нинӹм ужын колтэвӓт, йуж- 
шы тӧрӧк пӓлэвӹ.

— Нинӹ Ӓпшак-пэлӓквлӓ ылыт. 
Тӹштӓкэн Михивыр Стьопан ӓрӓкӓм 
шолташ тымэньӹн. Б1шкэжӹ салтак 
служба шотэш тамахань спитр заво- 
дышты, пӓшӓм ӹштэн—маныт.

Шайыцын вэс йук шакта:
—Лач вырсышкок нӓҥэӓт гьшь, кэ- 
рэк кӱӓт Апшӓк-Пэлӓкӹшкӹ изиш 
кэлдӓлгэ ак ли, —маньы.

Тӹшӓк вэс когорак йук шакта:
— Ма, манэш, тьшьӹм Миколай, 

Распутьынвлӓштӹм пэрэгӓш, буржуй- 
влӓ вэрц шалгаш нӓҥэӓ гыцэ? Ӓрӓкӓ 
йӱтэжӹ кэӓш ак ли? Мӓ вэт ӹшкэ 
вэрцнӓ крэдӓлӓш кэнӓ. Мӱлӓндӹнӓ 
вэрц, вольа вэрц кэнӓ. Рэвольуци 
дон крэдӓл нӓлмӹм пэрэгӓш, буржуй- 
влӓ ваштарэш, помэшӹквлӓ ваштар
эш кэнӓ...Тӹньжӹ йӱтэ кэӓш ак ли 
манат. Нсмыстымывлӓ. Буржуйвлӓ, 
льэс пилым завод х о з а в л ӓ 
чӹдӹ виднӹ тӓмдӓм пьшӹртэнӹт. Чӹ- 
дӹ виднӹ тӓмдӓн вӹрӹм йӱнӹт...

Атьӓмлӓн, ӓвӓмлӓн кэлэсӹдэок, 
мьшьӓт солана марывлӓ сага, Тьотьан 
со\ашкы толынам. Тэгэнь кого 
погынымашвлӓм, саслымывлӓм мьшь 
пиш колышташ йаратэм. Кӹзӹт 
гӹньӓт, Йакшар армишкӹ нӓҥэш 
повэсткӹвлӓгл пуэнӹт. Ти Иакшар 
армижӹ кӱн вэрц крэдӓлӓш тӹҥӓ- 
лэш? Кыцэ у ӹлӹмӓшӹм стройаш 
тӹЕГӓлмӹлӓ? тидӹвлӓм мӹнь цилӓ 
ыҥылынэм. Цилӓ колын пӓлӹнэм. 
Ӓтьӓмлӓ курым нэзэрӹштӹ ӹлӹмэм 
ак шо. Дӓ пӓлӹдӹм у шайавлӓ 
пиш шукы лӓктӹн шьшцӹнӹт, тидӹ- 
влӓмӓт пиш когон пӓлэн лӓкмӹ шо
эш... Рэвольуци... Социальизм... 
Прольэтар... Комуньист...1 Ти шайа- 
влӓм ӓтьӓмӓт ак пӓлӹ, тама лиэш. 
Ти шайавлӓн тӹҥжӹмок, важгӹцок

мйшь пӓлэн лӓкнэм. Тьшэньдэ, погы- 
нымапшлӓшкӹ качтэ ти шайавлӓм 
пӓлӓш ак ли...

Совэт анцылны тэвэ йук шактэн 
колтыш:

— Погынышы!!! Марывлӓ... кӱ по- 
вэсткӹ доны шӱдӹмӹ, тишкӹрӓк 
толда—манын сӹгӹрӓл колтыш.

Тьотьан солашкь: толшы труйышы 
хрэсӓньвлӓ, анцыкыжым йакшар сал- 
так лишӓшлыквлӓ, цилӓн совэт ан- 
цыкы погынаш тӹҥӓльэвӹ. Совэт ан- 
цыкы погынэн шагальэвӓт, пӧрт 
кӧргӹ гӹц кок эдэм лӓктӹн шагаль- 
эвӹ. Коктынат кожный тужуркыдоны 
ылыт. Кӹдӓлӹштӹштӹ, пӹрӓжӓэш 
наганвлӓм сӓкӓлтэнӹт. Иктӹтшӹ 
ӹлӓлшӹрӓк, пӹлӹш тӹҥӹштӹжӹ 
ӱпшӓт роҥыжалт кэн. Иктӹтшӹ 
ккдӹм лӱктӓльӓт:

— Тӓҥвлӓ, тырлалда! Мӓ,—манэш 
хала гӹц колтымывлӓ, Пэтрограды- 
штыш ровочыйвлӓ мобильизаци ги- 
шӓн толшы ылына. Мӓнмӓн шайам 
колышта—манын сӹгӹрӓл колтыш. 
Дӓ тӹшӓкок:—митьиҥьш пачына, 
—манын шайаэшӹжӹ поивайальы.

Мӹнь анцылнэм шалгышы кок 
мары ӹшкэ турзшӹштӹ кытыраш 
тӹҥӓльэвӹ. Иктӹтшӹ:

— Мӹкь Москвашты служэнӓм. 
Эх 17 ин, шукы митьинҥӹвлӓм ко- 
лыштынам—манэш.

— Мӹньӓт Казаньышты шукы ко- 
лынам— б э с ӹ ж ӹ  маньы,

Тишӓкок, совэт анцылны ылшы 
ӹлӓлшӹрӓк ровочый краснсгвардьэ- 
йӹц шайышташ тӹҥӓльӹ:

— Труйыш хрэсӓньвлӓ! Тӓ шукэр- 
дӓт агыл, Гэрмань фронт гь;ц, Турка 
ф р с н т  гӹц, Австри фронт гӹц толын- 
да. Мӓ, ровочыйвлӓ, хрэсӓньвлӓ, 
салтаквлӓ, матросвлӓ кугижӓм малын 
лыктьш колтэннӓ, тӓ пӓлэдӓ. Вӹр йӱ- 
шӹ помэшӹквлӓм, фабрикантвлӓм 
мӓ м^а л ы н  п о ҥ ы н к о л- 
т э н н ӓ  т ӓ  п ӓ л э д ӓ .  Мӹнь 
тидӹм эчэ ӓшӹндӓрӓл пуэм... Октьӓ- 
вӹр 25-шӹкэчӹн, 1917 ин, Пэтрогра- 
дышты салтак, матросвлӓ Зимньий 
Дворэц нӓлмӹ годым, цилӓштӹн ик 
ыш, ик корны ылын. Ти корныжы 
— Комуньист партьы анчыктьшы 
корны ылэш:—Банкирвлӓ гӹц, фабри- 
кантвлӓ гьщ, помэшӹквлӓ гӹц 
гластьым шывшын нӓлӓш анжыктым 
КОрНЫ ЫЛЭД1 Помэшӹквлӓ ГӸЦ М ӱ-

лӓндӹм цилӓ шывшын нӓльш, труйы
шы хрэсӓньвлӓ кидӹшкӹ пуаш. Ф а
брик, заводвлӓм хозавлӓштӹ гӹц 
шывшын нӓлӹн ровочыйвлӓн кидӹш- 
кӹ пуаш. Хозажы государствы ли
эш. Мӓ пӓшӓштьшӓ вырсым курымэш 
пӹтӓрӓш сӧрэннӓ, мӓнмӓн пӓшӓнӓӓт 
тэгэньӹ. Цилӓ властьым ровочый дон 
хрэсӓньвлӓ кидӹшкӹ, труйышвлӓ 
кидӹшкӹ нӓлӓш. Властьышты ӹшкэ 
хоза лиӓш. Халавлӓштӓт, солавлӓш- 
тӓт хозайствавлӓм вырсы пиш когон 
пыдыртэн шоктэн. Мӓнмӓнпӓшӓнӓ—ти 
хозайствавлӓм лӱктӓлӓш, угӹц стро- 
йаш. Мӓнмӓн пиш кого пӓшӓнӓжок 
ӹшкэ сӓндӓлӹкӹштӹнӓ сопиальиз- 
мӹм стройаш. Социальизм годым кӱ 
труйа, тӹдӹ вэлэ качкэш. Катыргы 
гань пӓшӓ пэрвишӹлӓ социальизм 
годым ак ли,ӹштэн кэрдтмӹ, вольам, 
пыт кычэн ӹштӹмӹ пӓшӓм мӓ ӹш- 
тӓш сӧрэннӓ. Труйышы эдэм, пӓшӓ 
ӹштӹм гӹц пасна, кӓнэн, тымэнь, 
вэсэлӓн вэрэмӓм эртӓрэн кэрдэш...— 
манын шайыштшы оратыр цӓрнӓл 
колтыш. Тӹшӓкок вэс оратыржы 
шайышташ тӹҥӓльӹ:

— Труйышы хрэсӓньвлӓ! Тӓ шу- 
кмжок салтаквлӓ ылыда. Окопвлӓш- 
тӹ тивлӓлӓн шукы пукшыктэндӓ, ка- 
питальист-буржуйвлӓ вэрц шукы ро
вочый, хрэсӓньвлӓ вуйыштым пиштэ- 
нӹт. Кугижӓм, буржуйвлӓм мӓ поҥын 
колтыдэлна ылгэцӹ, нинӹ кӹзӹт мӓ 
шӱштӹнӓ шӹнцӓт ыльы... Кӹзӹт 
гӹььӓт, мӓ нинӹм поҥын колтэннӓ, 
мӓ ваштарэшнӓ капитальиствлӓ, по- 
мэшӹквлӓ, мол кугижӓншӹштӹш* ка- 
питальиствлӓ доны икараш, пичӓл 
ӓдӹрвлӓм йӓмдӹлӓт, йыштиквлӓм 
шымат!

Тӓҥвлӓ! Анчалда тэвэ кӹзӹт Укра- 
инӹм. Фэвраль тӹлзӹнок эчэ ньэ- 
мэцки буржуйвлӓ нӓлӹнӹт, мӓнмӓн 
—Совэт властьна Гэрмански прави- 
тьэльствылан мирӹм ӹштӓш тэргэн. 
Гэрманьыштыш труйышывлӓ, мӓ 
ганьнаок тырын ӹлӓш цацат. Тырын, 
вырсыдэок ӹлӹнэштӹ. Гэрманьски 
буржуй офицэрвлӓ Кийэвӹм нӓлмӹкӹ, 
дӓ молы халавлӓштӓт мам ӹштэнӹт 
машанэдӓ? Мӓн ӓн Россий гӹц шӹл- 
шӹ буржуйвлӓ доны икараш лин^ 
комуньиствлӓм, ровочыйвлӓм пуш- 
тыныт, сӓкэнӹт. Нинӹ, цилӓ сӓндӓ- 
лӹк вӹлнӹшӹ буржуйвлӓ дон икараш 
мӓнмӓн ӹрвэзӹ Совэт рэспубльикӹм



тэмдэн колтынэштӹ. Ровочый ДОН  

хрэсӓньвлӓн вӹрӹм ӓҥӹр дон йок- 
тарынэштӹ. Мӓ, труйышывлӓ, нинӓ 
ваштарэш пыт шагалшашлык ылына! 
Мӓ ик эдэм ганьы шагалмыкына вэ
лэ мӓлӓннӓ ньимагань капитальист- 
влӓӓт, буржуйвлӓӓт лӱдӹш агылэп!

Вырсышты кугижӓм, помэшӹк- 
влӓм, фабрикантвлӓм поҥын колты- 
машты, вӹрдок шиэдӓл нӓлмӹ вольа 
вэрц, социальизм вэрц цилӓн фрон- 
тышкы! Цӓкнӹмӓш, лӱдмӓш, шӹл- 
мӓш, вырсы гӹц караҥаш цацымаш 
изишӓт лишӓшлык агыл! Буржуйвлӓ 
ваштарэш цилӓн иктӹ гань граждан 
вырсышкы! Нэмэцки капитальиствлӓ 
ваштарэш! Пэтроград вэрц шагалда! 
Капитальиствлӓлӓн иквэршок мӱлӓн- 
дӹмӓт ана пу!

Мӓнмӓн Красный гвардьи ӹшкӹм- 
жьш пыт анчыктэн! Красный армиӓт 
историштӹ кого пӓшӓм анчыктыш- 
шашлык!..

Ти шаиавлӓм халык пиш когон 
колышты. Алавлӓштӹ, частьӓвлӓштӹ 
салтаквлӓ шукы митиҥвлӓм колыш- 
тыныт гьшьӓт:

— Тэҥэ йажон ыҥылдарэн ша- 
йышывлӓм шоэн вэлэ колынна—ма
ныт. (Тидӹм вара, погынымаш пӹ- 
тӹмӹкӹ, попат).

Халык шӹп лин шагалын. Йук 
лыкшат укэ. Ша'ыштшывлан ышма- 
раж гӹц шайа кэнвацмым кычэн нӓ- 
лӓш оролымылаок чучыт.

Ти тыр шайам пӹлгом гӹцлӓ мӱ- 
гӹрэн толшы йэроплан пыдыртыш. 
Хала гӹцлӓ Хазанышкыла йэроплан 
кэӓ, ӱлӹц. Кэчӹ айарэш ош шыл- 
дырвлӓштӹ тьолгыжалтыт вэлэ.

Оратыррлӓм колышт шалгыш ха
лык цилӓн йэропланым анчаш тӹҥӓ- 
льэвӹ.—Маныт:

— Ой, магань ӱлӹц кэӓ.
— Эдэмжӹмӓт ужаш лиэш, вэкӓт.
— Фронтышты тэвэ тэҥэ ӱлӹц 

вӹсӹмӹкӹ, йэроплан пиш когон ха
лыкым падырэштӓ.

— Мӓниӓн икӓнӓ фронтышты тэҥэ 
лин...

— Эй! давай тишкӹлӓ,—манын 
правльэнтьа анцыц йук шактэн кол
тыш.

Йэроплан мьшдӹркӹ вӹсэн кэмӹ- 
кӹ, вӓрӓктлӓ вэлэ кайаш тӹҥӓльӹ. 
Йукшат цӓрнӹш.

Правльэьтьӓ анпыкы, хала ?гӹц

тэлшы оратырвлӓ докы Кожваж вуй 
Тӓдӓси Хӧдӧр кузыш. Тидӹ ӹшкэжӹ 
сыстык ылэш, тӹрӱк шайышт ак 
кэрдт:

— Т... т. т.. &.. тӓҥ... тӓҥ... тӓҥ- 
влӓ мӓ... мӓ... ик... ик... ик... эдэм 
ганьы кэшӓшлык ылына... мӹкь... 
мӹнь... мӹнь, пӹтӓрлиок кэйэм—ма
нын попа. Мӹнь... мӹнь...

— Ма, чорт, пышонам качкын 
шӹндэнӓт гыцэ? Прамой шайыштат 
ат кэрдт,—манын халык ло гӹц сас- 
лаш тӹҥӓльэвӹ.

— Караҥ! Ситӓ... ӓ... ӓ—маныт...
— Мам саслэдӓ! Тӓдӓси тӧр ша- 

йыштэш—манын матрос выргэмӹм 
здоровый эдэм кузэн шагальат попа. 
Мӹньӓт фронтышкы кэӓш кэлэш,—ма
нам. (Маганьы, кӱ ылын, ти эдэмӹм 
кӹзӹтӓт ам пӓлӹ; йужшы: «тидӹ Шу- 
нӓҥӹр» маныт, кыдыжы: «Изи ӓҥӹр 
ӹрвэзӹ» маныт).

Халык ӹшкэ лоштыжы шайавлӓм 
тӓрвӓтӹш. Кого скотышты ньимамат 
ыҥылаш ак ли. Йук вэлэ шакта. Шу
кы тэҥэ саслат, попат. Пиш когон- 
жок:

— Фронтышкы кэӓш кэлэш!—ма- 
нмы шакта!

— Помэшӹквлӓм, буржуйлӓм по- 
ҥын колтымыла,—маныт.

Кулаквлӓ, пайанвлӓ логӹцжӹ тэ
гэнь шайалӓӓт эчэ шактат:

— Ситӓ, мӓ войуйэннӓ!..—маныт.
— Большы ана кэ!—маныт. Вла-

стьышты кэрэк кӱ лиэш гӹньӓт, мӓ- 
лӓннӓ ӹлӓш соикток—маныт.

Кулаквлӓ, тышманвлӓ мобильизаци 
ваштарэш попаш, шайышташ, лыгаш 
цацэвӹ гӹньӓт, ньимат ӹштэн ӹш 
кэртэп. Кэчӹвӓл эртӹмӓшэш погы
нымаш тэгэнь пынцалтышым лыкты:

— „Йакшар армишкӹ мобильизацим 
пиш кэрӓлэш шотлаш. Иргодым ва- 
дэшэш цилӓн алашкы миӓш“.

(Мӹнь Тӓдӓси Хӧдӧр гишӓн кӱш- 
нӹ сирӓлтӓльӹм. Тӓдаси Хӧдӧр мо- 
билизаци годым пӹтӓрли кэӓш сирӹ- 
ктэн гӹньӓт, пайан хрэсӓнь тьэтьӓ 
ылэшӓт, вырсы гач вырсышты ылтэ 
ганьок. Шӹжӹм, 1918 ин, Хазаным 
Колчаквлӓ нӓлӓш тӹҥӓлмӹкӹ арми 
гӹц шӹлӹн. Тырхэн кэрдтэ).

...Вадэш солаштына эчэ скот. Йак
шар армишкӹ кэшӓшлыквлӓ скотшым 
погэнӹт.

—  Мӓ иогодым Йакшар армишкӹ 
хэнӓ—манын тьорка гань шадра шӹр- 
гӓы Кӧрикӹн ӓтьӓжӹ тӹҥӓльӹ.

— Мӓ кэк колтымэшкьшӓ мӹнь 
Ондрикӓн Иванын мӱлӓндӹм пайылаш 
кэлэш манам. Ситӓ, качкын, —манын 
попа:

Тӹшэц Ондрикӓн Иван лӓктӹн ша- 
гальат:

— Эчэ мӹньӹн мӱлӓндӹмок ТЬ1КӓЛ“ 
мӹлӓ виднӹ! Мӹнь гӹцэм пасна 
ӹлэн ада кэрдт. Пройагы, ровотайэн 
пушыц вара?!—манын саслаш тӹҥӓ- 
льӹ.

— Ыжат, халыкым кравэн ситӹдэ. 
Рэволӱцӹ тидӹм тӹкӓлтэӓт, кыцэ 
э1’э попа!—манын марывлӓ попат.

Тӹшӓкок:
— Мӱлӓндӹжӹм пайылэн шушаш, 

шӹргӹжӹм роэн ш)шаш!—манын Иван 
Льӹксэ шайыц попа.

— Шӹргӹ ӹшлӓннӓок лиэш, тӹ- 
кӓлӓш ак кэл. Аҥӓ йӹрӓнжӹм тэвэ 
пайылымыла. Качкын, ситӓ! Мӓ шу- 
жэн ӹлэннӓ, тидӹжӹ киндӹм выжа- 
лэк—манын Патраш Иван попа.

Тӹшӓкэн молвлӓӓт попаш тӹҥӓльэ- 
вӹ. Маныт:

— Пайылшаш!..
— Иргодым кырал шушаш!..
— Уты мӱлӓндьш шывшын нӓлӓш 

кзлэш, манын газэтвлӓэш сирӓтдоко...
— Вӹр йӱшӹ...
— Качтз, ыжат, эчэӓт ӹнэжӹ пу.
— Кэлтӹмӓш... ӹшкӹмжӹм шин 

шумыла. Тэхэнь кэлтӹмӓшвлӓм пуш- 
мыла.

— Пушташ закон улы. Кидӹм вэ
лэ льӓвӹртӓш ак стойы. Тишӓк Он- 
дрикӓн Иван лӓкйн шагальат:

— Марывлӓ...— манэш—мам вара 
тӓлӓндӓ худам ӹштэнӓм? Малан тэ- 
ҥэжок ик тыгыр йалаш дон кодынэ- 
дӓ? Малан тэҥэок обижӓйэдӓ?—ма
нын сарвала.

— Караҥ! Сасна!—манын тӓгӱ ӓнь- 
ӓт кого йукдон шайыц сӹгӹрӓл ко
лтыш.

— Ато пармыласк сэвӓл ньэпцӹр- 
тэн шуэнӓ—манын тӹ кого йукок 
сасла.

— Силом нӓлӓш, силом отимайаш 
махань, тэгэнь правам монда?!—ма
нын Ондрикӓн Иван попа...—Мӹлӓм 
ӓтьӓм гӹц мӱлӓндӹ кодын... Мӹнь 
нэзэрвлӓлӓнӓт шукы киндӹм кӱсьш 
пуэнӓм. Шужышвлӓм пукшэнӓм...

Киндӹм кӱсӹн пуэнӓт гӹнь, 
нэзэрвлӓм кышкэдӹнӓт, йажон нинӹм 
пӹзӹртэнӓт йок—саслат.

— Ӓрӓкӓдэ иктӓ пудым пуэнӓт 
вара? Кок пудым кӱсьш пумашэш 
ӓрньа оовотайымыла. Кэлтӹмӓш!—ма
нын. Иван Льӹксэ сасла.

— Мам худам тӓлӓндӓ ӹштэнӓм. 
Малан тэҥэ обижӓйэдӓ? Тумайалда 
доко, карэм тӹррӓквлӓштӹм ӹньэ пу- 
эм, малан цилӓжӹ нӓлмӹлӓ—манын 
Ондрикӓн Иван иктӹм анчал, вэсӹм 
анчал,—попа.

Ондрикӓн Иванын шайам иктӓт 
ак колыштэп, иктӹлӓнӓт тэггэ ша- 
йыштмыжы ак кэл... Тидӹн мырыжым 
пӓлӓт:

— Нӓлнэдӓок гӹцэ?.. Нӓлдӓ!.. Кач- 
да!.. Шӹштӓ!.. Шуды шолышкыдаок 
шожы... Эдэм товралан сусу лнн шӹ- 
нзӹндӓ!!! Ам пу! Шид кэлгӹц мӱ- 
лӓндьш капайэн нӓлӓм дӓ ам пу!!! 
Ньимамат ада нӓл!—Тӹҥэ маньат, 
^ндрикӓн Иван токыжы ашкэдӹ.

— Кэок...
— Вӹр йӱшӹ...
— Кыцэ мыра, ыжат...
— Кэлтӹмӓш...
— Сволыч...
— Скотышкы толын, халыкым му- 

тьа...
— Иргодымок мӱлӓндӹжӹм пайы

лэн шумыла, укэӓнвлӓлӓн пытшок мӱ- 
лӓндӹм пумыла,—манын халык пспат.

Скот гьщ Ондрикан Иван кэн кол- 
тымыкы, лу минут нӓрӓт ӹш ли, ма- 
рывлӓ тэгэнь постановльэнъӹм лык- 
тэвӹ.

„Ондрикӓн Иванын нырым пайы
лаш. Шӹргӹм халык кидӹшкӹ шыв
шын пӓлӓш. Вольыклан, эдэмвлӓлӓн 
зорайыкташ агыл, шӹргэш оролы- 
влӓм шагалташ. Ныржым иргодымок 
пайылаш“...

Матьвэн Стьопан гишӓн шайыш* 
тэвьг, дӓ вӓкш хоза Осипӹмӓт ӧрдӹ- 
жэш ӹш кодэп. Нинӹвлӓ гишӓн тэ- 
ҥэ рэшэвӹ:

„Осип гӹц вӓкшӹм комитьэт бэд- 
ноты кидӹшкӹ шывшын нӓлӓш, Ма
тьвэн Стьопанын Ватагаштыш пу, 
пӹрэньӓвлӓштӹм солаштышнаш нэ- 
зэрвлӓлӓн, кӱлӓн пиш кэлэш пайылэн 
шуаш“...

Тэҥэ рэшӹмӹ дон скот шӓлӓнӓш 
тӹҥӓльӹ.

Кэчӹ пэкэт шайык валэн кэш. 
Ньима мардэжӓт укэ. Тыр. Шокшы. 
Марывлӓ, вӓтӹвлӓ пырэньӓ аравлӓ- 
штӹ, капка анцылны иктӓт укэ. Мад- 
шы ӹрвэзӹвлӓӓт ак кайэп. Цилӓ тома- 
шты иргодым Йакшар армишкӹ кэ- 
ӓш, Совэт власть вэрц кӹрэдӓлӓш 
колташ йӓмдӹлӓт. Молнам салгакэш 
кэшӹвлӓн мыры йуквлӓм колаш ли
эш ыльы. Кӹзӹт ньигыштат ньима- 
гань мыры йукат ак шакты. Иктӓт 
мырышы укэ. Пӧртвлӓштӹ мӓгӹрӹм 
йуквлӓӓт ак шактэп.

— Иакшар армишкӹ кэмӹлӓ... 
Шукэш вӓл? кышкзвэ эчэ ӧрмиштӹ 
лимӹлӓ?—манын ышышкы пыра.

Ӓвӓм, ӓтьӓм, шыжарэмвлӓ пӧртьин- 
тӹ качкын шӹнцэнӓ.

ӒтьМм:
— Иргодым салтаквлӓм нӓҥэӓт— 

манэш.
— Кынам вӓл, вырсыжат цӓрнӓ? — 

ӓвӓм попа. Кольи ижӹ пуры житьӓ 
толзш. Карпэм кышты каштэш вӓл?

— Карп изи агыл, йӧнӹм моэш. 
Иакшар армишкӹ молы попаза гӹнь, 
мӹнь^пкш когон сусу Бэлэ лкӓм—ма
нын ӓтьӓм|пока,—мӹнь курымэм пайан- 
влӓн кид мычкы анчзн ӹлэнӓм. Ти 
кэлтӹмӓшвлӓ ваштарэш, труйышы- 
влӓ вэрц эргэм хоть кӹредӓлжӹ,— 
маньы.

— Мам вара эчэ мӱлӓндӹ гишӓн 
Ондрикӓн Иван тэҥэчок скотышты 
сасАыш? Мӹнь кудвичӹм ӹштӹлӓм 
ыльат, колам: тамам пиш когон сас
лат—манын ӓвӓм^ӓтьӓм гӹц йадэш.

— Мам вара, Ондрикӓн Иванын... 
—ӓтьӓм шайажым ӹш пӹтӓрӹ, ӧльи- 
цӓштӹ царгата йукан ыдӹрӓмӓш сас- 
лыыы шактэн колтыш. Качмы ло 
гӹцск мьшь тӱгӹ кыргыж лӓктӹм. 
ӧльицӓшкӹ. Анчэм: Кӧриквлӓн кап
ка анцылны вӓкш хоза Осьип вӓтӹ, 
ӱпӹм вэлэ шӓлӓтэн шӹндэн, мӓгӹрӓ, 
сасла. Мӹнь тӹшкок кыргыжым. 
Мӹнь постолэм йӓл ӹрвэзӹвлӓӓт мн- 
энӹт.

— Кэлтӹмӓш .. Тӹлӓт пиш шукы 
квлэш, тэмтӹмӹ, мӓнмӓн, вӓкш кэрӓл 
лин еитнӹ !—манын, ны ж иклэн-ны ж ик- 
лэн, ӧльицӓ кузэн кэӓш, сасла.

Кӧрик ӓтьӓжӹ ӧльицӓшкӹ лӓктӓт:
— Ма кэлэш? мам саслэт?—манын 

йады.
— Тылӓт! вӓкш... мӓнмӓн вӓкш

пиш когон кэрӓл лин витнӹ. Стьопак* 
укэӓт, ӹшкэжӹ гӹц пасна тӓ кӹзӹт 
тамамат ӹштэн кэрдӹдӓ. Тӹлӓт цилӓ 
кэлэш, вӓкшӹжӹм, ма, тӓ стройэҥ 
пуэндӓ вара?!—манын сасла.

— Тырлы! ӧльицӓ циц ит саслы. 
Тидӹм мӹнь вэлэ рэшӹдэлӓм, цилӓ 
скот рэшэн—Кӧрик ӓтьӓжӹ попа.

— Тӹнь вуйлалтэнӓт... тӹлӓт шу
кы кэлэш. Мӓнмӓм ньигынамат ужын 
ат кэрт—манын сасла.

— Кэрэк мам шайыштмыкат тӹнь 
ат ьш ылы. Вӓкшдӓм комитьэт бэдно- 
та кидӹш нӓлмӹ. Мӹнь бэднота ко- 
митьэтӹштӓт ам шалгы, тӹҥэ гьшь- 
ӓт, тидӹм тӧр ӹштэнӹт. Ситӓ, вӓкш 
шышылвлӓ дон, кольмы комды дон, 
кӱэрвлӓ дон кир вӓрэш висӹмӹдӓ^ 
дон шукы алталэндӓ!—маньат, Ко
рин ӓтьӓжӹ кудвичӹшкӹжӹ пырыш.

— Вӓкшьш ньима статьанат ана 
пу... Иылатэн колтэнӓ гӹньӓт, тӓлӓн- 
дӓ ӹнчӹ ли!—манын саслэн, вырсэн 
Осьип вӓтӹ сола мычкы токыжы кэш.

Рэвольуцин кӹртньи ашкылжы со- 
лаштына тэҥэ пӹтӓрли ашкылтыш.. 
Класс ло кӹрэдӓлмӓш пӹтӓрли тэҥэ 
пытшок вӹлкӹ кайаш тӹҥӓльӹ.

... Вэс кзчэш, ирок, солаштына кок 
полкы халык лӓктӹ. Ик полкы Иак
шар армишкӹ кэшӹ салтаквлӓ. Шу- 
кын ылыт. 50 эдэмӓт утла. Сэк ӹр- 
вэзӹ. Сэк силан, пыт пӓшӓм ӹштэн 
кэрдшӹвлӓ. Ниыӹ пэкэт торан погы- 
нэнӹт. Иктӓт йӱкшӹвлӓ укэ. Шукы- 
жок сагашты мэшӓквлӓм—пӱштӹр шо- 
тэш нӓлӹнӹт. Чмаданвлӓм, сӱндӹк- 
влӓм. Ик эдэм ганьы* ош савыц ӹш- 
тӹр дон йалым пидӹн шӹндэнӹт. 
Иктӹнӓт кэм укэ. Лайэмӹр Миколай 
кугижӓн арми гӹц кандым винтовкы- 
жымат сагажы нӓлӹн.

— Мьшь ньигынамат ти винтовкы 
гӹц ам айырлы. Карпат кырык лӹ- 
вӓлнӹ войуйымы годым ти винтовкы 
шукы рӓдӹ колымаш гӹц вурчэн. 
Буржуйвлӓ пгиӓш кӹзӹтӓт йарал ли
эш,—манын попа.

Иакшар армишкӹ кэшӹвлӓлӓн со- 
ланавлӓ ксхлы вӹц подводым пуэвӹ. 
Коклы вӹц араваэшкӹ пэкэт донны 
шалгат.

Кышты, тиштӹ, вӓтӹвлӓ мӓгӹрӹ- 
кӓлӓт. Марывлӓштӹ гӹц пиш когон 
айырлымы ак шо. Тэвэш, Миколай 
вйтӹ Миколайын шӱэш кэчӓлт шӹн- 
цйнӓт:

— Кыцэ вара-а-а ӹлэнӓ... Кыцэ 
ӹлэкӓ...—манын сасла.

— Тырлэмӓ, мьшь вэлэ ам кэ вэт. 
Буржуйвлӓм, пайанвлӓм шин колтэ* 
нӓӓт, толына вэт—манын Миколайжы 
тидӹлӓн попа.

Мол шайавлӓмӓт колалтэш. Маныт:
— Шукэш агыл, мӹҥэшок толы

на...
— Пайанвлӓм... вӹр йӱшӹвлӓм 

шиӓш кэнӓ...
— Ровочый,труйыш хрэсӓньвлӓ вэрц*
— Совэт власть вэрц...

Акшак нырышкыла, изи пичӹ кап
ка гӹц коклы вӹц арава салтавлӓ 
дон алашкы тӓрвӓнӹш.

— Цэвэр! пайанвлӓм йажон шидӓ! 
—манын Иван Льӹксэ прошайа.

— Тӹньӓт тиштӹ тонышна пайан- 
влӓм бэдонта комитьэтдон ши. Нинӹ- 
влӓ дон пыт кӹрэдӓл—кэшӹвлӓжӹ 
попат.

— Цэвэр...
— Цэвэр кэдӓ! Цэвэрок сӓрнэн 

толда!..
Араваэшкӹвлӓ тӓрвӓнӹшӹкӹ пырак

пиш когон шагальы. Пырак лодон 
Изи-шӹндӹрӹшкӹлӓ араваэшкӹвлӓ 
кэвӹ. Погынышы халык паштэкӹш- 
тӹ мӹндӹркӹ эчэ анчэн шалгыш. 
Иктӹнӓт тӓрвӓнӹмӹ ак шо, икӓнӓ 
иктӹ донат йӹлэок ак кытыр'эп.

Кӱшӹл лыкышты'вэс полкы мары- 
влӓ погынэнӹт. Нинӹ лошты шукы- 
жок ӹдӹрӓмӓшвлӓ ылыт. Йакшар 
армишкӹ провожайэн колтышывлӓ 
миэвӹ. Нинӹ лошты комитьэт бэдно- 
ты вуйлалтышы Иван Льӹксэӓт улы.

— Ну, кэнӓ гыцэ? Пайылэнӓ?— 
манын йады.

— Кэнӓ, пайылэн шушаш,—маныт.
— Шукэш агыл, кыралаш тӹҥӓл- 

мӹлӓ, мам вычымыла, кольи пайы- 
лыдэ лиэш,—маныт.

Марывлӓ, вӓтӹвлӓ, вочык пандым 
нӓлӹн, кэрэмвлӓ дон Ондрикӓн Ива- 
нын нырышкы мӱлӓндӹ ^пайылаш 
лӓктэвӹ.

— Нэзэрвлӓлӓн, укэӓнвлӓлӓн, ци- 
лӓлӓн иктӧр лижӹ, иктӹн—шукы, вэ- 
сӹн—чӹдӹ ӹнчьг ли—манын шайа- 
влӓ вэлэ паштэкӹштй шткта.

(Пакыла л и ӧ ш )

Прольэтарын
Вэскид воктэн пролъэтаржы 
Вӹд коэлӓ коэштӓлтэш;
Ирӹк вэрцӹн кӹрэдӓлэш 
А ла лошты, охъицӓштӹ 
Тышман доно сӹнэдӓлэш.

Кӹрэдӓлэш, вуйжы йамэш, 
Вӹржӹ йога, рэкыш вазэш,
Иктӹ йамэги, рокыш вазэш,
Лун, тӹжэмӹн угӹц пижӹт.

Вӹр цӹрэӓн йакшар пылак 
Выльгыжалтэш, коэштӓлтэш, 
Прольэтарым цилӓ вэцӹн 
Каггиталын кид лӹвэцӹн

Ф эр-С идун.

коркӹжы.
Иоӹк вэрцӹн, пӓшӓ вэрцӹн, 
Иӹр сӹгӹрӓ, ушландара.
Тышман кид гӹи, шукэш. агыл, 
Прохьэтпарий вхастпъым нӓхэш; 
Иыдын-кэчьгн дӓ минутын, 
Рэвохъӱци хишэмӓхтэш, 
Вахгынзахтэш, сотэмӓхтэш, 
Капитахжы хывшалт вазэш.
Пӹзӹртӹмӓш йашток йамэш, 
Прохьэтаржы куатанэш: 
Цаткыдэмэш, виӓп шоэш, 
Иӹрӹм вӓмок ирӹк тохэш , 
Комунизм тӹнӓм хиэш.

Аргус

Кӹрьж мары сӓндӓ 
лӹк мычкы
ӰДӸМӒШ АНЗЫЦ.

Пиш цэвэр кэчӹвлӓ шалгат. Ныр- 
влӓ, карэмвлӓ, шӹргӹвлӓ жаргын- 
жаргын кайыт. Тьыривлӓ мырат.

Солашты тагынамок кӹньӹлӹнӹт.
Йоласал сола совэт доны эдэмвлӓ 

кайыкалат.
Сола совэт вырсыштым штаб дон 

иктӹ ылэш. Тырлай, изиш кӓнӓлтӓ- 
лӓм манын, шанашат укэ. Кэчӹ ку- 
зымы сэмьшьок халык тишкӹ погы- 
на. Цилӓ сола гӹц толыт, погынат.

Тьшэ, ик мары араван толын ша- 
галын. Тьшэ, йалын эчэ толыт. Тӹ- 
вэ мыктэшкӹ вала, тӹдӓт сола совэт 
порт турэ имньижьш шагалтыш. 
Пӹсӹ сӹнзӓжӹдон иктӹм-вэсӹм 
анжальат, сэльсовэт пӧрт анзыкы 
кузэн шагальы, амасам шывшыльы. 
Тӹдӹжӹ кӧргӹ гьщ сыралымы. Мык- 
тэн толшы эдэм шӹдэшкӹмӹлӓ ӧр- 
дӹшкӹ шӹвӓльӹ.

— Ма вара шукы амалат?—манэш.
Мол вычэн шӹнзӹшӹвлӓжӹ:
— Эчэ кут цӓш вэлэш!—маныт.
Пӹсӹ сӹнзӓӓнжӹ тӹшӓкэн:
— Кудӹт вэлэ?—манэш.
— Маньэ, эчэ ир, молжы маныт.
— Махань ир! Мӓнмӓн колхозна 

сотэмӹ сэмьшьок кыралаш лӓктӹн... 
Нинӹжӹ амалат!..—маньы дӓ йӓчэй- 
кӹ сэкрэтӓр ӹлӹмӹ тома докыла 
ашкэдӹ.

Шукат ӹш ли, сэкрэтӓрӹм кӹньӹл- 
тэн тольы.

Ирок тӹҥӓлэшӓт, вады йактэ, 
йыт йактэ сэльсовэт пӓшӓм ӹштӓ.

Пӓшӓ шукы. Тӹтэжӹ акат ли. 
Сэльсовэтӹштӹ халык тытыштымы 
шалга. Шукыжок ӱдӹм пӓшӓ гишӓн 
попат. Маныт:

— Вырлмк ак ситӹ...
— Формальинӹм пуда...
— Арава шӹрӹш укэ. .
Сола совэтлӓн цилӓ пӓшӓм виды- 

мыла. Партйӓчэйкӹ пыт вуйлалта. 
Цилӓ партьийцӹлӓнок, сэльсовэтӹн 
цилӓ чльэнвлӓлӓкок пӓшӓм пумы. 
Ниньщ цилӓштӹм колхозывлӓ йӹдэ 
колтымы. Тӹштӓкэн нинӹ бригады- 
влӓм постарат, ӱдӹмӓш пӓшӓ планым

тӹшлӓт, анжат, обэзличкӹ дон крэ- 
дӓлӹт, иктӹ вэсӹ дон тӓҥӓштӓрӓт...

Манамыш—пӓшӓ лач вырсыштыш 
лаок кэӓ. Тӹтэжӹ пӓшӓм ӹштӓш 
ак ли. Тӹтэ пӓшӓ планым ситӓрэн 
шоктэн ат кэрт.

Иоласал районышты тэнэ ӱдӹмӓш 
пӓшӓ нэлӹ жэпӹн эртӓрӓлтэш. Кыды 
-тидӹ солавлӓн киндӹм имэштӹ 
шолэм шин кэйэн. Кыдыштын кач- 
кашышты пӹтэн, ӱдӓшӹштӹ ак ситӹ. 
Мол ак ситэш, кулаквлӓ дӓ эчэ сэк- 
тантвлӓ халыкын кид йалым валтат, 
мам шон ӓльӓклэн, алталэн каштыт.

Социальизм строймашым тормыж- 
лышывлӓ ваштарэш партйӓчэйкӹ 
пыт крэдӓлӹн, колхозвлӓм цаткыдэ- 
мдьшӓштӹ анзылтымашвлӓ пӱлӓ- 
улы.

Попымына районышты цилӓжӹ 
10 колхоз ылэш. Сэк анзыц кэшӹ 
колхозыжы тиштӹ Луначаркы сола- 
штышы \ ,,Активист“ Iколхоз ылэш.

Тиштӓкэн пӓшӓ пыт кэӓ. Пӓшӓ 
план ӹштӹмӹ. Удӹмӓшэш пыт йӓм- 
дӹлӓлт шоктэнӹт. Пӓшӓ нормы ӹш- 
тӹмӹ. Цилӓ пӓшӓэшок бригадывлӓм 
ӹштӹмӹ. Сталин тӓҥӹн кут условим 
ӹлӹмӓшкӹ пыртат. Имньивлӓ цаткы- 
дывлӓ. Ӱдӹшӓшлык вырлык ситӓ. 
Шотлымаш пӓшӓ счэтоводствы йажон 
шӹндӹмӹ.

Ти районышты мол колхозвлӓӓт 
анзыц кэшӹвлӓ улы. Тӹвэш: „Стра- 
жа“, ,,Коминтэрн“ , „Миньӓшкӓн ис- 
точник“ . „Краснай зара“-пӓшӓштӹм 
йажон ӹштӓт. Льыскыдь: козхозы-
влӓжӓт ылыт. „Хрэсӓнь“ колхозышты 
кулак шаманвлӓ сӹрӹм нӓлӹнӹт, 
нэзэр сэмньӓвлӓм колхоз гӹц лык- 
тын-лыктын колтат...

Сэктантвлӓ гишӓн айыртэмӹнок 
попалташ вӓрэшаэш. Колхоз пӓшӓм 
тормыжлымашты нинӹ сэк кого тор- 
мыж пандыжок ылыт.

Ниыӹ пӓшӓм пиш йэйын ӹштӓт. 
Сэк когонжок ӹдӹрӓмӓшвлӓ лошгы 
нинӹ каштыт. Нинӹм гӹнь алталаш 
куштылгырак, пӱэргӹвлӓ гань агылэп, 
пӓлӹмӓшӹштӹ чӹдӹ ылэш ӹшкӓлӓ.

Пашӓштӹм сэктанвлӓ кыцэ ӹштӓт 
машанэда?

Тома гӹц томашкы, сола гӹц со
лашкы кӹцӹзӹлӓ каштыт. Краулка- 
влӓштӹ миэн-миэн шайыштыт. Сэк- 
тантвлӓэшӓт нинӹм ат пишты. Такэш 
шайам кытыоат машанэт, омыныт! тым

моло вуйта шайыштыт. Пиш вэт 
кэрдӹт. Анжэт гӹнь, колхоз ваштарэш 
пӓшӓм шӧжгэ вэлэ видӓт, колхозыш- 
кы пырышашлык эдэмӹм выртышты 
шӧрэн шуат...

Тэвэ ик вӓтӹ мам попа:
— Мьшь, манэш махань омыным 

ужынам... Сэньӹкӹштэм амалэн киэм 
ыльы... Тэвэ йолт соты кайын кол
тыш. Анжэм—эдэмвлӓ, кидӹштӹштӹ 
ош сартавла. Ик ошы эдэм мӹлӓнэм 
попа: «Ти ош сартавлӓ лищэньэцвлӓ 
ылыт» манэш... Тидӹ йамын кэмӹкӹ 
сары сартаан эдэмвлӓ тольэвӹ. Ош 
эдэм эчэ попа: «тидӹвлӓ колхозы шкы 
пырыдымвлӓ ылыт» манэш. Тидӹвлӓ 
йамын кэмӹкӹ, ош эдэмэт: «Ындэ
колхозньыквлӓм анжал» манэш. Ӹндэ 
анжэм, шӹкш ганьы шагальы. Тама 
рӱжгьш йук шакта. «Тидьшлӓ колхоз- 
ньыквлӓ ылыт» манын ош эдэмэм 
кэлэсӹш дӓ пила йамы...

Тэхэнь омыным ӹдӹрӓмӓш шайышт 
пушат, к о л ы ш т  шӹнзӹшӹ 
ӹдӹрӓмӓшвлӓжӹ ардӹштӹм шик-шин 
ижӹ попат:
— Кслхозышкы пыраш йымок ит шӱдӹ 

ылнэжӹ—манын колтат.
Мол йиш омынвлӓмӓт сэктантвлӓ 

шукым шайыштыт. Нинӹн цилӓ 
омынвлӓшток совэт власть йаммаш 
гишӓн мужэдӹт, колхозывлӓм йардым- 
влӓэш лыктыт, комуньиствлӓм кого 
сулыканвлӓэш лыктыт.

Омынвлӓм вэлэ агыл. Молывлӓмӓт 
эчэ сэктантвлӓ куктылыт, труйыш 
халыкым алталаш ӓргӹлӹт.

Махань шон чудэсӓвлӓ ужмыштым 
нинӹ шайыштыт.

Тидӹвлӓ вара мавлӓ ылыт?
Тидӹвлӓ алталымашвлӓ ылыт. Сэк- 

танвлӓн ӹшкӹмӹштӹн «агитпропыш- 
ты» улы, агитатырвлӓштӹ улы. Ика
раш погынэн-погынэн труйыш халык 
алталаш планым ӹштӓт. Махань шон 
омынвлӓм, чудавлӓм ужмашвлӓштӹ 
йамаквлӓ ылыт. Нинӹ ньимахань 
чудамат ужтэлыт, ньимахань омыны- 
мат уштэлыт. Ышкэ гӹцӹнӹштӹ 
нинӹм шакэн-шанэн лыктыныт...

Шаныдэ мам ӹштэт? Пӹцкэмӹш 
сола хӓлыкым хаддон лӱдь.ктзн, 
сулыкдон лӱдӹктэн алталаш, колхоз 
пӓшӓ гӹц шӧрӓш куштылгы &шка- 
лӓ...

Сэктантвлӓ алталэн мыштат, кэр- 
дӹт. Иоласалыштат дӓ мол вӓрэжӓт 
(Картук районышты шамак толшы) 
цзркӹшкӹ когон кашташ тӹҥӓлӹ- 
нӹт.

Колхозышкы пырыдымы труйыш 
халыквлӓжӹ колхозвлӓм ӓньӓт тӹрӹнь 
анжат? Укэ, тӹҥэ манаш ак ли. Шу- 
кывлӓ дон мӹнь попэн анжэнӓм.

— Колхозышкы пырышаш—мана- 
мат, кидӹштӹм вэлэ шалалтат.

— Итӓт попы,—маныт.
— Малан вара?
— Малынжы—кайэшӹш.
Лачокшымок кайэш. Кыды колхо-

зышты (Картук районышты) пӓшӓ 
льыскыдын видӓлтэш. Рок олмам 
пӱлӓ шӱктэн колтэнӹт. Кльэвэрӹм 
имэштӹ салыдэ шуэн кодэнӹт. Пӓшӓ 
шотым тӧр видӹдэлыт. Колхоз видэм 
чльэнвлӓ ӓрӓкӓм йӱнӹт. Иктӹ-вэсӹ- 
штӹ лошты шӹдӹ кэн. Самокритьикӹ 
шотдон попышывлӓм лӱдӹктэнӹт:

— Тӹҥэ попымашэшэт колхоз 
гӹцӹнжӓт лыктын колтэнӓ...—манын 
попзнӹт.

Сэдӹ гишӓнок тэвэ колхозывлӓш- 
кы халык пыраш лӱдэш:

— Орлыкым ужаш вэлэ пырымы- 
ла,—маныг.

Тэнгэ попымашыштым йарыкттш 
ак ли. Тидӹ самынь ылэш. Тэҥэ 
ӧрдӹштӹ шалгэн попымаш дӓ колхоз- 
лан палшыдымаш—социальнам стро- 
йымашым тормыжлымаш ылэш.

Колхозышты самыньым ужынат 
гьшь, ги самыньым тӧрлӹ, ӹшкэӓт 
колхозышкы пыры, тӹнӓм вэлэ соци- 
ӓльизм стройымашна йажон кэӓш 
тӹҥӓлэш.

Колхоз пӓшӓ йажон кэмӓн вӓр- 
влӓштӹжӹ халык ^колхозышкы пыра. 
Шукэрдӓт агыл, Йоласал районышты 
колхозышкы 6 сэмньӓ пырэвӹ.

Колхоз пӓшӓм цаткыдэмдӹмӓш 
вэрц, кэлхоз пӓшӓшты Сталин тӓҥӹн 
6 условии ӹлӹмӓшкӹ пыртымаш вэрц 
пиш пыт кӹрэдӓлӓш кэлэш. Колхоз 
пӓшӓм тормыжлышы кулаквлӓ ваш
тарэш, сэктантвлӓ ваштарэш изишэш 
цӓрнӹдэок кйрэдӓлмӹлӓ.

Социализм стройымаш пӓшӓштӹнӓ 
пыт крэдӓл шалгымыла, вырсыштышы 
ганьок, кӹрэдӓл-кӹрэдӓл социализ- 
мӹшкӹ мӓ кэнӓ...

